
როინ მეტრეველი
   აკადემიკოსი

რუსთველის ეპოქის პოლიტიკურ მოღვაწეთა შორის საქარ-
თველოს სახელმწიფოს წინსვლა-განვითარების საქმეში, გამორ-
ჩეულნი იყვნენ წმიდა დავით აღმაშენებელი და წმიდა 
მეფე თამარი.

პროგრესულად მოაზროვნე ქართველმა საზო-
გადოებამ გადაჭრა შუა საუკუნეებისათვის მეტად 
რთული და მნიშვნელოვანი საკითხი – ქალის ხელი-
სუფლების პრობლემა. სამეფო ტახტზე აიყვანეს ქალი, 
როგორც ქვეყნისა და სახელმწიფოს სრულუფლებიანი 
საჭეთმპყრობელი და მეფეთამეფე. 

თამარის ნათელმა პიროვნებამ, მისმა ძლევამო-
სილმა მეფობამ, წინდახედულმა პოლიტიკამ და გამჭ-
რიახობამ, თანამედროვეთა აზრით, დიდად შეუწყო 
ხელი საქართველოს პოლიტიკურ და კულტურულ 
აყვავებას. ყოველივე ამის გამო ხალხმა ხოტბა შეასხა 
თავის სათაყვანებელ დედოფალს.

მემატიანეებმა გულუხვი ეპითეტებით შეამკეს თა-
მარ მეფე: „სამგზის სანატრელი და სამებისაგან ოთხად 
თანააღზევებული”, „გვირგვინი ყოველთა ხელმწიფე-
თა”, „მზეთა მზე და დედოფალთა დედოფალი, შარავან-
დედთა შორის უმეტეს აღმობრწყინებული” და სხვ. თა-
მარის ისტორიკოსის ცნობით: „ესრეთ ყოველი სოფელი 
სავსე იყო მისმიერთა ქებითა, და ყოველი ენა ადიდებ-
და, რომელსაცა ოდენ სახელი მისი ისმოდა”. ვახუშტი 
ბაგრატიონის გადმოცემით, „გლეხთა უწიგნოთაცა 
უწყიან ძლიერება თამარ მეფისა”. მემატიანეთა ცნო-
ბებს, იმდროინდელი პოეტებისა და ქართული ფოლკ-
ლორის ძველად დაფიქსირებულ ნიმუშებთან ერთად, 
თვალნათლივ ადასტურებენ სრულიად საქართველოს 
სხვადასხვა კუთხის ბოლო პერიოდის მთქმელებიც. 
ნიშანდობლივია, რომ თამარს აქებენ და მაღალ შეფა-
სებას აძლევენ მის მოღვაწეობას არა მარტო ქართვე-
ლი მელექსე-მთქმელები, არამედ ოსები, ჩერქეზები, 
სომხები, აზერბაიჯანელები და სხვები. თამარის პოპუ-
ლარობას მრავალი ფაქტორი განსაზღვრავდა, უპირვე-
ლესად იგი განაპირობა თვით ძლიერმა ეპოქამ, ქვეყ-
ნის პოლიტიკურმა, ეკონომიკურმა და კულტურულმა 
მდგომარეობამ, იმ ფაქტორმა, რომ ამ სიძლიერისა და 
წარმატებულობის შემოქმედი იყო ქალი – სრულიად 
საქართველოს მეფე თამარი, მემატიანეთაგან გარეგ-
ნობით ულამაზესად წარმოჩენილი (ასეთივე შემორჩა 
ძირითადად მისი სახება ჩვენამდე მოღწეულ ფრეს-
კებსაც), რომელსაც სიცოცხლეშივე უმღეროდნენ. ეს 
პერიოდი – საქართველოს „ოქროს ხანა” – ასევე ამაღ-
ლებულად, შარავანდედით მოსილი შემორჩა შთამომავ-
ლობის მეხსიერებას. 

თქმულებათა საფუძველი ისტორიული მოვლენე-
ბია, რომლებიც ხანგრძლივი დროის სპექტრში გარდატეხილი მი-
ვიდა ხალხამდე. ის ფანტასტიკურიც კი, რაც ხალხური ზეპირსიტ-
ყვიერების ნიმუშებშია დაცული, სინამდვილიდან იღებს სათავეს.

ბუნებრივია, თამარის ქველმა საქმიანობამ და ბრძნულმა 
მოღვაწეობამ ხალხიც აღაფრთოვანა და ამ უკანასკნელმაც არა 
ერთი და ორი სიმღერა-ხოტბა უძღვნა საყვარელ მეფე-ქალს:

„უფლისა იყო ბრძანება, შაირტყა მამის ხმალიო,
მამის სამეფო აიღო, თვითონ ბრძანდება ქალიო;
ხმელეთ თავისად მაიგდო, იმდენიცა აქვს ძალიო;
შუა ზღვას ჩადგა სამანი, ამანი რკინის კარიო”.
(„ბრძანებდა დამბადებელი”).
სხვათა შორის, თამარის მიერ სამნის (მიჯნის) დადება მოსაზ-

ღვრე ქვეყნებთან სხვა ხალხურ ლექსებშიცაა ხაზგასმული.
„თამარ დედოფალი ვიყავ, დიდი სახელი გავიგდე,
შემოვუარე ხმელეთსა, წილი არავის დავუდე,
ჩავჰყარე ზღვაში სამნები, ხმელეთი ჩემკენ გავიგდე”.
(„თამარ მეფეზე”).
ან
„ქალმა თქვა თამარ ნეფემა; ხალხისა ვერა გავიგი,
შუა ზღვას ჩავდგი სამანი, ქართველობა ჩემსკენ მოვიგდი,
ხახმატს ავაგე საყდარი, ვერცხლის თასები შავიღი...”
(„ქალმა თქვა თამარ ნეფემა”)
ან კიდევ:
„თამარ დედოფალი ვიყავი, თავი ძირს აღარ დავიღე,
ზღვაში ჩავყარე სამნები, ხმელეთი ჩემკენ გავიგდე;
ქაჯებსა დავდე იჯარა...”
(„თამარ დედოფალი ვიყავ”)
მეფე თამარი დიდი იმპერიის მპყრობელადაა მიჩნეული:
„პონტოს ზღვით გურგანის ზღვამდე, ამერნი ხაზარეთამდე,
თვით გელაქუნი ჩრდილოთ კერძ, მპყრობელი სულ 
    ყივჩაყამდე”.
ზოგიერთი ლეგენდის მიხედვით, თამარი მთელი მსოფლიოს 

მპყრობელია. საინგილოში არსებობს თქმულება საქართველოს 
მეფე-ქალის მიერ ისპაანის, სტამბოლისა და სხვა ქალაქების მის 
მოხარკედ გახდომის შესახებ. მესხური გადმოცემით, მეფე თა-
მარის შიშით თათრები ძალზე იყვნენ შეწუხებულნი. იმერეთში 
ჩაწერილი ლეგენდის შესაბამისად, თამარის შიშით ხონთქარი და 
შაჰი ძრწოდნენ.

ბუნებრივია, ეს გადმოცემები თამარ მეფის ძლევამოსილი 
ბრძოლებისა და გამარჯვებების შემდეგ იქმნებოდა. ცხადია, 
ხალხმა იცოდა შამქორისა და ბასიანის ბრძოლებში გამარჯვება, 

იცოდა იმის შესახებ, რომ ქართველთა ჯარმა დაიპყრო ქართვე-
ლი ტომებით დასახლებული ჭანეთი (ლაზისტანი), დაიმორჩილა 
ტრაპიზონი, სამსუნი, სინოპი, კერასუნტი, კოტიორა და ერაკლეა; 
ამ ქვეყნებიდან თამარმა შექმნა ტრაპიზონის სამეფო.

სწორედ ამიტომ ათქმევინა ხალხმა თამარს:
„ჩავჰყარე ზღვაში სამნები, ხმელეთი ჩემკენ დავიგდე”.

ძლევამოსილი გამარჯვებების შემდეგ თამარს უფლება ჰქონ-
და ხმამაღლა ეთქვა:

„ქაჯებსა დავდე იჯარა, ისპაანს ხარჯი ავიღე,
სტამბოლს ხმალი ვკარ, დარუბანდს, შამს საბალახე ავიღე,
უსიერი მთა გავკაფე, დიდი შარა-გზა გავიღე,
ღადა-ღუდა ტყე ვიარე, ქვაზე საყდარი ავიგე”.
(„თამარ დედოფალი ვიყავ”)
1188 წელს გელათისადმი გაცემულ შეწირულების სიგელში 

მეფე თამარი ასე წარმოგვიდგება: „ქ. სახელითა ღმრთისაითა 
მე, თამარ ბაგრატუნიანმან, ნებითა ღმერთისაითა აფხაზთა 
და ქართველთა, რანთა, კახთა და სომეხთა მეფემან და დედო-
ფალ მან, შარვანშა და შაჰანშა და ყოვლისა აღმოსავლეთისა 
და დასავლეთისა თუითმფლობელმან ვინებე...”. ქართველ მე-
ფეთა ტიტულატურების შინაარსი მეტად მნიშვნელოვანია. იგი 
ნათელ წარმოდგენას გვაძლევს ქვეყნის პოლიტიკურ მდგომა-
რეობაზე. ზემომოყვანილ ტიტულატურაში ქართველი მეფის 
მფლობელობაში მყოფი ქვეყნებია ჩამოთვლილი: აფხაზთა, 
ქართველთა, რანთა, კახთა, სომეხთა (ტაშირ-ზორაკერტი), 
შარვანშა (შარვანი) და შაჰანჰა (შირაკის სამეფო) – აქ შვიდი 
სამეფოა ჩამოთვლილი, რომელიც, როგორც ზემოთაც აღინიშ-
ნა, მეფე თამარის გამგებლობაში შემოდიოდა. ნიშანდობლივია, 
რომ ქართულ წყაროებში არაერთგზისაა სწორედ „შვიდი სამე-
ფო” მოხსენიებული და სრულიად კანონზომიერია, რომ მეფე 
თამარის ტიტულატურა და ისტორიული წყაროების („ისტო-
რიანი და აზმანი შარავანდედთანი”) მონაცემები ერთმანეთს 
თანხვდება. ტიტულატურაში რეალურად აისახა XII საუკუნის 
მიწურულისა და XIII საუკუნის დასაწყისის საქართველოს პო-
ლიტიკური სიძლიერე და გეოგრაფიული სიდიდე. მართლაც, ამ 
დროს საქართველო ვრცელი და მრავალეროვანი სახელმწიფოა, 
რომელშიც, საკუთრივ ქართული ტერიტორიების გარდა, სხვა 
მიწებიც შედიოდა და არაქართული მოსახლეობაც მრავლად 
იყო. ნიშანდობლივია, რომ საქართველოს სახელმწიფო, სამე-
ფო კარი დაპყრობილი თუ შემოერთებული ქვეყნების მიმართ 
სწორხაზოვან პოლიტიკას არ ატარებდა. აქ მრავალი პოლიტი-
კური ფაქტორი მოქმედებდა, დიდი ადგილი ეკავა დიპლომატი-
ასაც. მეფე თამარის შორსმჭვრეტელური პოლიტიკის (ეს არც 
მის წინამორბედ მეფეებს აკლდათ) წყალობით, საქართველოს 
სახელმწიფო ზოგ ქვეყანას უშუალოდ იერთებდა – „სამეფოდ 
იჭერდა”. ეს, უპირატესად, იმ შემთხვევაში ხდებოდა, როცა 
დაპყრობილ ან შემოსაერთებელ ქვეყანაში ქრისტიანული მო-

სახლეობა სჭარბობდა. ამ ქვეყანაში მმართველობის ისეთივე 
სისტემა მყარდებოდა, როგორიც თვით საქართველოს სახელმ-
წიფოში იყო. ის ქვეყნები, სადაც მოსახლეობა არაქრისტიანი, 
უპირატესად მუსლიმური სარწმუნოების მიმდევარი იყო, სა-
ქართველოს სახელმწიფოსთან სხვა დამოკიდებულებაში იყვ-
ნენ. ეს უკანასკნელი არჩევდა, რომ ასეთი ტიპის დამოკიდებუ-

ლი ქვეყნები „ყმადნაფიცობის” პირობით ყოფილიყვ-
ნენ სახელმწიფოსთან, ე. ი. საქართველოს მეფესთან 
ვასალური დამოკიდებულება ჰქონოდათ. ამასთან, 
ეს ქვეყნები გარკვეული ოდენობის ხარკს უხდიდნენ 
საქართველოს. საკუთრივ მოხარკე ქვეყნებიდან სა-
ქართველოს სამეფო კარი ზოგისგან ერთდროულად 
იღებდა ხარკს, ზოგისგან კი რეგულარულად.

XIII საუკუნის დასაწყისში საქართველოს მოხარკე 
და ყმადნაფიცი ქვეყნები მეტი ჰყავდა, ვიდრე „სამე-
ფოდ დაჭერილი”, შემოერთებული მიწები.

ქვეყნების „სამეფოდ დაჭერა”, ე. ი. მიწების უშუ-
ალოდ საქართველოს საზღვრებში მოქცევა-შემოყვანა 
ინტენსიურად დავით IV აღმაშენებლის დროს დაიწყო 
XII საუკუნის პირველ მეოთხედში და შემდგომ ხანაში 
კიდევ უფრო გაფართოვდა. XIII საუკუნის დასაწყისი-
სათვის „სამეფოდ დაჭერილ” მიწათა რიგში იყო შირვა-
ნის დასავლეთი ნაწილი და ჩრდილოეთი სომხეთი. 

როგორი იყო სასაზღვრო ხაზი, რომელიც საქართ-
ველოსა და მასზე უშუალოდ შემოერთებულ არაქარ-
თულ ტერიტორიებსა და ყმადნაფიც ან მოხარკე ქვეყ-
ნებს შორის გადიოდა?

„ჩავჰყარე ზღვაში სამნები
ხმელეთი ჩემსკენ მავიგდე!” – 
ხმამაღლა აცხადებს (ეს სტრიქონები ზემოთაც 

მოვიტანეთ) მეფე თამარი. მართლაც, ფართო, ვრცე-
ლი იყო თამარის დროის საქართველო. საქართველოს 
სახელმწიფოს აღმოსავლეთის საზღვარი, ჟამთააღმ-
წერლის მიხედვით, ჩაღან-უსუნზე ანუ თეთრ წყლებ-
ზე გადიოდა. თეთრი წყლის აღმოსავლეთით საქართ-
ველოს ყმადნაფიცი შირვანი მდებარეობდა. არსებობს 
ჟამთააღმწერლის სხვა ცნობა, რომელიც კიდევ უფრო 
აზუსტებს საქართველოს სახელმწიფო საზღვარს აღ-
მოსავლეთით – რომ ეს საზღვარი გადიოდა თეთრ 
წყალსა და შამახიის მთის ძირას (თეთრი წყალი შამა-
ხიას მთის დასავლეთ ფერდობს ჩამოუდის). საკუთრივ 
საქართველოს ეთნიკური საზღვარი კი უფრო დასავლე-
თით – გიშის წყალზე გადიოდა. ადგილს, რომელიც სა-
ქართველოს სახელმწიფო და ეთნიკურ საზღვრებს შუა 
იყო, ყაბალა ერქვა.

მთელი დასავლეთი საქართველო სრულიად საქარ-
თველოს სახელმწიფოს შემადგენლობაში შედიოდა. ასე 
რომ, საქართველოს სახელმწიფო საზღვარი დასავლე-
თით შავ ზღვამდე აღწევდა.

სამხრეთი საზღვარი აღწევდა კარნუ ქალაქამდე. 
„ყოველი სომხითი” ქურდვაჭრის იქითა (აღმოსავლეთი) 
მხარეა (ბასილი ეზოსმოძღვარი), რომელშიც იგულის-

ხმება კაენისა (მდ. აღსტევის ხეობაში) და კაიწონის (მდ. ქურდ-
ვაჭრის – დებედის მარჯვენა მხარე) ციხეები. უფრო რომ დავა-
ზუსტოთ, ესაა გარდაბანი, ე. ი. ტერიტორია, რომელიც ქურდ-
ვაჭრის (მდ. დებედა) ხევსა და მდ. აღსტევს შორის მდებარეობდა 
(ჟამთააღმწერელი). შამქორის მიმდგომი ქვეყანა საქართველოს 
სახელმწიფოს აღმოსავლეთით მდებარე საზღვრისპირა მხარე 
ყოფილა. ამ მხარეში ნაგულისხმევია გელაქუნის ტბასა და მდ. 
მტკვარს შორის მოქცეული ტერიტორია.

საერთოდ, საქართველოს სამხრეთი საზღვარი მდ. რახსი და 
ნახჭევანია („ისტორიანი და აზმანი შარავანდედთანი”). 

თამარის დროინდელი საქართველოს სამხრეთ-დასავლეთი 
საზღვარი სპერია („ჯავახეთით სპერამდის”). აღმოსავლეთით 
მეფე თამარის მიერ „დაჭერილი” ტერიტორია გაგსა და განძას 
შორის მდებარეობდა. გაგი მდ. დებედის ქვემო წელზე მდებარე 
ციხეა. ამგვარად, მდ. დებედა ჩანს ის სამანი, რომლის სამხრე-
თითა და აღმოსავლეთით თამარის მიერ შემოერთებული მიწე-
ბია. ამ ტერიტორიის უკიდურესი მიჯნა აღმოსავლეთით არის 
განძა (განძის საათაბაგო, რანი), სამხრეთით – მდინარე არეზი 
ანუ რახსი, ხოლო სამხრეთ-დასავლეთით – ჭოროხის ზემო წელ-
ზე მდებარე პროვინცია – სპერი (სპერი და მისი მიმდებარე ჭა-
ნეთი მეფე თამარის მიერ დაარსებულ ტრაპიზონის იმპერიაში 
შედიოდა).

XIII საუკუნის ათიანი წლების საქართველოს ჩრდილოეთი 
საზღვარი გადიოდა კავკასიონის მთავარი ქედის გასწვრივ და 
საკუთრივ ჩრდილოეთ კავკასიის ნაწილი (დვალეთი, ხევი, თუ-
შეთი) უშუალოდ სამეფოში შემოდიოდა. ჩრდილო-დასავლეთით 
უკიდურესი წერტილი ნიკოფსი იყო, ჩრდილო-აღმოსავლეთით 
კი – შამახიის მთა. კავკასიონის (ე. ი. საქართველოს ჩრდილოეთი 
საზღვრის) მიღმა მდებარეობდა საქართველოს ყმადნაფიცი (ვა-
სალური) ქვეყნები: ქაშაგეთი, ოვსეთი, დურძუკეთი, დიდოეთი, 
ღუნძეთი, ლეკეთი, დარუბანდი. საქართველოს ყმადნაფიცები 
იყვნენ აგრეთვე აღმოსავლეთი შირვანი და რანი.

საქართველოს ხარკს უხდიდნენ: ხლათის სასულტნო, ერზინ-
კის სასულტნო, კარნუ-ქალაქის საამირო, ნახჭევანის საამირო 
(ქართული ნარატიული ძეგლების გარდა, ამას ადასტურებს არა-
ბი იბნ ალ-ასირიც). 

რაც შეეხება ტრაპიზონის სამეფოს – ეს იყო თამარის მიერ 
შექმნილი, საქართველოს სახელმწიფოს გავლენის სფეროში მყო-
ფი იმპერია. მისი დამოკიდებულება საქართველოსთან განსაკუთ-
რებული იყო.

რუსთაველის ეპოქის  
საქართველოს

სახელმწიფო საზღვრები

პოეზია

ტარიელ ხარხელაური

***

ვინ შეაჩერებს ახლა ამ ნგრევებს
სიცოცხლეს სისხლისფერი ალმებით
სიკვდილს ახელებს დროის ამღვრევა
სისხლისფერდება ცა მეწამული
შიშს შობს სიკვდილი ომის გავლენით
სიცოცხლე ხდება აუტანელი
ყოველი ნერვი ჰგრძნობს სისხლის გემოს
ასწიე კალთა უფლის კარავის
ვკვდები ისე ვერ გაგიამინდე
მზეო ეს გული ამომარიდე
დრო სწოვს პლანეტას სისხლით განბანილს
დრო ამით წყურვილს რას დაიამებს
არავინაა ისე საბრალო
დღეს როგორც მზე და ადამიანი.

***
ო რა მწუხარედ კვნესის საათი
დრო ღაწვზე სისხლად ჩამოგვეცრემლა
მოაქვთ ღამეებს გიჟის ხალათი
ბოლოჟამამდე ტანზე გვეცმევა
აღარ გასრულდა ღამე უკუნი
სიჩუმეს ჰბზარავს ხმა მიკიოტის
შენ დაატარებ წყლულებს უკურნელთ
და დროს რომელსაც სძულდი სტკიოდი
გრიგალი აშლის ღრუბლებს აფრებად
რომ თეთრ მწვერვალებს შემოახვიოს
ღამეებს თეთრად შემოგათენებს
მერე ფურცლებზე ლექსად ანთხიო
კვნესისო
კვნესის მწუხრი საათი
დრო კი წამებად სულში გემტვრევა
და ღამეები გიჟის ხალათი
ბოლოჟამამდე ტანზე გეცმევა.

***
ჩამოდგა ჩემი მიმწუხრის ჟამი
აქ ბოლოჟამის მუსიკას ვისმენ
მე ვიმსახურებ ყოველგვარ ამინდს
მე ვიმსახურებ ყოველგვარ რისხვას
რომ მქონდა ძალა ყოვლის დამქცევი
ვამტვრევდი
ვლეწდი რაც კი მხვდებოდა
ახლა ამ ბებერ სხეულს დავცქერი
შმელს რომ სიცოცხლეს ეხარბებოდა

ვწევარ დაჭირხლულ მთათა კალთებზე
რომ ვეღარ შესძლოს სისხლმა გალხობა
და ვიცი
ვიცი
უნდა გათენდეს
მზე ბოლოჟამის მომიახლოვდა.

***
მთვარე და ღრუბელი მოჰყვება ჩხილავით
მრავალჯერ განცდილი ხილვები ბრუნდება
დგება შუაღამე
და მამლის ყივილი
პეტრე მოციქულის ცრემლებით სრულდება
და ვდგავარ სანთლებით
გაშლილი ხელებით
და პეტრეს დაღვრილი ცრემლები მართლდება
ჩნდებიან ვარსკვლავნი ღვთისმშობლის ცრემლები
და ჩემი სამშობლოს ცა გასხივნათდება. 

***
უნდა ფერი ვიცვალო უნდა გავიამინდო
მისტიკური სამყაროს აჩრდილები მდევნიან
აჰა მზეო ეს გული ისე უნდა დამიცნო
პოეზიად აქციოს სტიქიურმა გენიამ
მახვევია გარშემო უდაბნოთა ალები
და ეს ცხელი ქარები ვიცი ჭკვიდან შემშლიან
კარგად არ მაქვს დაცლილი ზეცის გაფემკრთალება
მიზეზი კი ყველაფრის სხვაგან არა ჩემშია
ჰარმონიას  ქაოსის თავდაყირა ვაყენებ
რომ როგორმე სიმშვიდე სულის შევინარჩუნო
მთავაზობდა ეპოქა დროის კარნახს ავყევი
არაფერი არ დარჩა ახლა ჩემთვის სარწმუნო
ვერაფერი დავფარე ვერც  ფიქრების შემინდოს
უკვე შიში მერევა სიოს ჩუმი შერხევით
და დავცურავ მიწაზე შხამგაცლილი გველივით
დაბზარული სხეულით გამოცლილი ხერხემლით
თუ ფერი არ ვიცვალე როგორ გავიამინდო
მისტიკური სამყაროს აჩრდილები მდევნიან
აჰა მზეო ეს გული ისე უნდა დამიდნო
პოეზიაც გარდაქმნას სტიქიურმა გენიამ.

***
არც სიყვარულის არც უფლის მადლი
როგორ დამქანცა სამყაროთა მუდმივმა შფოთმა
ნუთუ ამ მზის ქვეშ ვიდრე კაცის აჩრდილი დადის
არ გიწერია დედამიწავ განცხრომით ყოფნა
ნუთუ ამ წყეულ გონებიდან ნათელი არ ჩანს
ხილვებს კოშმარულთ სხვას ვერაფერს ვერ ვხედავ 
                                          ვერ ვგრძნობ
ნუთუ უფალო ამ წაწყმედილ ჭაობში ჩამხვრჩალს
არ შემწევს ძალა განახლება გონების შევძლო
და ვგოდებ ასე აღრენილი შხამგესლით სავსე

ყოველ მზის დასვლას ამაზრზენი მზერით ვაცილებ
აღარ მაქვს ძალა
დავიღალე ვებრძოლო ამ სენს
სიყვარულისგან როგორა ვარ ასე დაცლილი
განქარდა ძალა დავიღალე ძლიერ ო ძლიერ
და როცა ვხედავ სამყაროთა ამ შეშლილ იერს
და ამ იერში ჩაძირულა მთელი მსოფლიო
დღეს ეს სანთელი ჩემს ტაძარში თრთის და ცახცახებს
ნუთუ საწუთრომ გადაწყვიტა ჩემი განკვეთა
აღარც სული მაქვს არც სხეული მკვეთრად არც სახე
აღარაფერი არ მაკლია სასოწარკვეთას
დავკარგე ძალა უძილობამ ხელი დამრია
მგლების საშინელ ყმუილსა ჰგავს დღეს ჩემი მოთქმა
და ვინც არ მოსთქვამს ვინც არ ჰგოდებს ნეტარ არიან
აღარ ვარ სავსე სიყვარული მწვავს ბოლი ამდის
როგორ დამქანცა დროის ბორგვამ მუდმივმა შფოთმა
ნუთუ ამ მზის ქვეშ ვიდრე კაცის აჩრდილი დადის
არ გიწერია დედამიწავ განცხრომით ყოფნა.

დალი მაზმიშვილი

***
სულს რომ გვითბობს,
ის პატარა ნაპერწკლები,
ყველას გულში
უჩუმრად რომ ღვივის,
ვიღაცის დარდს 
იმედად რომ ჩაეწვნები,
როგორც რიჟრაჟს 
განთიადის სხივი.
ვიღაცას რომ ხელს
საყრდენად მიაშველებ,
სხვას გაუყოფ თუნდაც
საგზალს მღილის,
თანადგომით დანგრეულს
რომ ააშენებ,
ღიმილითვე რომ 
პასუხობ ღიმილს.
სხვა საგანძურს
ვერ შეიძენ ვეღარც წლებით,
თუნდ ყველაფრით
უმადლოდე გამჩენს,
სულს რომ გვითბობს,
ის პატარა ნაპერწკლები
სიყვარულით მთელ
სამყაროს ავსებს.
  

ორ ზღვარს შუა

კვართისფერ სამოსს
ცა ირგებს მხრებზე,
თოვს, ცადაწვდილი
მთებიც მშვიდია,
და მწვერვალებზე,
ზეცის ტაძრებზე, 
ღვთის სამლოცველო
ზარი კიდია!
კლდეებს აჩნდება 
თოვლწარწერები,
ცა-სერაფისტა, 
ვერცხლისფრად ნამავს,
მიწას ვემთხვევი,
ზეცას ვერ ვწვდები,
ერთად ვატარებ 
ორივეს ვარამს!
თოვს და ამინდი 
დგება უქარო,
იების სუნთქვაც 
მესმის მიწიდან,
და ორ ზღვარს შუა,
ჰოი,უფალო!
თითქოს ცაც, მიწაც
ხელში მიჭირავს!
                           

აქეთ და იქით...

აქეთ და იქით
მზე იქცა დარდად,
კლდეთა ნავალზე
სისხლის კვალს ტოვებს,
სევდის ყაყაჩოს
ყვავილის გარდა,
სამარტოვე ფიქრს
რად შემატოვე!
აქეთ და იქით 
დაკეტილ კართან...
იმედს არ კარგავს 
შორს მაგნოლია...
კავკასიონი გვირგვინს 
რომს გადგამს, 
ქვეყანა ისევ
ჩემი მგონია!

***
მთელი ღამეა ქარები
ცის კენწეროებს ხრიან,
დღე – ავთვალდაუკარები,
ჩამოჩალისფრდა გვიან.
სტრიქონით, როგორც 
                         ზმანებას,
ფიქრის ნამცვევებს 
                          მოვგვი,
ის ერთიც გამეხარება, 
გადარჩენილი თმოგვი!

ენგურის ხიდი

მწუხარების, სიხარულის
ერთად რეკავს ორი ზარი,
როგორც მარცვალას თბილი ხნული,
იმედს ისე ელის მგზავრი!
ხან წვიმს ხიდზე, თოვლიც მოდის,
ხან ქარია, ხან მზე ბრწყინავს,
უქოლგოს თუ ზოგსაც – ქოლგით,
სხივი დააქვს პაწაწინა!
შეუცვლია ფერი მკვეთრად
ხიდს, ამდენი დარდით დაღლილს,
მოძმის დაღვრილ სისხლის წვეთთან 
მოწიწებით სულ თავდახრილს!
ეჰ, რამდენის ნატვრა დააქვს,
სიყვარულსაც ზიდავს იმდენს...
აქედან იქ, იქიდან აქ,
ლამის გასცდეს ქვეყნის კიდეს!
გოლგოთის გზაც მასზე გადის,
ხან ცხოვრებას ჯვარზეც აჰყავს,
სულერთია, წვიმს თუ ბარდნის,
შეერთებაც იცის, გაყრაც!
იმედს ყველგან ეგულება,
წლებმა ამით გაამდიდრა,
გასაჭირში ერთგულება
ჩვენზე უკეთ იცის ხიდმა!
               

ვაზი ტირის...

გაიღვიძებს მზე
სხივების თბილ გამაში,
ფრთით ნიავის 
ამღერდება ლერწმის სტვირი,
სიცოცხლე რომ ფერადდება 
სწორედ მაშინ,
ჩემს ეზოში 
მოწყენილი ვაზი ტირის!
ეს ცრემლია,
საგულეს რომ სულ მიტოკებს,
გამახსენებს შორეულს და
ისე წმინდას,

ტაოს ტაძრებს,
ჩუქურთმად რომ შეატოვეს,
ქართლის ზვრებში
ვაზს რომ ვეღარ გადავწიდნავთ!
ეს ცრემლია,
ბასიანს რომ მომანატრებს,
ქურმუხშიაც გამრჯე კაცის 
ხელით ხარობს, 
ქარი დიდხანს
ვერ ამშრალებს ცრემლის ნაჭდევს,
გულსატკენი შენც ხომ გახსოვს, 
ბევრჯერ ქარო?!
დარიალთან მისი ლერწი
ფიქალს ასდევს,
ფსოუს წყალთან 
საზღვრის კიდეს მოსდებია,
სვეტიცხოვლის სიწმინდეში 
მირონს ნადენს,
მადლად აფენს,
ესეც ვაზის ყლორტებია.
სიცოცხლე ხომ
მუდამ უცდის ლამაზ იმედს,
ბევრჯერ მისმა რქაუხვობამ 
გამარკვია,
შემოდგომით აოქროსფრებს
ამერ - იმერს,
გაზაფხულზე ჭრილობები 
მაინც სტკივა.

ვიდრე ახსოვხართ

(ემიგრანტებს)

ჩიტი რომ ბუდეს მიატოვებს,
ხე მაშინ ტირის,
ტოტზე დარჩენილ ნათითურებს
ბოლომდე ათბობს,
ქარიც დამღერის ბუდის ქვიტკირს
გულდაწყვეტილი,
შინ დაბრუნების მოლოდინს კი
არცერთი არ თმობს!
მიდიხართ დიდი იმედებით,
სიყვარულს ტოვებთ,
აქედან იქით არ მთავრდება
ცხოვრების ბმული,
მშობელი მიწის ფესვები ხართ,
გკლავთ სიმარტოვე,

ტორტმანებს გემი,
ქარიშხლის ფრთებს შეტოვებული!
რამ ანუგეშოს ეს ბებერი
საძვლე, სახატე,
ზოგმა ის ბუდე, ხის მაგიერ,
მანდ მაინც ჩადგა,
დიდი ტკივილი ადამიანს
გაძლებას მატებს,
სიცოცხლისადმი სიყვარული
სხვა არის რადგან!
ბოლოს ხომ უნდა დავუმადლოთ
მამულს, ვინც გვშობა,
არ გვინდა სხვა ცა, სხვა მდინარე,
გვერჩიოს მტკვარი,
სულ სხვაა სახლში გაღვიძება,
მოძმის ერთობა,
გრაალის თასის იქნებ გაჩნდეს
ხალხთან მიმტანი!
ვიდრე მწიფდება რქაწითელის,
ციცკას მტევნები,
და მშობელ მიწას მაგ თბილ მხრებზე
მარჯვენა უდევს,
ვიდრე ახსოვხართ, იმ სიყვარულს,
თავს რომ ევლებით,
საკმარისია თავგანწირვა,
უნდა დაბრუნდეთ!

დავით გარეჯი

საწუხარმა ჩუმად იცის შემოჩვევა,
დარდისფერი ცრემლიც ისევ
გულში წვეთავს,
ოდითგანვე არ სცილდება
ქართველს ჩვევა,
დაკარგულზე უმოქმედოდ 
გულისწყვეტა.
თავგანწირულს, მივიწყებას
შეატოვებს,
საეჭვოს კი არ გაივლებს
გულში ეჭვად...
ეგუება წართმეულის
სიმარტოვეს,

მერე წლობით უსარგებლო
ლაგამს ღეჭავს.
გარეჯი ხომ უფალს
რწმენად მოუცია,
ქარის ფრთებით დავერცხლილი
მთების კალთა,
გარეჯი ხომ საპატრონო
მოხუცია,
სამანია, საქართველოს
ძველ ჭიშკართან.
გარეჯი ხომ მოქნეული 
წერაქვია,
უდაბნოა, ცრემლდამშრალი,
არვის არ ჰგავს,
უფლის მადლი აქ გაბნეულ
კენჭსაც სცხია,
ასხივებს და ყველას გულში
ტოვებს ღადარს.
გარეჯი ხომ საუკუნეთ
ყლორტებია,
ყელში მარწუხს ვინ წაუჭერს
მას მტრის გარდა,
საფიცრები გულიდან რომ
გვშორდებიან,
ვინ იმართლებს თავს
საკუთარ მომავალთან?!
უდაბნოთა მეწამული მირაჟებით
ნაკვეთური სენაკების
მივდევ გზის კვალს,
გარეჯის ხმა არ მასვენებს
გამუდმებით,
სამრეკლოდან კი აღარა,  –
გულში რეკავს.

წვიმა

ქარმა რატომ გადარია 
ასე წვიმა?!
იქნებ სადმე დაეკარგა
თუნდაც წვეთი?!
ის ხომ მისი ცრემლია და
თვალთა ბრწყინვა,
დარდს რა კურნავს
ცრემლზე უფრო უკეთესი?!
ასე განცდით რად აწყდება
ფანჯრის მინებს?
ჩემს ოთახშიც შემოიჭრას

ლამის, გვიან...
ცრემლს ვინ არ ღვრის,
დარდს ისე რა გვათმენინებს,
თანაც გვშველის,
თითქოს სულის წამალია.

იესო

ღალატის მერე
სინანულმა წლები წალეკა,
თავგანწირულს კი
სიყვარული ეგება ნოხად,
ო, ეს ამბორი, უარყოფა,
ზარივით რეკავს,
ხოლო იმ მამლის
ყივილამდე,
რაც მოხდა, მოხდა!
ვეღარ ელევა ბევრი,
მალვით შეძენილ მარწუხს,
ვით სარეველას ფესვი,
წლებმა გააჯიუტა,
კვლავ ღალატობენ,
კვლავაც გმობენ,
მავანი არ წუხს,
ვერ შეინანა დღემდე
პეტრემ და ვერც იუდამ!
გულისცემა კი შენეული
მთებს აბარბაცებს,
სამყარო მუდმივ მოლოდინში
არა ხუნდება,
ო, სახიერო,
ამაღლებულს რა ძალა დასცემს,
სიყვარული ხომ გაცემული
კვლავ გვიბრუნდება.

***

წვიმაც შენ ხარ,
მზეც და მთვარეც,
ქარის ქროლვაც,
ნაზი იაც...
უფსკრულიც ხარ
თავმომწონე, ჩანჩქერებს
რომ მოელიან!
მჭვირვალ ნისლებს
სხივით ლამბავ,
წვიმის ნახმლევს
მისდევ გეშად,
სიმდიდრე ხარ
ქართულ ანბანს,
ხორბალივით
სულში თესავ!
ვიდრე ზეცა
იელვარებს,
საფიცრად და
რწმენად მყავხარ,
ყველა გულით
დაგატარებთ,
და პატარაც
მიტომ ჩანხარ!

მაგ სიყვარულის თავთავი

ხელეურივით მიჭირავს
მაგ სიყვარულის თავთავი,
სულს მხდის წადილის ჭრიჭინა
ღამეულ ჰანგზე ნართავი.
გული ლოდინით გაცივდა,
დამძიმდა, როგორც თავთუხი,
ძმის სიყვარული დაგვცილდა,
ვით შორეული ნაქუხი.
ფუჭი ოცნება რას მოგვცემს,
ცრუ ყვავილები ქარდება,
შენი სიმცირე მაოცებს,
მარტო ცრემლიღა მრავლდება.
თუ ორგულობა მაინც გვცდის,
წადილი რჩება წადილად,
ხელს შენსკენ სულ რომ სხვა
                                            იწვდის,
ჩვენ რათ გვეთმობი
                                     ადვილად?!

ერთიანი მინდა გნახო

სარკე მთვარის არა მტოვებს,
მეც დილამდე მასთან ვრჩები,
სიჩუმეს და სიმარტოვეს 
შენთან ერთად ვეფერები!
თითქოს უფლის ხელებია,
აუწვდიათ ნაძვებს მხრები,
ფიქრში შემომთენებია,
იღვიძებენ გვირილები!
ნამის გრილი ჩუქურთმები
აბრეშუმის ნოხებია,
მაღალ ხეებს ნისლის თმები
კენწეროდან მოხვევიან!
რიბირაბოდ მოჩანს უკვე,
სადღაც ვხედავ დასალიერს,
შენს სიყვარულს მადლად ვუკმევ,
აქ – ამიერს, იქ – იმიერს!
ვიცი, უფლის სამწყსოში ვარ,
პირჯვარი რომ გადამსახოს,
სანამ სასრულ ბჭესთან მივალ,
ერთიანი მინდა გნახო!

ფოტო პაატა ლიპარტელიანისა

პროზა

„me, 
rusTveli...“

ანზორ  სიფრაშვილი

(ისტორიული   
მოთხრობა)

 ...ჩემი  სოფლის  ზემოთ,  ფერდობებზე,  
ძველი  ნასახლარები  მოჩანს.  მოხუცების  
თქმით,  თურმე,  ადრე, მანამდე,  ვიდრე  კა-
ხეთში  მატარებელი  გამოჩნდებოდა,  ხალხს  
იქ  უცხოვრია  და  მხოლოდ  შემდეგ  ჩამოსახ-
ლებულა უფრო  ქვემოთ, იქ,  სადაც ალაზნის  
არხია  გამოყვანილი, იქ  კი,  ზემოთ, ერთი-ორი  
მოსახლე  გვიანობამდე  შემორჩა, თუმცა  ბო-
ლოს  მათაც  ვეღარ  გაძლეს  და  ქალაქში  გა-
დასახლდნენ. 

იმ  ძველ  ნანგრევებში  დღესაც  განირჩე-
ვა  სახლის  ნაშთები,  ოდესღაც იმ  დროისთვის  
სხვებთან  შედარებით  მდიდარ  ადამიანებს  
რომ  ეკუთვნოდათ, სხვათაგან  განსხვავებით  
საცხოვრებელიც  კარგი  ედგათ  და  ძველ,   
უბირ  დროში საკმაოდ  განათლებულნიც  იყ-
ვნენ.  ამაში  მაშინ  დავრწმუნდი,  როდესაც  
60-იან  წლებში  მათი სახლი  ვიღაცამ  გატე-
ხა – პატრონებიდან  ცოცხალი  აღარავინ  იყო 
და,  სხვა  ნივთებთან  თუ  საგნებთან  ერთად, 
უამრავი  წიგნი  ძირს  გადმოყარა,  ისე  რომ  
ბოლოს  შენობაში   ძროხები  შედიოდნენ და  იმ  
წიგნებსა  და  ჟურნალებს  ჩლიქებით  თელავდ-
ნენ.

ცოდვა  გამხელილი  სჯობია – ერთხელ  
მე  და  ჩემმა  ძმამაც  შევიხედეთ  იმ  ყირაზე  
დაყენებულ  სახლში  და  თვალიერებას  
მოვყევით.  მართალია  პატარა  ვიყავი, 
ალბათ,  რვა  თუ  ცხრა  წლისა, მაგრამ  
ახლაც  მახსოვს  ძველი  წიგნები  და  
რვეულები, დაფლეთილი  ყდებითა  და  
ფურცლებით,  ზოგი  დახეული, ზოგი 
ტალახით  მოთხვრილი, გროვად  რომ  
ეყარა  ოთახებში  და  ერთმანეთზე  რომ  
ახოხოლავებულიყო. მე  წიგნების  სიყვა-
რული  იმთავითვე  მომდგამს  და ამიტო-
მაც  ძალზე  შემეცოდა,  ვინ  იცის,  ვის  
მიერ  დაწერილი  თუ  დაბეჭდილი,  ზოგი  
ტიფლისიდან,  ზოგი  პეტერბურგიდან  და  
ზოგიც  პარიზიდან  ჩამოტანილი.

ჰოდა,  მიუხედავად  იმისა,  რომ  ჩემ-
მა  ძმამ  ძალზე დამიშალა,  მე  მაინც გა-
დავქექე ეს  წიგნები  და  რვეულები  და  
ერთი  მათგანი,  რომელიც  ხელთ  მომხვ-
და,  სახლში  წამოვიღე,  მაგრამ  როცა   შინ  
მოვედი  და  გადავშალე,  აღმოჩნდა,  რომ,  
რომელიღაც  ხელნაწერი  ამერჩია, ჩემთვის  
ნაცნობი  ასოებით  კი  არა,  ძველი  ასომ-
თავრულით  იყო  ტექსტი  დაწერილი.  აბა,  
რვა-ცხრა  წლის  ბიჭს  ასომთავრულისა  რა  
გამეგებოდა. ერთხანს  წინ  და  უკან  გადავ-
შალე  და  გადმოვშალე  ეს  ერთად  შეკრული  
ხბოს  ტყავის ფურცლები და  მერე ჩემი  სასკო-
ლო  წიგნების  გვერდით,  ფანჯრის  რაფაზე, 
ფრთხილად,  სასოებით  შემოვდე.

კარგა  ხანი გავიდა, ვიდრე ცოტად  თუ  ბევ-
რად, ქართული  დამწერლობის  სამივე   ანბანს  
შევისწავლიდი ისე, რომ  უკვე  თავისუფლად 
ვკითხულობდი ბოლნისის  სიონისა  თუ  პალეს-
ტინის  ჯვრის მონასტრის  წარწერებს  მათს  
ფოტოსურათებში, ასევე ამა  თუ  იმ  ეკლესიის  
ფრესკებზე  წარწერილ მიძღვნებსა  და  ბიბლი-
იდან  გადმოწერილ  სტრიქონებს.  და,  როცა  
მხედრულთან ერთად, მართლაც დავეუფლე  
ასომთავრულსაც  და  ნუსხა-ხუცურსაც, გა-
მახსენდა  ის  ხელნაწერი  წიგნი,  მორიდებით  
ავიღე  და  გადავშალე.

აღმოჩნდა,  რომ  ჩემს  წინაშე  იყო  მეთორ-
მეტე–მეცამეტე  საუკუნის  ისტორიკოსის,  
თამარ მეფის  ბრწყინვალე ეპოქის ერთ-ერთი 
აღმწერელის, ბასილი  ეზოსმოძღვრის დღემდე 
უცნობი  თხზულება (სინამდვილეში, როგორც  
„ისტორიანი  და  აზმანი  შარავანდედთანი“– 
ავტორი  უცნობია, ბასილიც  სავარაუდოდაა  
მიჩნეული თამარის  ეპოქის  აღმწერელად. ეს  
ვარაუდი  ივანე  ჯავახიშვილმა  გამოთქვა  და  
ყველა  ისტორიკოსმა  გაიზიარა),  რომელიც 
იმავე პერიოდის ამბავს აღწერდა,  როგორც  
მისი  ცნობილი  ნაშრომი,  რომელიც  „ქართლის  
ცხოვრებაშია”  შეტანილი  და  მისი  სახელწო-
დება  გახლავთ „ცხოვრება  მეფეთ  მეფისა  
თამარისი”.  როგორც  ჩანს,  ბასილი  ეზოს-
მოძღვარს,  ვიდრე თამარ  მეფის  შესახებ დიდ  
თხზულებას  დაწერდა,  დაწერილი  ჰქონია  ეს  
მცირე  ნაწარმოები,  სადაც ჩვენს  სათაყვანო  
მეფისა  და  „ვეფხისტყაოსნის”  ავტორის  შოთა  
რუსთველის  შესახებ  მოგვითხრობს.

მე  სასწრაფოდ  გადავწერე  ბასილის  ეს  
თხზულება  უკვე  თანამედროვე,  მხედრული  
ასოებით  და  აი  ახლა  სწორედ  მას ვთავაზობ  
მკითხველს.

 
ბასილი  იტყვის   
ეზოსმოძღვარი   
მეფეთ-მეფისა   

თამარისი
თამარ  მეფის  ტახტზე  კურთხევის   შემდ-

გომ,  ოდეს იგი  გვირგვინოსან-ყოფად  აღვიდა  
და  ამაღლდა  და  დაჯდა  საყდართა  თვისთა  
მამათასა, ხოლო  დიდებულთა მათ  თაყვა-
ნი სცეს,  დალოცეს და  ადიდეს  და  ესრევე  
ჰქმნეს  სპათა  შვიდსავე  სამეფოთა. მთელს   

ქართლში  დიდმა  სიხარულმა  დაისადგურა. 
ზეიმობდა  სამეფო  სასახლე, ზეიმობდა  მთე-
ლი დედაქალაქი, მთელი  საქართველო ნიკოფ-
სიით  დარუბანდამდე, ზეიმობდა  ეკლესია, 
სადაც  ერთმანეთის მიყოლებით  იხდიდნენ  პა-
რაკლისებს  და  ეს  შეუწყვეტელი  ზართა  რეკა  
მთელს ქვეყანაში,  მთასა  და  ბარში, ყოველ  
სოფელსა  და  დაბაში  მთელი  კვირის  მანძილ-
ზე  გრძელდებოდა.

იმ  დღესაც ტფილისის  მოსახლეობა ქუჩა-
ში  იყო  გამოსული  და თვალს  არ  აცილებდა  
შეუწყვეტელ  ნაკადად მომავალი  ურმების,  
აქლემების,  ცხენებისა  და  ჯორებისგან  შემდ-
გარ  ქარავნებს,  რომლებიც  დაუსრულებლად  
მოედინებოდა   განჯის,  კოჟრის,  დიღმის, 
მაიდნის  და  სხვა  კარიდან  ისნის   სამეფო  
სასახლისკენ,  რომლის  წინ,  მოედანზე,  უკვე  
დაეხვავებინათ სხვადასხვა ქვეყნებიდან თუ  
საერისთაოებიდან მეფისთვის საჩუქრად  თუ  
ხარკის  სახით გამოგზავნილი  უამრავი  რამ: 
ძვირფასი  ქსოვილები,  სამოსი,  ცხენის  აღკაზ-
მულობა,  საბრძოლო  იარაღი,  საეკლესიო  ნივ-
თები, ოქროთი  და  ვერცხლით გატენილი ტომ-
სიკები  და  ქისები,  უხსოვარ  დროს  თუ  სულ  
ახლახან  გადაწერილი  და  შექმნილი გრაგნი-
ლები  და  წიგნები, უბრალო  ტყავში  თუ  ნაჭედ  
ყდებში  ჩასმული;  აქ  იყო ქალთა  სამკაულები, 
საოჯახო  საგნები, აბანოზის  ხისგან  ნაკეთე-
ბი  ავეჯი...  ყოველივე  გორებად  ეყარა,  მთე-
ბად  იყო  დახვავებული,  თვალს  სტაცებდა  და  
მზეზე  ათასგვარად  ელავდა  და  ლაპლაპებდა.  
მოსახლენი  შორიდან  ათვალიერებდნენ, გარს 
უვლიდნენ, სინჯავდნენ, აფასებდნენ, მათს  
სადაურობას  ვარაუდობდნენ,  ახ-

ლოს მისვლასა და ხელის ხლებას კი 
ვერავინ  ბედავდა, რადგან მანდატურნი მთელ 
მოედანს    თვალფხიზლად სდარაჯობდნენ და 
ცნობისმოყვარეთაგან მკაცრად იცავდნენ, რა-
მეთუ  ნაბრძანები  ჰქონდათ: საღამოს მეჭურ-
ჭლეთუხუცესის ხალხი მოვიდოდა, ყველაზე 
ძვირფასსა  და  საუკეთესოს  მეფის ხაზინაში 
წაიღებდნენ, ხოლო დანარჩენს, იმისდამიხედ-
ვით გადაანაწილებდნენ, თუ  რომელი ნივთი 
რა ხასიათისა იყო, მაგალითად, ყოველგვარ 
საომარ  იარაღს,  ჯავშან-პოლოტიკებს, ცხენის 
აღჭურვილობას, ზარდახანას  გადასცემდნენ, 
საეკლესიო ნივთებს ტაძრებში  გააგზავნიდ-
ნენ, წიგნები და ხელნაწერები წიგნთსაცავში 
დაიდებდნენ ბინას, ფარდაგებსა და  ხალებს კი 
მესტუმრეთუხუცესს გადასცემდნენ. დარჩე-
ნილ საგნებს კიდევ გადაარჩევდნენ,  შედარე-
ბით  ფასიანს  საჩუქრებად  გასცემდნენ, ხოლო 
მდარე ღირებულების მქონეთ ერისკაცებს,  
ქვრივ-ობლებს,  ღატაკებსა  და  უპოვართ  და-
ურიგებდნენ. იქვე ყურადღებადქცეული ვერც-
ხლის ხელარგნიანი  მანდატურთუხუცესის  მწე 
ტრიალებდა და ხანგამოშვებით თავის მოხე-
ლეებს  ხმადაბლა  განკარგულებებს აძლევდა.

უკვე  მოშუადღევებული იქნებოდა, ქარავ-
ნების რაოდენობა და მასთან ერთად მოედანზე  
ძვირფასეულობის გროვები კი სულ უფრო მა-
ტულობდა და იზრდებოდა. მალე მანდატურ-
თუხუცესის მწეს სასახლის ორი მსახურის 
თანხლებით მეჭურჭლეთუხუცესის  ნაცვალი  
მიუახლოვდა  და  რაღაც  ამბავი აცნობა, რის 
შემდეგაც მწემ ორ ქვეშევრდომს უხმო, ბრძა-
ნება  გადასცა, თავად დიდგვაროვან სტუმარ-
თან საუბარს  შეჰყვა, ორივე მოსული  კი  თავის 
მოხელეებს   თან  გააყოლა,  ხოლო  როცა ოთ-
ხივენი  ძვირფასი  ნივთების  ხორას  მიუახლოვ-
დნენ,  ერთ-ერთმა  მოსულმა  გამყოლს ხელით 
რაღაც ოქროს საგანზე ანიშნა, რომელიც მან 
სწრაფად აიღო,  შეატრიალ-შემოატრიალა  და 
მეორეს  გადასცა. მანაც  დაკვირვებით  გასინ-
ჯა,  ხელი  გადაუსვა,    მტვერი მოაცილა და 
კმაყოფილი სახით  სასახლის  ქეშიკს  გაუწო-
და,  რომელმაც  ასევე  თვალწინ დაიკავა,  მერე  
მზეზე  გახედა, თითქოს ბრწყინვა შეუმოწმაო,  
სიამოვნებით დაიქნია თავი. 

– მოვძებნოთ, კიდევ მრავალი იქნება ამის-
თანა, –მიმართა  მან  მანდატურებს, – ეს  სა-
კალმე  ფრიად  საამო  იქნება  გამარჯვებულის-
თვის  და,  ვფიქრობ,  მეფე  მისთვის  შესაფერი-
სად  მიიჩნევს.

– მეც ასე მგონია, – დაუდასტურა მეორემ, 
რომელსაც საკალმისთვის თვალი ვერ  მოეცი-
ლებინა, – მშვენიერი ნახელავია. ეტყობა  ნამ-
დვილმა  ოსტატმა  ჩამოასხა  აგრე  ფაქიზად,  
წუნს  ვერ  დასდებ.

– ჰოდა,  მოვძებნოთ,  სხვაც  იქნება  ამნა-
ირი, ან  თუნდა  სხვაგვარი,  მაგრამ  კი  ისეთი  
რამ,  რაც მგოსანთ  შეეფერება.  აბა  ხმალსა  
და  შუბს ხომ  არ  გადასცემს  მეფე ლექსების  
თქმისთვის?

– რამდენი გნებავთ  ამისთანა,  რა  ბრძანა  
მეფემ? – იკითხა  ერთ-ერთმა  მანდატურმა,  და  
ისე,  რომ  პასუხს  აღარ  დაუცადა,  ძვირფა-
სი  საგნების  ერთ  გროვას  მიუახლოვდა  და  
იქიდან  მცირე  გვირგვინი  ამოიღო.  გვირგვი-
ნი  თითქოს  ჩვეულებრივი  ოქროს  დიადემა  
ჩანდა,  მაგრამ  მანდატურის  ყურადღება  იმან  
მიიპყრო,  რომ ზედა  მხრიდან ფრთის  წვერის  
ჩასადები  წვრილი  ღარი  იყო ამოტვიფრული.

– ესეც  მშვენიერი  რამაა, – გაუხარდა  პირ-
ველ  მოხელეს, – პირდაპირ თვალს  სიამოვ-
ნებს.

მეორეს  არაფერი  უთქვამს,  მაგრამ  ეტყო-
ბოდა,  ნანახით  ისიც  კმაყოფილი  იყო.

მესამე  ნივთი,  რომელიც  მანდატურმა  
მალევე  მოიძია, ასევე  ოქროს მცირე  გვირგ-
ვინი  იყო,  რომელსაც  შუბლზე  იესოს  სიტყ-
ვები ჰქონდა   ვერცხლის  ასოებით  გაწყობილი: 
„თქვენ  ხართ  მარილნი  ქვეყნისანი”.

სასახლის  მსახურმა  ამ  გვირგვინსაც  და  
წარწერასაც  ეჭვის  თვალით  შეხედა:

– არა  მგონია  ეს  სიტყვები  მგოსნებს  მი-
ესადაგებოდეთ.

მაგრამ  მეორე  სხვა  აზრის  იყო:
– ვეჟანო, მართალი  კი  ხარ,  მაგრამ  არც  

მთლად  სწორს  ამბობ, – უთხრა  მან  და  გვირ-
გვინი  ხელში  აიღო: – ბატონი  ბრძანდები,  
იესომ  ამ  სიტყვებით თავის  მო-

ციქულებს  მიმართა, მაგრამ  თუ ამგვა-
რად  მგოსნებს  მოვიხსენიებთ, ვგონებ,  აქაც  
ყველაფერი  რიგზე  უნდა  იყოს,  რადგან  მგო-
სანნი  რომ  არ  იყვნენ,  ვინ  გაგვილამაზებს  
ამ  შავბნელ  ცხოვრებას,  ვინ  მოგვიწოდებს  
მტერთან  საბრძოლველად  და  ვინ  შეამკობს 
ღირსეულთ, თუნდაც  ჩვენს  ბრწყინვალე  და  
ულამაზეს  დედოფალს  თამარს  ვინ  შეასხამს  
ხოტბას?

– ან  წარსულ  გმირებს  ვინ  გაიხსენებს  
ისე  გულიანად,  როგორც  შაირთა  მთქმელნი  
იხსენებენ  ხოლმე? – მხარი  აუბა  ერთ-ერთმა  
მანდატურმა, – რაც  ჩვენ  გადავიხადეთ, ამდენ  
ომში  გამარჯვებულნი,  ანდა  დაღუპულნი,  
ვინ  უნდა  შეაქოს,  შესაფერისად,  რომ  ხალხ-
მა  მათი  ნათქვამი  აიტაცოს  და  დაამღეროს?  
არა,  მგოსანთა  გარეშე  ცხოვრება  ძალიან  
უგემური  და  უფერული  იქნებოდა.  

– ამიტომაც  მართავს  მეფე  მათ  პაექრო-
ბას,  განა  აგრე  არ  არის? – ჩაურთო  მეორე  
მანდატურმა, – მაინც  რამდენი  მგოსანი ჰყავს  
მეფეს  მოწვეული?

ვეჟანი ალბათ  დაეთანხმა  კიდეც  მოსაუბ-
რეებს,  რომ მოშაირენი  მართლაც  საჭირო  
ადამიანები  იყვნენ,  მთელი  ქვეყნისთვის, ყო-
ველგვარ  დროში,  ამიტომ იესოს  სიტყვების  
მგოსნებისადმი  შესაფერისობაზე  აღარაფერი  
უთქვამს  და  არჩია  დასმული  შეკითხვისთვის  
ეპასუხა:

– აბა,  რა  გითხრა,  ძმობილო.  იქნებიან  
ალბათ,  ასე,  ათი-თორმეტი.

– ათი-თორმეტი მგოსანი  სად მოიძევე-
ბა  საქართველოში? – გაიკვირვა  მანდატურ-
მა, – მაგდენი ლექსმწერალი  არა თუ  ჩვენს  
ქვეყანაში, მთელს  დედამიწაზეც  არ  იქნება. 
მახსოვს,  დიდი  გიორგი  მეფის  დროს  ასეთ  
პაექრობებზე  სამი-ოთხი კაცი  იყრიდა  ხოლმე  
თავს.  დღეს  კი – ათი-თორმეტიო? რა  ამბავია!  
ფუტკარმა  იყარა?!

– შენ რა,  ის   გადარდებს,  რომ მეფემ  თვი-
თეული  უნდა  დააჯილდოვოს  და  საჩუქრები  
უძღვნას?  რაც  მეტი  კეთილხმოვანი  მოშაირე  
იქნება,  მით  უკეთესი – შენზე  და  ჩემზე  კარ-
გად  და  ლამაზად  იტყვიან  სათქმელს,  თორემ  
მე  რომ  სადღეგრძელოს   დავიწყებ,  სუფ-
რიდან  მონადიმენი  კისრისტეხით  გარბიან, 
– თქვა   მეორე  ქეშიკმა  და  სახეზე  ღიმილი  
აისახა.

– არა,  მე  რად  უნდა  მაღელვებდეს  თუ  
მეფე  ვინმეს  დააჯილდოებს.  მით  უფრო,  
ძვირფასი  ნივთები  აგერ  თავზე  საყრელადაა, 
– მანდატურმა  ძვირფასი  ნივთების  გროვებს  
გახედა,  რომელიც  ამასობაში  კიდევ  უფრო  
მომრავლებულიყო, – მე  იმას  ვამბობ,  რომ  
თუ  მელექსის  ნათქვამი  გულს  არა  ხვდება,  
ის  რა  მელექსეა!  ზოგი  რომ  დაიწყებს,  აქა-

ოდა,  შაირიაო,  გააბამს  გაუთავებლად,  ან  
ისეთ  უაზროს  იტყვის,  უსულგულოს,  ზოგ-
ჯერ უადგილოსაც,  რომ  იტყვი: მაგის  შეთხ-
ზვის  ნაცვლად  თოხი  აგეღო  ხელში,  იმით  
უფრო  არგებდი  ქვეყანასო.

– შენი  ნათქვამიდან    გამოდის,  რომ  ყვე-
ლა    ლექსი  ფანდურზე  უნდა  იმღერებოდეს, 
ანდა,  შიგ  რაიმე  სიბრძნეც  უნდა ისმინებო-
დეს, აგრეა,  არა?

– სწორედ  რომ  აგრეა!  ქება  და  დიდება  
კარგია,  ჩემო  ძმაო,  მაგით  შეიძლება  ყური  
მოიხიბლოს,  მაგრამ  ეგაა,  გული  არ  შეგი-
ტოკდება!   ერთი  ახალგაზრდა მგოსანი  ვიცი. 
აბა,  ის  ამბობს,  ლექსებს  თუ  ამბობს! თურმე  
მამა  თუ  პაპა  შერისხული  ჰყოლია,  იმად  ვერ  
იტანენ დიდგვაროვნები,  თორემ, თავად  ყვე-
ლას  ათი  თავით  აღემატება!

– თავადაც  იმ  ბედკრულ  შეთქმულთ  ხომ  
არ ემხრობოდა?

– მაგდენი  კი  აღარ  მომეხსენება, ის  კი  
ვიცი,  რომ თუ  ამ  მგოსნებთან  ერთად  მეფეს  
წარუდგა,   ჩვენი  თამარ  მეფე  მას  მართლაც  
რომ  გამოარჩევს, მაგრამ,  თურმე, კარის  დი-
დებულნი  ემტერებიან  და  მერე  როგორ!

ამასობაში მანდატურებმა  და მეჭურჭლე-
თუხუცესის მოხელეებმა  ისეთი  ძვირფასე-
ულობანი შეარჩიეს,  როგორიც  მგოსანთა  და-
საჯილდოებლად  გამოდგებოდა  და თავიანთ  
ბატონებთან  დაბრუნდნენ,  რომლებმაც  გულ-
დასმით  გასინჯეს  თითოეულინივთი  და  მათი   
სინატიფე  და  სილამაზე  მოიწონეს. 

მეჭურჭლეთუხუცესის  მწემ  იქვე,  ხბოს  
ტყავზე ფაქიზად  ჩამოწერა  ჯილდოდ  გადასა-
ცემი  თორმეტივე ძვირფასი საგანი, სათითაოდ  
დიდი  სიფრთხილით  მოათავსა  მაფრაშებში, 
მოხელეთ  უბრძანა  ფრთხილად  წამოიღეთ, 
არაფერი  დაუზიანოთო,  მანდატურთუხუცე-
სის   ნაცვალს   გამოეთხოვა  და  სასახლისკენ  
გაეშურა, სადაც  მეორე  დღეს  მგოსანთა  პაექ-
რობა  უნდა  გამართულიყო.

მას  მერმე,  რაც  თამარ  მეფის  ბრძანებით,   
ზედამდგომელთა  ხელით  გლახაკთათვის,  
წარგზავნეს  ყოველდღიური   ფრიადი  საფა-
სე  და  სახმარი, რასაც თამარი   თან  ურთავ-
და ნაშრომთა  თვისთა  ხელთა,  ხუცესთა  და  
გლახაკთათვის  განსაყოფელად, სამეფო დარ-
ბაზი  ადრე  დილიდანვე  გაივსო  პაექრობაში 
მონაწილე  მგოსნებით,  რომელთაც  ხელში  
დახვეული  პერგამენტები  ეკავათ, მალი-მალ  
რომ  გაშლიდნენ,  ნაწერს  თვალს  გადაავ-
ლებდნენ,  მოხატულ  სტრიქონებიდან  თვა-
ლაპყრობით რაღაცას  დაიმახსოვრებდნენ,  
მერმე  ერთ-ორს  წაიბურტყუნებდნენ,  ისევ  
დაგრაგნიდნენ  და  მაღალი  ფანჯრებით  გა-
ნათებულ  დარბაზში წინ  და  უკან  სიარულს  
მოჰყვებოდნენ.   მათი  რაოდენობა  ჯერ რვა  
თუ  ცხრა  იქნებოდა,  ძვირფასად  გამოწყობი-
ლებს  სარტყელზე  ნაქსოვ ქისაში ვერცხლის, 

ანდა  თიხის  მოხატულ-მოჭიქული  სამელნეები  
ჩამოეკიდათ  და  რამდენიმე  ბატის  გრძელი  
ბუმბულის  ღერიც  ასევე  სარტყელზე  დაკი-
დებულ      მომცხრო  აბგებში   ჩაეწყოთ,    რო-
გორც  მეომარნი  ატარებდნენ  კაპარჭებს, იმ 
განსხვავებით,  რომ  თუ  ისინი კაპარჭებში  ის-
რებს  აწყობდნენ,  მგოსნებს საწერად  საჭირო  
ფრთები  ჩაელაგებინათ.  თავადაც  ხომ  მეომ-
რებს  ჰგავდნენ  და  ჰგავდნენ!  ისეთივე  შემარ-
თება,  ისეთივე  მედგრობა, ის  კი  არა,  აგზ-
ნებაც  კი,  როგორიც  მეომრებს  ახასიათებთ  
ბრძოლაში  ჩაბმისას!  და  განა  წინ  ბრძოლა  
არ  იყო  მოსალოდნელი,  რის     შემდეგ  გამარ-
ჯვების  გვირგვინით   თავს   დაიმშვენებდნენ? 
მათაც  ჰქონდათ  იარაღი,  რომელსაც  კალა-
მი  ერქვა  და,  როგორც  მეომრისთვის  ხმალს  
მოჰქონდა  სახელი  და  დიდება,  ისე  კალამს  
უნდა  მოეტანა  მათთვის  პატივი  და  თაყვა-
ნისცემა.

მცირედ  რომ  მოშუადღევდა, დიდი  სამე-
ფო   დარბაზი,  რომლის  ისრული  სარკმელები  
პირდაპირ  მტკვარზე  გადიოდა  და  რომლის  
ერთ  შორეულ  კუთხეში  სათუთად  დახვეული  
და  აბრეშუმის  ნაქარგ  შალითაში  შეხვეული 
სახელგანთქმული  გორგასლიან-დავითიანი 
დროშა მოჩანდა,  იქვე  რომ  მედროშე-ყარა-
ული დაყუდებულიყო,  სტუმრებით  გაივსო.   
თვით  დარბაზში  დიდი  გემოვნებით  დაედგათ  
და  დაეწყოთ  აღმოსავლეთიდან  თუ  დასავ-
ლეთიდან  თამარ  დედოფლისათვის  ალაფად  
მორთმეული და   საჩუქრად  გამოგზავნი-
ლი  უძვირფასესი  და  ულამაზესი  საგნები, 
ხოლო ზოგიერთი  კედელზე  ჩამოეკიდათ  და  
ყველა  ერთად ადამიანის   თვალს  იტაცებდა  
და აღაფრთოვანებდა.  დარბაზშივე,  დროშის  
მოპირდაპირე  მხარეს,  ორი  საოცრება  აუზი  
იყო  მოწყობილი,  რომლებსიც  ერთში ღვინო   
დიოდა,  მეორეში  შარბათი. რაც  არ  უნდა  
ამოეღოთ  იქვე  მდებარე  ოქროს  თასებით, 
არც  ერთი  ავზი  არ  იცლებოდა,  ამასთან თუ  
საიდანმე  ამოდიოდა  მათში  გინდ  ერთი  და  
გინდ  მეორე,  ავზებიდან  მაინც  არ  გადმოვი-
დოდა, ხოლო რამდენიმე  ხნის  შემდეგ  ორივე  
იცლებოდა  და  მალევე  ხელახლა  ივსებოდა.   

აქ  იყო აღმოსავლური  ასტროლაბი, რო-
მელიც  მნახველთა  კრძალვას  იწვევდა  და  
ბევრი  ახლოს  ვერ  ეკარებოდა;  მოჩანდა  სა-
თუთად  გადაწერილი  გიორგი  მთაწმინდელი-
სეული ნათარგმნი წმინდა  წიგნი; სიახლოვეში    
აბანოზის  ხის  მაგიდაზე  იდო     ოსტატურად  
მოხატული  ყურანი, რომელსაც  თვით  დავით  
აღმაშენებელი   გადაშლიდა  ხოლმე   და  მის  
სურებსა  და აიებში  გაფანტულ შეგონებებს 
თვალს  აყოლებდა.

იქვე  ერთ-ერთ  სარკ-
მელთან, სამფეხა  მაგიდაზე  

პრობლემა



პროზა
დაედგათ  გელათის  ტაძრის  
გამოსახულება,  თვით  ნაგე-
ბობასავით  მშვენიერი  და  
დიადი, რომელიც  ყოველნა-

ირად  წააგავდა   იმ  ულამაზეს  ტაძარს,  რომე-
ლიც  სხუად  ათინად  იქცა  და იქ  არსებულმა  
აკადემიამ  ფრიად  გაითქცა   სახელი  მთელს  
მახლობელ  აღმოსავლეთში.

მალე   ერთმანეთის  მიყოლებით გამოჩნდ-
ნენ  სამეფო  კარის  პოეტები: იოანე  შავთელი  
და  ჩახრუხაძე.  ორივე   სახელოვანი მოლექ-
სენი  იყვნენ,  განსაკუთრებით  შავთელი,  რო-
მელსაც  უკვე  მოესწრო  მშვენიერი ლექსების  
შექმნა,  რომელთაც  ჯერ  კიდევ  გიორგი  მეფე  
ფრიად  მოეხიბლა,  ხოლო  ახლა  თამარ  მე-
ფეც  დიდად  აფასებდა  და  პატივს  მიაგებდა.  
ენამჭევრისა  და  სიტყვის  ოსტატ  იოანესთვის  
ორივე მეფეს  არაერთგზისი  წყალობა  მიეგო    
და  გულუხვადაც აევსო  საჩუქრებით. მგოსან-
საც  ბოლო  ხანს  ფრთები  გაეშალა  და    „აბ-
დულ-მესიას”  წერას  შესდგომოდა,  რომლის  
პირველი  პწკარები    თავისი  მეგობრის,  მოსე  
ხონელისთვის  წაეკითხა  და  ისიც  დიდად  მო-
ხიბლულიყო  ამგვარი  უზადო, თანაც, საკმაოდ 
ვრცელი  ნაწარმოებით.  

თვით  მოსეც,  აწ  უკვე  მოხუცებული, 
უკვე  სასახლეში ბრძანდებოდა,  თუმცა  
პაექრობის  დარბაზში  ჯერ  არ  გამოჩე-
ნილიყო  და  ყველას  უკვირდა,  თუ  რად  
აგვიანებდა  მოსვლას.

დრო  გადიოდა. ძვირფასად  მორთულ  
სელებს ნელ-ნელა  იკავებდნენ  მსახურ-
თუხუცესი  ვარდან  დადიანი, ამირსპასა-
ლარი    სარგის  მხარგრძელი, მანდატურ-
თუხუცესი  ჭიაბერი,    ამირახორი გამრე-
კელ-თორელი,    ხორნაბუჯის  პატრონი,  
უერთგულესი  მეფისა  საღირ  მახატლის  
ძე, ქართლის  ერისთავი  რატი  სურამელი, 
სამცხის  ერისთავი  ბოცო  ჯაყელი (ეს  
ბოცო,  ვარდან  დადიანთან  ერთად,  ჯე-
რეთ  არ  ამჟღავნებდა  უკეთურობასა  თა-
მარ  მეფისა  მიმართ,  იმას,  რაიცა  მცირე  
ჟამთა  შემდეგ  ცხადად  ჰყო),   ქუთათელი  
ანტონ  საღირის  ძე,  აქვე  იყო  იერუსალი-
მიდან   მობრძანებული  ნიკოლოზ  გულა-
ბერის  ძეც, ხოლო  დედოფალი  ჯერ  არ  
ჩანდა  და  ამიტომ  ყველა  მოუთმენლად  
იყურებოდა  იმ  თაღისკენ,  საიდანაც  ის  
უნდა  გამოჩენილიყო.  განსაკუთრებით  
მგოსნები ღელავდნენ,  რადგან  დღეს  
მათი ნიჭი  და  უნარი  უნდა  შეფასებუ-
ლიყო  და,  თანაც,  შესაბამისად  დაფასე-
ბულიყო:  ნაბრძანები  იყო  რომ  პირველ,  
მეორე  თუ  მესამე  სტრიქონშივე  თამარი  
უნდა  მოეხსენებინათ  ქება-დიდებით  და  
მისთვის  ხოტბა  შეესხათ.  ვინც  უკეთ  
იქმოდა  ამას  და  იქ  დამსწრეთა მოწო-
ნებას  დაიმსახურებდა,  გამარჯვებულიც  
ის  გახდებოდა.

ბოლოს, თითქმის  მოთმინებაც  ამო-
იწურა – ზოგ  დიდებულს  ხმამაღლა  თუ  
ვერ  გაებედა,  გულში  მაინც  დედოფლით  
უკმაყოფილება  წინა  ჟამიდან  ჩარჩენო-
და  და  ახლა  ძლივს  ახერხებდნენ  თავის  
შეკავებას, –  რას  გვალოდინებს  ამდენს,  
თამარიო!  მგოსანნიც  დიდმა  ღელვამ  
ფრიად  მოქანცა, თუმცა  ადგილზე  რჩე-
ბოდნენ  და  ცდილობდნენ ხმადაბალ  საუბარში  
მოეკლათ  დრო. 

ყველა  ამითაც  რომ  მოიღალნენ, დარ-
ბაზში  მცირე  ხანს  სიჩუმემ  დაისადგურა  და  
წამსვე  ამ  სიჩუმეში  ეჯიბის  საზეიმო  ხმაც  
მოისმა:

– მეფე  აფხაზთა  და  ქართველთა, რანთა,  
კახთა  და  სომეხთა  მეფე  და  დედოფალი,  
შირვანშა  და  შაჰანშა  და  ყოვლისა  აღმოსავ-
ლეთისა  და  დასავლეთის  თვითმპყრობელი... 
– აქ ეჯიბმა  მცირედ  შეისვენა   და  უფრო  
საზეიმოდ დაასრულა: – მეფეთ  მეფე  თამარ,   
დედოფალი  დიდებული,   შვენება  ქვეყნისა  
და  სარწმუნოებისა, ასული  გიორგისი,   მესიის  
თაყვანისმცემელი. განადიდოს  ღმერთმან.   
დიდება  მისი, განაგრძოს  ჩრდილი  მისი  და 
განამტკიცოს  კეთილდღეობა  მისი!

მას  ჯერ  ბოლო  სიტყვები  არ  დაესრუ-
ლებინა,  რომ  დარბაზში შიმუნვართა შორის  
ჩამდგარი  თამარი  შემოვიდა.  არა,  კი  არ  შე-
მოვიდა – შემოგოგმანდა, უხმოდ,  უხმაუროდ,  
დინჯად, საუცხოო  მეწამულ  სამეფო  სამოსში  
გამოწყობილი,  წინ,  გულისპირიდან  დაწყებუ-
ლი  მთელ  სიგრძეზე რომ   ოქსინო  მოუჩანდა,  
თავზე  მცირე,  მაგრამ  უძვირფასესი  თვლე-
ბით  დამშვენებული  გვირგვინი  ედგა,  რომ-
ლის  ქვეშაც მცირე ოქროსფერი  კულულები  
ჩამოეშვა,  ხელებზე  სამაჯურები  ეკეთა,  ფეხთ  
კი  ნატის    ზურმუხტისფერი  მაშიები  ჩაეც-
ვა. მის  მსგავსადვე  იყვნენ  გამოწყობილი  ში-
მუნვარებიც,  მისივე  ასაკისა  და  სიმაღლისა, 
ერთმანეთისაგან  თანაბრად  დაცილებულნი  
რომ  მოდიოდნენ  და  შუაში  მომავალ  თამარს  
თვალს  არ  აცილებდნენ,  ხოლო  ერთი  მათ-
განი  გრძელ მოხატულ  ჯოხზე  მიმაგრებული  
ფარშევანგის ფრთებით  თავს   ზემოთ   უნი-
ავებდა.

დედოფალს  დაცვა  არ  ახლდა.  არსად  ჩან-
დნენ  ცალ  ხელში  ხმლოსანი  და  ცალ  ხელში  
ქარქაშოსანი  ბრგე  ჭაბუკები,  არც  მებუკე-
ნი  იუწყებოდნენ  დიდებულ  მსვლელობას და 
მხოლოდ  დაკვირვებული  თვალი  თუ  შეამჩ-
ნევდა,  რომ მოშორებით  თამარსა  და  მის  
ამალას, აქა-იქ,  წვერში,  თეთრგარეული  არც  
თუ  ბრგე, ფირუზისფერ  ნაქარგ  ქულაჯაში  
გამოწყობილი  მოსდევდა,  რომელიც  დარბაზ-
ში  შემოსვლისთანავე    განცალკევდა  და  დარ-

ბაზის  იმ  კუთხეს  მიაშურა,  სადაც  მგოსნებს  
მოეყარათ თავი,  თუმცა  არც  მათში  გარეულა  
და  იქაც  განცალკევებით  დაიკავა  ადგილი.

მთელი  დარბაზი  ერთი  ხელის  მოსმით  
მიტრიალდა  დედოფლისკენ  და  თუ  დიდე-
ბულებმა  ოდნავ  მოიდრიკეს  კისერი,  და-
ნარჩენებმა  ცალ  მუხლზე  ჩაიჩოქეს  და  ასე  
გაირინდნენ,  ვიდრე  საერთო ხმაურობით  არ  
მიხვდნენ,  რომ  დრო  იყო  თავი  აეღოთ  და  
ამდგარიყვნენ. 

თამარმა  ტახტს  მიაშურა,  მსუბუქად  მო-
თავსდა   ზედ  და  დიდგვაროვანთ,  ვისაც  ამის  
უფლება  ჰქონდა,  ანიშნა,  დამსხდარიყვნენ,  
მერმე თვალით  მოძებნა  მოძღვართ-მოძღვა-
რი,  წამოდგა,  მისკენ  მომავალს  ნოხთა  პი-
რას  მიეგება, თავადაც  თავი  დაუხარა, კვლავ  
ტახტს  მიაშურა  და დაბალი, ოდნავ  გასაგო-
ნი  ხმით ნება  დართო მონაწილენი სათითაოდ  
წარმომდგარიყვნენ  მის  წინაშე,  ისინი,   ვინც    
საპაექროდ  გამოსვლას აპირებდა. 

მოძღვართ-მოძღვარმა მეფეს  ქედი  მო-
უხარა, ეთაყვანა, მერმე  წელში  გასწორდა  და  
ღაღადჰყო:

– დიდებულო  და  სახელგანთქმულო  გონი-

ერობითა  ბრწყინვალებითა,  მეფეთ-მეფეო  და  
დედოფალთ-დედოფალო, მოწიწებით  გკადრებ  
ჩემსა  სათქმელსა  და  ვინძლო  ყურად  იღო  
ესე  სიტყვა  ჩემი:  ქვეყანა  ჩვენი,  უწინ  ქართ-
ლად  წოდებული  და  აწ  ხმობილი  ვითარცა  
საქართველო,  რომლის  უზენაესი  მბრძანებ-
ლობა  ღმერთმა  შენს  დიდებულებას  მიანი-
ჭა, მრავალთა  ამბავთა  მოწმეა  გარდასულთა  
ჟამთა  მდინარებასა  შინა.  ვგონებ  აწ  უცი-
ლობლობა  არს  რათა  ერმან  შენმან  იცოდეს  
თვისი  წარსული  და  ისიცა,  ვინ  სახელოვანი  
კაცნი  ჰყოლია  მას  თაობათა  მრავალთა  უწინ.  
აწ  დიდებულისა  მეფისა  გიორგისა,  მამისა  
შენისა   ცხოვრებისა  აღწერად,  ისევე  ვითარც 
შენისა  ცხოვრებისა  გარდამოცემასა,  შესდ-
გომია   ეზოსმოძღვარი  იგი  ბასილი  ჩვენი,  
რომელ  ხელთ  აქვს  გარდასულ  ჟამთა  აღმ-
წერთა  თხზულებანი  არაერთი  და ნებას  ით-
ხოვს  მოგახსენოს  ყოველი  თვის-თვისა  რიგ-
ზედ.  დე,  სმენა  შენი მიეპყროს  მას  ბასილსა  
და  იგი  მოგახსენებს  ყოველივესა.

თამარმა  თანხმობის  ნიშნად  თავი  დახარა  
და  მზერა  წინ  წამომდგარ  მაღალ-მაღალ,  ხმე-
ლი  ტანისა  და  ჩავარდნილი  ღაწვების  მქონე  
შუახნის  კაცს  მიაპყრო,  რომელიც  ხელნაწე-
რებით  დახუნძლული  ფართე  მაგიდის  გვერ-
დით  დამდგარიყო.  დარბაზში  სარკმლებიდან  
შემოჭრილი  ნიავი   თეთრ  წვერსა  და  გრძელ 
თმებს  უწეწავდა,  რომელთაც  იგი  წამდაუწუმ  
ისწორებდა.

– ეზოსმოძღვარო,  გვსმენია ფრიადი  განს-
წავლულობა  შენი, – მიმართა  თამარმა, – მოგ-
ვახსენებდე  ყოველივესა,  რაისა  თქმაც  გნე-
ბავს,   რამეთუ  ვუწყი   ბრძნულისა  აზრები-
სა    შენისა  ჯერ  კიდევ  იმა  ჟამიდან,  ოდეს  
ბრწყინვალე  მამა  ჩემი  განაგებდა  სამეფოსა  
ჩვენსასა.

ბასილმა  ჯერ  მეფეს  დაუკრა  თავი,  მერ-
მე  დარბაზს,  შემდეგ  გროვებად  დაწყობილ  
თხზულებებს  გადაუსვა  ხელი  და  დინჯად  
დაიწყო:

– სახელოვანო  მეფეთ-მეფეო,  მშვენებავ  
საქართველოისა  და  ყოვლისა  მახლობელი  
ქვეყანისა,  რომელი  ემორჩილება  და  ეთაყ-
ვანება   შენსა ნათელთა  თვალთა  მზერასა. 
შენს  დიდებულებას  მოეხსენება,  რომ  ვითარც  
ახლა,  უწინაც  მრავლად  გვყოლია  ბრძენნი  

და  სწავლულნი  კაცნი,  რომელნიც  გარჯილან  
და  დაუწერიათ  თხზულებანი,  სადაც  აღწერი-
ლია  ამბავნი  გარდასულ  დღეთა,  წელთა  და  
საუკუნეთა.  მე, მორჩილმან  შენისა  დიდებუ-
ლებისა,  შევკრიბე  ყოველი  იგი  ხელნაწერი, 
თავადაც  არ ცუდად  გამოვიდე  თავი  და  აწ  
მსურს  შენს  თვალთა  ბრწყინვალებას  წარუდ-
გინო  ყოველი  იგი,  რაიცა  შევკრიბე  და რაიცა 
ამიერიდან  ერთ  ნუსხად შედგება, რომელსაცა 
ნებართვითა  შენითა  ვუწოდეთ     „ქართლი-
სა  ცხოვრება”,  რამეთუ  ქართლი  ქვეყანაი,  
ფრიად  აღირიცხების და  ამას  ქვეყანასა  ერთი  
ენა  აქვს  და  ამ  ენაზე,  ქართულსა  ენაზე,  
ჟამი  შეიწირვის.  

მაშ,  მომაპყარ  სასმენელი  შენი,  დიდო  მე-
ფეო  და  დედოფალთ-დედოფალო!

პირველ  ესე  თხზულება  დაუწერია  ლეონ-
ტისა, მროველსა, რომელ  ყოველთა  მეფეთა  
ქართლოსიანთა ცხოვრება  წარუკითხავს, 
ოღონდ  არ  ვუწყი,  სად  და  რომელსა  მწე-
რალთან და  აღუწერია. მასვე  შეუთხზავს   
თხზულება  შესახებ  განმანათლებელისა  ჩვე-
ნისა  მოციქულთა  სწორისა  ნინოისი.  და  ესე  
ლეონტი  ცხოვრობდა ორისა  საუკუნისა  უწინ.

მეორე  თხზულება  დაუწერია მწე-
რალს,  სახელად  ჯუანშერს,  რომე-
ლიც  აგრეთვე  ორისა  საუკუნისა  უწინ  
სცხოვრობდა  და სახელად  თვისისა  
თხზულებისთვის   უწოდებია  „ცხოვ-
რება  ვახტანგ  გორგასალისა”,  რამე-
თუ   მართლად  აღუწერია  ყოველივე  ამ  
დიდი მეფისა  და  სარდლისა  შესახებ,  
გარნა  მე  აგრეთვე  ხელთა  მაქვს იგი 
თხზულებაც,  მეხუთე   საუკუნესა  და-
წერილი,   რომელიც აგრეთვე  უხილავს  
მას  ჯუანშერს  და  მრავალი  რამ სწო-
რედ  იმა  წიგნიდან გამოუყენებია თვი-
სისა  თხზულებისთვის.   იმა  წიგნსაცა  
ჰქვიან  „ვახტანგ  გორგასალი” (მისსა  
დამწერს,  იოანე  ბოდბელ  ბერს,  რომელ  
მუდამჟამ  გორგასლისა  გვერდით  იმყო-
ფებოდა და  ამიტომ  წვრილად  უწყოდა  
ცხოვრება  ვახტანგ  მეფისა – თვისისა  
თხზულებისთვის უპირველსად უწოდე-
ბია  „მეფე  ვახტანგ  გორგასალი”,  გარ-
ნა  შემდგომ  სახელი  „მეფე”  ამოუღია,  
რამეთუ  გორგასალი  ერთადერთი  იყო  
და მისი  სახელისა  სხვა  მეფე  არავინ  
გვყოლია), და  ვრცელი  იგი  თხზულება  
იწყება სამებისა  დიდებით: „სახელითა  
მამისათა, ძისათა  და  სულისა  წმინდი-
სათა”,   და  იმგვარადვე  სამებისა  დიდე-
ბით  სრულდება: „სახელითა  მამისათა..”.   
ესე  თხზულებაც,  ვითარც  ჯუანშერისა,  
კარგი  საკითხავი  ჩანს.

მეფეთ  მეფეო,  იმად  მსურს  
ვრცლად  წარმოგიდგინო იგი  თხზულე-
ბა  მისა  იოანე  ბერისა, რომ  მას  თვისი  
ნაწარმოები  მეტად  კარგ  საკითხავად  
დაუწერია  და  დაუყვია  „ცხოვრება  ვახ-
ტანგისი”  რაოდენიმე  წიგნად,  კერძოდ,  
პირველსა  წიგნსა  აღუწერია  „ყრმობა  
ვახტანგისი”,  შეპყრობა  მისი  მტერ-
თა  მისთაგან,  დახსნა  მისი  და  სხვა-
ნი  საქმენი  საჭაბუკონი; მეორე  წიგნში 
ნათქვამია  ყოველი  შესახებ  ვახტანგისა  
მიერ  დარიალანის  ხელში  ჩაგდებისა, 

თერგზე  ბრძოლისა, ოვსთა  დევგმირის  ბაყა-
თარის  მოკვლისა  ვახტანგისაგან  და  მის  მიერ  
ხილვა  იალბუზისა  მის  მწვერვალისა;  მესამე  
წიგნი  ასახავს  ჯიქეთის,  აფსილეთის,  აბაზგე-
თის,  სვანეთისა  და  ეგრისის  შემოერთებას,   
აგრეთვე  მის  მეფისაგან  მოხილვა  სახელგან-
თქმულისა  ფაზისისა  რიტორიკული  სკოლისა,  
იგივე  აკადემიისა,  რომელ იმ  ჟამად  ცნობილ  
იყო  მთელს   კოლხეთში,  ქართლსა  და   ბიზან-
ტიაში    და  სადაც  შეგირდნი  თვით  საბერძ-
ნეთიდანაც  კი  მოდიოდნენ; ხოლო  მეოთხესა 
წიგნსა   შიგან  აღწერილია  დიდი  ნადირობა  
მის  მეფისაგან  და  ტფილისის  დაარსება  ვი-
თარ  სრულიადი  ქართლის  დედაქალაქისა; მე-
ხუთე  წიგნში   ვახტანგ  მეფე  სპარსეთს  მიემგ-
ზავრება,  ინდოეთს  ლაშქრობს  და  მოწმე  ხდე-
ბა  პეროზ  შაჰან-შაჰის  დაღუპვისა  მგლის  ორ-
მოსა  შიგან  ჰეფთალთაგან. საკვირველად  ჩემ-
და,  მეფეო, აღმოვიკითხე,  რომ  პეროზს  იგი  
მგლის  ორმო  ქართლიდან  გადახვეწილი  ერთ-
ერთი  ერისთავის  რჩევით  მოუწყეს   თურმე. 
თუმცა  ჯუანშერი  ბევრს  რასმე ისე  არ  წერს,  
ვითარც  ეს  იოანე  ბერი. მაგალითად,  მეფეო, 
თურმე  ვარსქენ  პიტიახში  კვეტარის  ერის-
თავს  მოუკლავს, რაიცა  ნათქვამია მეოთხესა  
წიგნსა  შინა,  ხოლო  მეხუთე  წიგნი ვახტანგის  
ქართლში  დაბრუნებასა  და  ტფილისის  აღმ-
შენებლობას  აგვიწერს  ქალაქისასა.  მეექვსე 
წიგნი ვახტანგის  ბრძოლას  ეხება სრულიად  
ქართლის გასაფართოებლად, აგრეთვე  ჰუნებ-
სა  და  ოვსებზე  საუბრობს. მეშვიდე  წიგნი ვახ-
ტანგის  მეორე  ცოლის  მოყვანას გვიამბობს – 
ბიზანტიის  იმპერატორის  ასულისას, ეგრეთვე   
იმპერატორის  ანასტასის ამბებსა  და  სხვათა,  
მერვეში  კი  – ქართლში  ერანის  შაჰან-შაჰ ყო-
ბადის  ლაშქრობაა დაწერილი, და  ვახტანგის  
გარდაცვალება,  და  კიდევ მრავალი  რამ.   

აი,  მეფეთ-მეფეო,  რაოდენ  დიდი  ცხოვ-
რება  განვლო მეფეთა  შორის  გამორჩეულმა  
დიდებულმა  მბრძანებელმა  ვახტანგმა,  გორ-
გასალად  წოდებულმა,  რომელმაც  აგერ  ეს  
დიდი  დროშა  გვიანდერძა,  ინდოეთიდან  მოს-
პეტაკებული. და,  აგრეთვე,  დაგვიბარა –  თავი  
დავდოთ  ქრისტესთვის  და  მამულისათვის  
ჩვენისა.

თამარი  დიდის  კმაყოფილებითა  და  ყუ-
რადღებით  უსმენდა  მოსაუბრეს  და  შემდეგ  

მოძღვართ-მოძღვარს შეეკითხა:
– მოძღვარო, კეთილ არს  ესე  ყოველი-

ვე  სასმენად  და  კითხვად,  გარნა  ნუთუ  არ 
გვყავს  ჩვენ  იგი  მემატიანენი,  რომელნი  აღ-
წერენ  ცხოვრებასა  საქართველოსასა  შემდ-
გომად  ჯუანშერისა?  ვუწყი,  რომ  მრავალნი  
გვყანან  განსწავლულნი  გარდასულთა  და,  
თუნდაც,  ჩვენთა  ჟამთა  აღმწერელნი. მარ-
თალ  არს  ესე?

– ჭეშმარიტს  ღაღადებენ  ბაგენი  შენნი,  
მეფეთ  მეფეო! – თავი  დახარა  მოძღვართ-  
მოძღვარმა, – მსურს  დიდისა  სიხარულითა  
მოგახსენო,  რომ   უკვე  იწერება  ცხოვრებაი   
კურთხეულისა  მამისა  შენისა და  აგრეთ-
ვე  შენი  დიდებულების  მეფობის  პირველთა  
წელთა  ისტორია, ორთავ  თქვენთა გვირგვი-
ნოსანთა,  ვითარ  შარავანდედთა  მქონეთა   კე-
თილთა  საქმეთა  აღწერა.  სწორედ  რომ  ასეც  
უწოდა  მისმა  დამწერმა  თხზულებასა  თვისსა: 
„ისტორიანი  და  აზმანი  შარავანდედთანი” და  
ფრიად  ღირებული  რამ  არის  იგი  თხზულება.

– ვინაა  მისი  დამწერი,  მოძღვარო?  იქნებ  
გვამცნო  ეგეცა,  რათა  ღირსებისამებრ  მი-
ვუზღათ  მას  აგრე  სანაქებო  ღვაწლისათვის?

– მომიტევებდე,  სამგზის  სანატრელო 
მეფეო,  გარნა  დამწერი  ამა  ისტორიანისა  
ფრიად  მორიდებული  ვინმე  არს,  გლახაკად  
მიიჩნევს  თავსა  და  ამბობს:  არა  ღირს  ვარ  
სახელი  ჩემი  ამა  დიდთა  მეფეთა  გვერდით  
ეწეროსო.  არა  და არ  ამჟღავნებს  სახელსა  
თვისსა.

– საწუხ  არს  ესე, – სინანულით  აღნიშ-
ნა  თამარმა, – იქნებ  მოიძიო, მოძღვარო,  და  
ცხადჰყო  სახელი  მისი.  დაე,  ნუ  დარჩება  მისი  
გარჯა  ჩვენგან  სათანადოდ  დაფასებისა  გა-
რეშე.    თუმც  კი  ვხვდები,  რომ  დამწერი  მისი  
იქნება  ან   ჭყონდიდელი ანტონი, გლონისთა-
ვის  ძე, რომელ  არს  ჯვარისმტვირთველი  და  
მუდამ  თან ახლდა  და  ახლავს    ჩვენსა  ლაშ-
ქარსა,   ან დილარგეთიანის  დამწერი  სარგისი, 
ანდა  მანდატურთუხუცესი  ჭიაბერი,  სხვანი  
ვერ  გაჰბედავდნენ  ეგზომ  დიდი  საქმის  კეთე-
ბასა,  მე  კი  ყოველთა  მათთან  ბევრი  მისაუბ-
რია  ძველთა  და  ახალთა  ამბავთა  შესახებ. 

ამ  სიტყვებზე  თამარმა  დარბაზში  თვა-
ლით  ის  დიდებულნი  მოძებნა,  ვინც  სავარა-
უდოდ  „ისტორიანის”  დამწერად  მიიჩნია.  სი-
მართლე  ითქვას,  არც  ანტონ  ჭყონდიდელს,  
არც   სარგის  თმოგველსა  და  არცა ჭიაბერ  
მანდატურთუხუცესს  არ  უცდიათ  რაიმენა-
ირად  უარეყოთ  მეფეთ-მეფის  ეს  სიტყვები,  
თუმცა  არც  ის  უნიშნებიათ,  რომ  ეთანხმე-
ბოდნენ  მას.  ისე  გამოდიოდა,  რომ მათ,  თით-
ქოსდა,  თამარს  სიტყვა  არ  შეაწყვეტინეს.  
თუმცა,  საბოლოოდ,  მაინც  გაურკვეველი  
დარჩა  თხზულების  დამწერის  ვინაობა. 

– ან,  იქნებ,  არსენიცაა  დამწერი  მისი,  
იყალთოელი?   თუნდაც ერთი,  პირველი  ნაწი-
ლისა  მისისა? – ვარაუდობდა  თამარი. – დიდსა  
საგონებელსა  კი  ჩავვარდი,  მოძღვართ-მოძღ-
ვარო!  კიდევ  ხომ  არავინ  შესდგომია  აღწერა-
სა  ჩვენთა  წარსულთა  წლებთა?  

– მეფეთ-მეფეო,  შენს  დიდებულ  კარზე  
სწავლულ  კაცთა  და  ბრძენ  მოძღვართა  რა  
გამოლევს!  შთაგონებული  შენისა  ბრწყინვა-
ლე  მეფობითა, ესე  შენი  ეზოსმოძღვარი  ბასი-
ლი  ფრიად  ემზადება  დაწერისათვის  ვითარცა  
დღემდისა,  ისე  შემდგომისა  შენისა  მეფობისა  
აღწერად,  გარნა  ჯერეთ,  ვითარც   გამანდო  
მე  მან  კეთილისა  განზრახვისა  მქონემ,   ჯე-
რეთ   მხოლოდ  კრებს  ამბებსა  სარწმუნოთა  
და  ჟამთა  შემდგომ  შეუდგება    აღწერასა  შე-
ნისა  ცხოვრებისასა,  რაიცა იმავდროულად,  
აღწერაცა  იქნება  ჩვენისა  ქვეყნისა   ამბებისა.

– ფრიად  გვეკეთილების  ეგე  განზრახვა 
შენი,  ეზოსმოძღვარო,   და  ვვედრებთ  ღმერ-
თსა,  შეგაძლებინოს  კეთილად  დასრულება  
ნაზრახისა  შენისა.   აწ  კი  ვფიქრობ, ჟამი  არს  
ვუხმოთ  მგოსანთა  და,  დაე,  წარმოაჩინონ  
მათ  ყოველი  შაირად  თქმულნი  მათნი. 

მოძღვართ-მოძღვარმა ხბოს  ტყავზე ჩამო-
წერილი მონაწილეთა  სია  აიღო, წვერზე  ხელი  
ჩამოისვა, მთელ  დარბაზს  ჯვარი  გადასახა და  
ღაღადჰყო:

– ბრძანებითა დედოფლისა  და  მეფისა  
ჩვენისა ღვთივგანბრძნობილისა და  ზეშთაგო-
ნებულისა  მბრძანებლისა  ყოვლისა  საქართვე-
ლოისი, გაუწყებთ ამა  პაექრობისა  მონაწილე 
მგოსანთა  სახელთა, რომელნი  წარსდგებიან  
წინაშე მეფისა და  დიდებულთა,  რათა  გვას-
მინონ  შაირნი  წყობილნი  და  ამოდ  სასმენელ-
ნი,  ბრძნულნი და  აღსავსენი   ნიჭითა,  რომელ  
ღვთისაგან  მხოლოდ  რჩეულთ  ენიჭებათ. იგუ-
ლისხმეთ,  მგოსანნო   უცილობელი  რამ  პი-
რობა:  ყოველი იგი  ძლევით  დასრულებული  
ბრძოლა,  რომელიც  ქართველთ  მხედრობამ  
გადიხადა   მოაქჟამამდე,  ლოცვითა  თვისი-
თა  და  ვედრებითა  უფლისადმი და  სიბრძნი-
თა  თვისითა მოიპოვა  დიდებულმან  მეფემან  
ჩვენმან და  დედოფალმან  თამარ, და  ამისთვის  
შეკრბენით თქვენ  დღეის  დღესა,  რომ  წყო-
ბილითა  სიტყვითა  თქვენითა  შეამკოთ  იგი  
მბრძანებელი  ჩვენი. უწყოდეთ, მგოსანნო, შა-
ირისა  სტრიქონთა შიგან, თქვენგან  თქმულ-
სა,   უცილობლივ  უნდა  გვესმას  ქებანი  მის  
ბრწყინვალისა  მეფისა  თამარისი. რომელი  
თქვენგანი  მოგვაწონებს  თვისსა   შაირსა  
სხვათაგან  უკეთესსა,  იგი  ითქმება  გამარჯ-
ვებულად. მაშ ვიწყოთ თქმანი  ლექსთანი და  
პირველ  ვუხმობთ  მგოსანსა კასპიქალაქიდან 
მოსულსა, სახელად იედარს,                          დაე,  
გვასმინოს  მან  შაირნი  თვისნი.

(გაგრძელება შემდეგ ნომერში)

პოეზია

ჯვარის მონასტრის აღაპების 

 „შოთა მეჭურჭლეთუხუცესი“



თამაზ ჩიკვაიძე

1902 წელს იერუსალიმში მოგზაურობის 
დროს, გამოჩენილმა მეცნიერმა ნიკო მარმა, 
ჯვარის სავანის ძველ ქართულ ხელნაწერთა 
კოლექციაში, აღმოაჩინა ჯვარის სამონასტრო 
მატიანეები (სააღაპე მატიანეები), რომლებიც 
ჯერ კიდევ XVIII საუკუნეში უნახავს ქართველ 
მოგზაურს ტიმოთე გაბაშვილს (ამ საპატიო 
წყაროდან ამოკრეფილი ცნობები ტიმოთეს 
შეტანილი აქვს თავის „მიმოსვლაში”.

ნიკო მარმა მის მიერ აღმოჩენილი ტექს-
ტები გამოაქვეყნა 1914 წელს წიგნში – „აღაპნი 
ჯუარის მონასტრისანი იერუსალიმსა შინა”. 
სააღაპე წიგნში მან ასეთი აღაპი ნახა: „ორშა-
ბათი სულისა წმიდისა მისვლისაი”.

„ამავე ორშაბათსა აღაპი შოთაისა მეჭურ-
ჭლეთუხუცესისაი ვინ შეცვალოს შემცაცვა-
ლებულ არს სჯულისაგან ქრისტიანეთაისა”. 
ასევე შოთას აღაპი განმეორებულია აღაპთა 
მოკლე ნუსხაში, სადაც იგი შემდეგნაირად 
იკითხება: „ორშაბათსა სულისა წმიდისა მოსვ-
ლისასა წირვაი და აღაპი საუკუნოი შოთაისა 
მეჭურჭლეთუხუცესისაი შეუნდვენ ღმერთ-
მან”.

XX საუკუნის 20-იან წლებში რუსთაველის 
ბიოგრაფიის შესწავლას ხელი მოჰკიდა აკად. 
პავლე ინგოროყვამ. 1926 წელს მან ცალკე 
წიგნად გამოსცა „რუსთველიანა”, ხოლო 1963 

წელს – „რუსთველიანას ეპილოგი”, სადაც სა-
ბოლოოდ შეაჯამა საკუთარი თვალსაზრისი. 
შოთა რუსთაველის ვინაობის შესახებ.

პ.ინგოროყვას გამოკვლევის ძირითადი 
დასკვნები ასეთია: პოეტი შოთა რუსთავე-
ლი იგივე შოთა კუპრია, რომელიც საქართ-
ველოს ისტორიაში ცნობილია, როგორც XIII 
საუკუნის 40-იანი წლების ჰერეთის ერისთავი. 
მისი აზრით, შოთა კუპრი იყო საქართველოს 
მეფეთა გვარის – ბაგრატიონების ერთ-ერთი 
შტოს, ჰერეთის მმართველი ბაგრატიონების 
წარმომადგენელი. იგი ჯერ ყოფილა ქალაქ 
რუსთავის მფლობელი, საიდანაც მიუღია 
ზედწოდება „რუსთაველი”, შემდეგ გამხდარა 
ერისთავთ-ერისთავი საქართველოს აღმოსავ-
ლეთ მხარეთა – ჰერეთისა და რუსთავის ოლ-
ქებისა („ქვეყნებისა”).

1196-1207 წლებში შოთას დაუწერია „ვეფ-
ხისტყაოსანი”. თითქოს იგი 1245 წელს მო-
ნაწილეობდა ქართველ მთავართა მიერ მონ-
ღოლთა წინააღმდეგ განზრახულ კოხტასთა-
ვის შეთქმულებაში (ინგოროყვას გამოთვლით, 
ის ამ დროს 79 წლის იყო).

თითქოს 1247-50 წლებში შოთას, ერის-
თავთ-ერისთავს და ვაზირ-მეჭურჭლეთუხუ-
ცესს, იერუსალიმში გაუგზავნია ეპისკოპოსი 
ანტონ ალავერდელი. მისთვის გაუტანებია 
სათანადო თანხა ჯვარის მონასტრის შესაკე-
თებლად. ანტონ ალავერდელმა დაახატვინა 
შოთას სურათი მონასტრის სვეტზე და მანვე 
ჩაწერა შოთას მოსახსენებელი აღაპთა წიგნი. 
პ.ინგოროყვას მტკიცებით შოთა რუსთაველი 
გარდაიცვალა 1250 წლის ახლოს, დაახლო-
ებით 84 წლის ასაკში და იგი დასაფლავებუ-
ლია მის საგვარეულო სამარხში, რუსთავის 
ძველი კათედრალის სანახებში.

დღეისათვის რუსთაველის ბიოგრაფიას-
თან დაკავშირებული პ. ინგოროყვას ყველა 
ძირითადი დებულება უარყოფილია და მათი 
მცდარობა დასაბუთებულია ქართველი 
ისტორიკოსების და ფილოლოგების მიერ 
(კ.კეკელიძე, ს.კაკაბაძე, ზ.ავალიშვილი, იორ-
დანიშვილი, ალ. ბარამიძე, ნ.ბერძენიშვილი, მ. 
ლორთქიფანიძე, დ. გვრიტიშვილი, დ. მუსხე-
ლიშვილი, ნ. შოშიაშვილი, დ. ქუმსიშვილი, ს. 
ცაიშვილი და სხვები).

იყო თუ არა აღაპებში მოხსენიებული 
შოთა მეჭურჭლეთუხუცესი თამარის მეფო-
ბის პერიოდში სავაზიროს წევრი და „ვეფხისტ-
ყაოსნის” ავტორი? ზოგიერთი მკვლევარი ამ 
აზრს არ იზიარებს. მაგალითად პროფ. შ. მეს-
ხია თავის ნაშრომში „საშინაო პოლიტიკური 
ვითარება და სამოხელეო წყობა XII საუკუნის 
საქართველოში” აღნიშნავს, რომ ჯვარის მო-
ნასტრის აღაპების „შოთა მეჭურჭლეთუხუცე-
სი” არ უნდა იყოს თამარის მეფობის დროინ-
დელი (1184-1213) მეჭურჭლეთუხუცესი.

აკად. ე. მეტრეველმა 1962 წელს გამო-
ცემულ ნაშრომში „მასალები იერუსალიმის 
ქართული კოლონიის ისტორიისათვის,” საგან-
გებოდ განიხილა ჯვარის მონასტრის სვიანაქ-

სარში ჩაწერილი „შოთა მეჭურჭლეთუხუცე-
სი” აღაპის და ამავე მონასტრის სვეტზე გამო-
სახული რუსთველის ფრესკის ურთიერთობის 
საკითხი. პალეოგრაფიული მონაცემების მი-
ხედვით მან აღაპი XII-XIII საუკუნეთა მიჯნით 
დაათარიღა, ხოლო აღაპთა წიგნების ჩანაწე-
რების ხასიათისა და ჯვარის მონასტრის გა-

ნახლება-შეკეთების ისტორიის გათვალისწი-
ნებით დადგინდა, რომ რუსთველის ფრესკაც 
იმავე ეპოქაში დახატული უნდა იყოს და რომ 
სვეტზე გამოსახული „რუსთველი” და აღაპში 
მოხსენიებული „შოთა მეჭურჭლეთუხუცესი” 
ერთი და იგივე პირია.

რომელ წლებში შეიძლება ყოფილიყო 
შოთა რუსთაველი მეჭურჭლეთუხუცესი და 
სახაზინოს წევრი? ამ საკითხზე ქართულ ის-
ტორიოგრაფიაში აზრთა სხვადასხვაობაა.

თამარ მეფემ 1185 წელს მეჭურჭლეთუხუ-
ცესად დანიშნული კახაბერ ვარდანის-ძე 1187-
88 წელს აბულასან იობისძით შეცვალა. აბუ-
ლასანმა დიდი როლი ითამაშა გიორგი რუსის 
საქართველოში ჩამოყვანაში, რაც უდავოდ 
მეფის კარზე მის დიდ ავტორიტეტს უსვამს 
ხაზს.

აბულასანი გიორგი III-ის მეფობის ბოლო 
წლებიდან მოკიდებული, სწრაფად დაწინაურ-
და სამეფო კარზე – ქართლისა და თბილისის 
ამირა 1178 წლიდან თანდათან იქცა ჯერ 
ქართლის ერისთავთ-ერისთავად, რუსთავის 
ამირთ-ამირად და „შვიდთა მთეულეთთა პატ-
რონად, ხოლო შემდეგ მეჭურჭლეთუხუცე-
სად, მაგრამ გიორგი რუსის საქართველოდან 
განდევნასთან ერთად დაეცა აბულასანიც 
– მან დაკარგა ყველა თანამდებობა. აბულა-
სანისა და მის მომხრეთა ცდა – ხელახლა 
დაებრუნებინა გიორგი რუსი სამეფო ტახტ-
ზე, უშედეგოდ დამთავრდა და აბულასანიც 
საბოლოოდ გაქრა პოლიტიკური ცხოვრების 
ასპარეზიდან.

ვინ შეცვალა აბულასანი მეჭურჭლეთუხუ-
ცესის თანამდებობაზე? ეს საკითხი ქართულ 
ისტორიოგრაფიაში სადავოდაა ქცეული.

აკად. პ. ინგოროყვას აზრით, აბულასანის 
შემდეგ, 1191-1196 წლებში, მეჭურჭლეთუხუ-
ცესობა, როგორც აბულასანის მემკვიდრეობა, 
მიუღია ჰერეთის ერისთავს ასათ გრიგოლის-
ძეს. პროფ. დ. ბერძენიშვილის აზრით, აბუ-
ლასანის შემდეგ მეჭურჭლეთუხუცესად უნდა 
ყოფილიყო ოვსიყმა, რომელიც გუნია-ყალის 
წარწერაშია მოხსენიებული (ამ წარწერას ქვე-
მოთ საგანგებოდ განვიხილავთ). ს. კაკაბაძეს 
აბულასანის მეჭურჭლეთუხუცესობა 1198-
1205 წლამდე გადააქვს, ხოლო მას შემდეგ იგი 
შალვა თორელს მიიჩნევს ამ თანამდებობაზე. 
ისტ. ნ. შოშიაშვილის აზრით, აბულასანის შემ-

ცვლელი 1195 წლიდან 1205 წლამდე შალვა 
თორელი იყო, 1205 წლიდან 1220 წლამდე – 
შოთა რუსთაველი, ხოლო 1220 წლიდან ყვარ-
ყვარე ჯაყელი-ციხისჯვარელი.

ამ საკითხზე საინტერესო მოსაზრება გა-
მოთქვა თავის ზემოთ აღნიშნულ ნაშრომში 
პროფ. შ. მესხიამ. მისი აზრით, აბულასანის 
შემდეგ მეჭურჭლეთუხუცესობა ყვარყვარე 
ჯაყელ-ციხისჯვარელს უნდა ჰქონოდა. ყვარყ-
ვარეს ეს თანამდებობა მართლაც არის დადას-
ტურებული 1221 წლიდან.

ჟამთააღმწერელის მატიანეში არის ცნო-
ბა, რომ ამ წელს მონღოლებთან ბრძოლაში 
მოკლეს მეჭურჭლეთუხუცეს ყვარყვარეს შვი-
ლი ბექა. მართლაც, 1189 წლიდან 1221 წლამ-
დე, მატიანეები არაფერს ამბობენ და ეს თა-
ნამდებობა „ვაკანტურია” 30 წლის მანძილზე. 
შ. მესხია თვლიდა, – რაკი თამარისა და ლაშას 
ეპოქების ისტორიკოსთა თხზულებებში აბუ-
ლასანისა და ყვარყვარეს შორის სხვა კონკრე-
ტული პიროვნება არ ჩანს, უნდა ვივარაუდოთ, 
რომ ვაზირის პოსტზე აბულასანი შეცვალა 
ყვარყვარე ჯაყელმა.

მკვლევარმა გ. არაბულმა თავის გამოკვ-
ლევაში „შოთა რუსთაველის ბიოგრაფია ქარ-
თულ მეცნიერებაში” დეტალურად განიხილა 
პროფ. შ. მესხიას ეს მოსაზრება და აღნიშნა, 
რომ – მართალია ყვარყვარე ჯაყელი გიორგი 
რუსის აჯანყების დროს არ შეუერთდა ამბო-
ხებულებს და თამარის მხარე დაიჭირა, მაგრამ 

იგი 1189 წლისთვის დაახლოებით მხოლოდ 
ოცი წლის თუ იქნებოდა და ამ ასაკში ვაზი-
რის მაღალ პოსტზე მისი დანიშვნა ნაკლებ 
სავარაუდოა. ამასთან იგი აღნიშნავს: მეფე 
რუსუდანის გარდაცვალების შემდეგ, ე.წ. უმე-
ფობის ხანაში, (1245-46) ყვარყვარე ჯაყელის 
მეთაურობით მესხთა ლაშქარმა დაამარცხა 
თურქმანთა მრავალრიცხოცვანი ჯარი, რომე-
ლიც ტაოს აოხრებდა. როგორც ჩანს, ამ დროს 
ყვარყვარე კვლავ მხნე მებრძოლი ყოფილა. 
რამდენი წლის იქნებოდა მაშინ ის? ძალიან 
ბევრის. ამ დროს 70-75 წლის რომ ყოფილიყო, 
მაშინ იგი 1189 წელს, სრულიად ახალგაზრ-
და იქნებოდა. ალბათ ამით აიხსნება, რომ მის 
სახელს 1189 წლის ამბების ხსენებისას არ ახ-
ლავს არცერთი ეპითეტი, რაც უნდა ჰქონდეს 
„მხნე”, „შემმართებელი”, „ერთგული”, „დიდად 
ნამსახური” და მეფეთა მიერ შეწყალებული 
მოხელე.

ასეთი ჩვეულებრივი რიგითი პიროვნება 
მაღალ თანამდებობას, მით უმეტეს, ვაზირო-
ბას მიიღებდა მხოლოდ იმ შემთხვევაში, თუ 
ეს „ხელი” მას მემკვიდრეობით ეკუთვნოდა. 
ყვარყვარე ციხისჯვარელის მიმართ ეს პირო-
ბაც გამორიცხულია. ყოველივე ზემოთ თქმუ-
ლის შემდეგ დასკვნა ასეთი იქნება: 1190-იან 
წლებში ყვარყვარე ჯაყელი მეჭურჭლეთუხუ-
ცესი ვერ იქნებოდა. ვინ იყო ამ დროს საქარ-
თველოს სამეფოს მეჭურჭლეთუხუცესი? ის-
ტორიულ წყაროებში მეჭურჭლეთუხუცესად 
ცნობილ პირთა შორის  შოთა რუსთაველი ერ-
თადერთია, ვინც 1190-იან წლებში ამ „ხელის” 
მფლობელად მიგვაჩნია. აბულასანი შოთამ, 
ალბათ, შეცვალა 1189 წელს. სხვა რეალური 
პიროვნება ამ თანამდებობაზე არ ჩანს. იგი თა-
მარის სიცოცხლის ბოლომდე შეინარჩუნებდა 
მეჭურჭლეთუხუცესის თანამდებობას, ხოლო 
მის შემდეგ ის მიუღია სამცხის სპასალარს 
ყვარყვარე ჯაყელს.

თამარის ეპოქის სავაზიროს შესასწავლად 
მკვლევარები დიდ მნიშვნელობას ანიჭებენ 
წალკის ერთ-ერთი ეპიგრაფიკული ძეგლის, 
გუნია-ყალის წარწერას, რომელიც XII-XIII სა-
უკუნის მიჯნით არის დათარიღებული. წარ-
წერას ასეთი სახე აქვს: „სახელითა ღმრთისა-
ითა, ბრძანებითა ღმრთის სწორთ თამარის და 
გიორგისაითი ჭყონდიდელის, ზაქარია, შალვა, 
ოსიყმა, კაჩესითა, ჯულაბაის მოჭირვებითა, 

სანობაის ძის, ინაისა ხელითა დაისუა ხელი ესე 
ღმრთისა სწორთა მეფეთ-მეფისა გიორგისი.” 
ეს ძეგლი ყველა მკვლევარის მიერ 1207-1212 
წწ. არის დათარიღებული.

აკად. პ. ინგოროყვას აზრით, გუნია-ყალის 
წარწერაში XII-XIII საუკუნის მიჯნის საქართ-
ველოს სამეფოს სავაზიროა (ხუთი ვაზირის 
შემადგენლობით) წარმოდგენილი.

ასევე ფიქრობს დ. მუსხელიშვილი: ჭყონ-
დიდელი, ზაქარია, შალვა, ოვსიყმა, ივანე – 
ხუთივე ვაზირი რიგზე არის ჩამოთვლილი. 
ა. ბაქრაძის დასკვნითაც – „ამ ძეგლის სახით 
ჩვენ გვაქვს პირველი ეპიგრაფიკული წყარო, 
სადაც სრულიად საქართველოს მეფეებთან 
ერთად იხსენებიან სავაზიროს ყველა წევრი.”

ნ. ბერძენიშვილს ეჭვი არ ეპარება, რომ აქ 
მოხსენიებული პირნი ვაზირებია, რომ ბრძა-
ნების გამცემი თამარის დროს სხვა ვინ უნდა 
იყოს თუ არა სავაზირო. მისი აზრით, ესაა სა-
ვაზიროს  სრული სია და თუ „ჩვენ ზოგიერთს 
თამარის ვაზირებათ არ ვიცნობდით, ეს ჩვენი 
ცოდნის ნაკლულობის მოწმობაა. ორ პირს 
გარდა აქ ყველა უცნობია. ზაქარია, ვფიქ-
რობთ მხარგრძელთა – ამირსპასალარი, შალ-
ვა თორელია – მანდატურთუხუცესი (შალვა 
თორელის მანდატურთუხუცესობა სხვაგანა-
ცაა დამოწმებული).

თავისი ყმა მეჭურჭლეთუხუცესათაა სა-
გულვებელი, ვაჩე კი, უნდა ვიფიქროთ, ამირა-
ხორია. მის მსახურთუხუცესობას ვერ ვივარა-

უდებთ: მსახურთუხუცესი ამ დროს თითქოს 
უდავოდ ივანე მხარგრძელი იყო, ხოლო მისი 
აქ მოუხსენიებლობა იმ ცნობას მოწმობს, რომ 
რუსუდანის დრომდის მსახურთუხუცესი სავა-
ზიროში არ შედიოდა.

პროფ. შ. მესხია მიიჩნევს, რომ გუნია-ყა-
ლას წარწერაში მოხსნიებული პირების სია არ 
არის სავაზიროს სრული შემადგენლობა. იგი 
თვლის, რომ მხოლოდ ჭყონდიდელი და ზაქა-
რია მხარგრძელები არიან ვაზირები, ხოლო 
დანარჩენები – საქვეყნოდ გამრიგე მოხელე-
ები: შალვა ჯავახეთის მხარის ერისთავთ-
ერისთავი, ოვსიყმა – თრიალეთის ერისთავი, 
ხოლო ვაჩე – სამშვილდის მხარის ერისთავთ-
ერისთავი. სამივე სწორედ იმ მხარის ერის-
თავთ-ერისთავები არიან, რომელთა საგამგეო 
უშუალოდ შედიოდა ამ დროს შექმნილ ვრცელ 
სახასო ქვეყანაში.

ჩვენთვის განსაკუთრებით საინტერესოა 
შალვა თორელის ვაზირობის საკითხი, ვინა-
იდან იგი შოთა რუსთველთან ერთად ფიგური-
რებს ვაზირთა სიაში.

შალვას მანდატურთუხუცესობაზე ცნო-
ბას გვაწვდის „ისტორიანი და აზმანი“:

„... წინამებრძოლად იყო ზაქარია მხარგრ-
ძელის ამირსპასალარი და ორნიცა იგი ძმანი 
ახალციხელნი შალვა და ივანე დაღათუ შალვა 
მანდატურთუხუცესი იყო, ჭიაბერი და სხვანი 
თორელნი”.

ივ. ჯავახიშვილმა და ლ. მუსხელიშვილ-
მა ეს ადგილი დამახინჯებულად მიიჩნიეს და 
სხვადასხვანაირად გაასწორეს. ივ. ჯავახიშ-
ვილმა ტექსტიდან მანდატურთუხუცესის წინ 
ამოიღო შალვა, რის შემდეგაც გამოვიდა, რომ 
შალვა კი არ იყო მანდატურთუხუცესი, არა-
მედ – ჭიაბერი. ლ. მუსხელიშვილის აზრით, ბა-
სიანის ომის დროს ჭიაბერი გარდაცვილი იყო, 
ამიტომ ის ჭიაბერის შემდეგ აღადგენს სიტყ-
ვებს „გარდაცვლილი იყო”.

ისტ. ნ. შოშიაშვილი თავის ნაშრომში „თო-
რელთა ფეოდალური სახლის ისტორია და 
შოთა რუსთაველი” საგანგებოდ შეეხო ამ სა-
კითხს: „თამარის ისტორიის აღნიშნული ტექს-
ტი რომ გამოსარკვევია, ეს აშკარაა. უდავოა 
ერთი რამ, არ შეიძლება ერთდროულად მოხ-
სენიებული ყოფილიყო შალვა მანდატურთუ-
ხუცესი და ჭიაბერი იმის გამო, რომ ჭიაბერი 
თვით იყო მანდატურთუხუცესი 1184/1185 
წლიდან და მცირე ხნით (ჩვენი აზრით 1191 
წელს) ამირსპასალარიც. თუკი ბასიანის ომის 
დროს მანდატურთუხუცესად შალვა თორე-
ლი იყო, მაშინ ჭიაბერი გარდაცვლილად უნდა 
მივიჩნიოთ, რადგან ის ვაზირობიდან გადაყე-
ნებულსა და დამცრობილ პირს არ გავს წყა-
როებში.  ამასთან, გადაყენებული და დამცრო-
ბილი პირი მეწინავეც აღარ იქნებოდა.

უპირველეს ყოვლისა, უნდა გადაწყდეს 
შალვა თორელ-ახალციხელის მანდატურთუ-
ხუცესობის საკითხი.

როცა ივ. ჯავახიშვილმა თამარის ისტო-
რიის აღნიშნულ ტექსტში შალვა ჩამატებუ-
ლად მიიჩნია, მას ამის სრული სა-

დურმიშხან 
ბერიძე

ამ გაზაფხულზე 
წავალ ჯავახეთს

ამ გაზაფხულზე 
წავალ ჯავახეთს,
კიდევ ავივლი
„დანკლის თავალებს”,
როგორც არწივის
ბუდიდან ბარტყი, –
გადვეყუდები
თავზე ქარაფებს!

კლდე აფთარივით
წამომართულა,
წინ მიდევს გრძელი, –
გრძელი გზა-შარა,
„კოვზის წყაროსთან”
კვლავ ჩავიმუხლებ,
მოვეფერები, –
ხომ არ დამშრალა?

ამ გაზაფხულზე
წავალ ჯავახეთს,
კლდის ცივი წყარო
ისევ მწყურია,
კვლავაც ავივლი
„დანკლის აღმართებს”,
იქ ჩემი მზე და
გაზაფხულია!

მერე ისევე დავიზიპები,
თავქვე წამოვალ
სრიალ-სრიალით,
შემომეხვევა
სველი ბალახი,
ფეხი გასხლტება
ქალამნიანი.

კლდე გასიპულა
ცას ასვეტილი,
ვეღარ მაშინებ
ხრამო,
ქვიანო!
მინდა გავფრინდე,
როგორც არწივი,

მხარი გაგკრა და
აგახმიანო!
.
ამ გაზაფხულზე
წავალ ჯავახეთს,
და გადავუფრენ
დანკლის მთა-გორებს,
მოვეფერები
გაშლილ ველ-მინდვრებს,
ჩემს სიჭაბუკეს
კვლავ რომ მაგონებს!

უიცეენ...

უიცეენ,1

რამხელა გული ჰქონია
ამ გოგოს,
მკლავი გაშალა და
მტკვარი გადაცურა,
სახე შეიმშრალა,
თმები გადიყარა,
მოლზე ჩამოჯდა და
კაბა გაიწურა...

მერე გადმომხედა, –
გული ამოუჯდა,
ცრემლი გადმოყარა,
ტუჩები გაელურჯა.
თვალი ამარიდა,
ალბათ, შეეშალა
და გული ამოუჯდა...

რა გოგო იყო –
პატარა, 
ერთი ციდა,
თითქოს ნამი იყო, –
დაღვრილი მაღალ ციდან!
ტალღები გადათქერა,
მტკვარი გადმოცურა,
თვალი გამისწორა,
ფიქრი მომაცილა...

მერე ნასვამივით 
ფეხზე წამოიჭრა,
მტკვარში გადაეშვა,
ხელი დამიქნია...
მე მის სიახლოვეს

1 უიცენ – შებრალება-შეცოდების 
შორისდებული. 

თითქოს არად ვთვლიდი,
თვალი გავაყოლე,
კოცნა დავადევნე.
იქვე ჩავიმუხლე,
ჩუმად ავქვითინდი...
.
ეხ, რა გოგო იყო, –
გოგო ერთი ციდა,
თითქოს ნამი იყო
მოსული მაღლა ციდან!

***

ისევ ჩამთვლიმა,
ჩამეძინა,
მოდის ზამთარი,
ისევ მომესმის შორეული,
შენი ხმა ლბილი,
ო, ეს ფიქრები
უცაბედი
და მინავლული...
ბილიკთან ვდგავარ,
გითვალთვალებ, –
როდის ჩაივლი...

ისევ შრიალებს
მხრებგაშლილი
ტყემლის ძველი ხე,
ასე მგონია,
გუშინ გითხარ
ჩემი სათქმელი,
ვერ დავივიწყე
ის დღე, როცა ხელი შეგახე,
ვდგავარ და გიცქერ,
წახვედი და
აღარ დაბრუნდი.

ცაც ისევ დარჩა
როგორც იყო
მთის თავზე მდგარი,
ქარმაც წაიღო,
წამოხვეტა
რაც რომ მებადა,
ო, ღმერთო ჩემო,
როგორ სწრაფად
გასულა ეს დღეც,
თვალის გახელას
ვეღარ ვასწრებ, –
უკვე დაღამდა.

ფუძველი ჰქონდა, რადგან მისთ-
ვის ცნობილი არ იყო არცერთი 
წყარო, რომელიც დაადასტუ-
რებდა შალვას მანდატურთუხუ-

ცესობას. ამიტომ სავსებით ბუნებრივია, რომ 
ივ. ჯავახიშვილს შეუსაბამოდ ეჩვენა შალვას 
მანდატურთუხუცესობა და აღნიშნული ტექს-
ტის ბუნდოვანება სწორედ შალვას ჩამატებით 
ახსნა. ჩვენი აზრით ტექსტიდან უნდა ამო-
ვიღოთ ჭიაბერი. საქმე იმაშია, რომ ჭიაბერი 
გარდაცვლილი ყოფილა არა მარტო ბასიანის 
ომის დროს, არამედ უკვე 1201 წელს. ამას 
მოწმობს ჰარიჭის სომხური წარწერა, სადაც 
მანდატურთუხუცესად მოხსენიებულია ზაქა-
რია მხარგრძელი.

ჭიაბერი რომ „ისტორიანი და აზმანის” აღ-
ნიშნულ ტექსტში უადგილოდაა ჩამატებული 
და ის არავითარი მეწინავე არ ყოფილა ბასი-
ანის ომში, ამას მოწმობს ის გარემოება, რომ 
თამარის ორივე ისტორიანის ტექსტში, იქ, სა-
დაც აღწერილია უშუალოდ ბასიანის ბრძოლა, 
მეწინავეებად იგივე პირები იხსენიებიან (ზაქა-
რია მხარგრძელი, შალვა და ივანე ახალციხე-
ლები), გარნა ჭიაბერისა.

ისტორიანი და აზმანი:
„... დააწყუეს რაზმი, სადა-იგი წინამბრძო-

ლად იყო ზაქარია მხარგრძელი და ახალციხე-
ლი შალვა და ივანე და სხუანი თორელნი”.

პროფ. შ. მესხიამ არ გაიზიარა ნ. შოშიაშ-
ვილის მოსაზრება ჭიაბერის 1201 წელს გარ-
დაცვალებაზე და თავისი პოზიცია სომხური 
ეპიგრაფიკული ძეგლების ანალიზით ჩამოაყა-
ლიბა.

პირველ რიგში ის შეეხო ჰარიჭის წარწე-
რას, რომელიც მის გამომცემელთა მიერ 1201 
წლით არის დათარიღებული და ნ. შოშიაშვი-
ლის მიერ დამოწმებულია ზაქარია მხარგრძე-
ლის 1201 წლიდან მანდატურთუხუცესობის 
დასამტკიცებლად. მისი აზრით, მკვლევარები 
არ დააკვირდნენ ერთ გარემოებას, რომელიც 
შეუძლებელს ხდის ზაქარია მხარგრძელის 
1201 წ. მანდატურთუხუცესის პოსტზე ყოფ-
ნას.

ჰარიჭის წარწერაში ზაქარია მხარგრძელს 

მოხსენიებული ყავს თავისი მემკვიდრე შვილი 
შაჰან-შაჰი (შანშე), რომელიც სომეხი ისტო-
რიკოსების (კირაკოსი, ვარდანი) ცნობებით 
1207/1208 წ. ადრე არ შეიძლება დაბადებული-
ყო. ეს წარწერა გამორიცხავს აგრეთვე 1207 
წ. შალვა თორელის ყოფნას მანდატურთუხუ-
ცესის თანამდებობაზე. მით უფრო, რომ 1208 
წლისა თუ მასზე ადრინდელ და მომდევნო 
წლების სომხურ წარწერებში ზაქარია მხარგ-
რძელი თითქმის ყველგან ამირსპასალარისა 
და მანდატურთუხუცესის წოდებით მოიხსე-
ნიება.

ისტ. ნ. შოშიაშვილი თავის ზემოთ დასა-
ხელებულ ნაშრომში შალვა და ივ ანე თორე-
ლებს ამ გვარისგან ახალციხის მფლობელთა 
ცალკე შტოს წარმომადგენლებად წარმო-
აჩენს. თამარის ანონიმურ ისტორიაში შალვა 
ახალციხელი პირველად მოხსენიებულია შამ-
ქორის ომთან (1195) დაკავშირებით. ამ ომში 
მონაწილეობა მიუღია შალვას და დავლად წა-
მოუღია ხალიფას დროშა, რომელიც თამარს 
წარუგზავნა გელათის მონასტერში, – შეუწი-
რავს ხახულის ღვთისმშობლისთვის.

თამარის მეფობის ბოლოს, ლაშა გიორგის 
დროინდელი მემატიანის ცნობით, შალვა თო-
რელს აუღია კეჩროლი. ამ ცნობაში მემატიანე 
ახასიათებს შალვას, როგორც შეუდარებელ 
მეომარს:

„... აიღო კეჩროლი შალვა თორელმა მი-
სითა ხრმლითა და ომითა მისათხრობელითა, 
რომელ არა ყოფილა კაცთა შორის მისებრი 
ჭაბუკი და მეომარი.”

შალვა თორელს ვაზირად (მეჭურჭლე-
თუხუცესი, მანდატურთუხუცესი) ყავნის 
საკითხში, ვფიქრობ, გადამწყვეტი მნიშვნე-
ლობა აქვს განძანის წარწერებში მოხსენი-
ებულ შალვას.

სოფ.განძანი მდებარეობს ისტორიული 
ჯავახეთის სამხრეთ-აღმოსავლეთ ნაწილში 
ფარავნისა და საღამოს ტბებს შუა, მდ. ფა-
რავნის პირას. ამ სოფელის ორივე ეკლესიის 
კედლებზე ამოკვეთილია ოთხი ასომთავრუ-

ლი დამწერლობით შესრულებული შემდეგი 
წარწერა:

I ეკლესია
1. „ქრისტე ღმერთო, ადიდე ორთავე შინა 

ცხორებით მეჭურჭლეთუხუცესი შალვა ძითა, 
ძმითა, მათითა ცოცხალთა ვაშენეთ წმინდაი 
ესე საყდარი ჩუენ, ქებასა და ნიკოლას ძეთა”.

2 .„ქრისტე ღმერთო, ადიდე ორთავე შინა 
ცხორებითა ძლიერი და უძლეველი ყოველთა 
მტერთაგან მეჭურჭლეთუხუცესი შალვა, რო-
მელმან ძალითა ღმრთისაითა და მკლავითა 
თავისითა შაძრწუნა ყოვლი სოფელი სპარსე-
თისა.”

II ეკლესია
1. „ქრისტე ღმერთო, ადიდე ორთავე ცხო-

რებითა მანდატურთუხუცესი შალვა, ძითა და 
ძმითა. მათგან ცოცხალთა ვაშენე მეორე წმი-
დაი ესე საყდარი ჩვენ, ნიკოლას ძეთა. შალვას 
მონასა მანგლაფას მეოხ ექმენ, ღმერთო ყო-
ველთაო, საყდარი დედისა ღმრთისაი.”

1. „ქ.ღმრთივ გვირგვინოსანი მეფობაი 
გიორგისი, ლაშქარნი და სამეფო დაიფარენ, 
დედაო ყოველთა მხსნელისაო”.

როგორც ვხედავთ, 1-3 წარწერებში მოხ-
სენიებულია შალვა მეჭურჭლეთუხუცესი და 
შალვა მანდატურთუხუცესი. ცხადია, ეს ორი-
ვე შალვა ერთი და იგივე პირია: ორივე შალვას 
ჰყავს ერთი ძე და ერთი ძმა.

წარწერების გამომცემელ ვ. ცისკარიშ-
ვილს მიჩნია, რომ ეს შალვა ჯაყელია, ბექა I-ის 
შვილი, XIV საუკუნის მოღვაწე, ხოლო მეფე 
გიორგი კი გიორგი V ბრწყინვალე. პროფ. შ. 
მესხიამ დეტალურად განიხილა თავის ზემოთ 
აღნიშნულ ნაშრომში ყველა არგუმენტი და 
ხაზგასმით აღნიშნა, რომ იზიარებს ვ. ცისკა-
რიშვილის შეხედულებას ამ საკითხზე.

აკად. დ. ბერძენიშვილის აზრით, განძანის 
წარწერებში მოხსენიებული შალვა ან ჯაყე-
ლია ან თორელი, უფრო კი მკვლევარი უკა-
ნასკნელ თვალსაზრისისკენ იხრება, თუმცა 
საკითხს მაინც ღიად ტოვებს.

ისტ. ნ. შოშიაშვილი თვლის, რომ წარწე-
რებში მოხსენიებული შალვა თორელია, ახალ-
ციხელი და მოჰყავს მთელი რიგი არგუმენ-

ტები ამის დასამტკიცებლად. იგი 
თვლის, რომ წარწერებში მოხსე-
ნიებული მეფე გიორგი არის თამა-
რის ვაჟი ლაშა გიორგი. მას მიაჩნია 
რომ წარწერებში მოხსენიებული 
შალვას მეომრული და მხედრული 
ქება-დიდება უფრო თორელს შე-
ეფერება, ვიდრე ჯაყელს.

1981 წელს ისტ. გიორგი ოთხ-
მეზურმა გამოსცა წიგნი „XII-XIII 
საუკუნეების მიჯნის ქართული 
ლაპიდარული წარწერები, რო-
გორც საისტორიო წყარო”. სადაც 
სხვადასხვა წყაროების  შეჯერე-
ბით გაანალიზებულია XII ს-ის და-
სასრულისა და XIII ს-ის დასაწყისის 

ქართული ლაპიდარული წარწერები. მკვლე-
ვარი განძანის წარწერებსაც შეეხო და აღნიშ-
ნა, რომ ამ წარწერებში მოხსენიებულ შალვა 
ახალციხელია და არა ჯაყელი. იგი გვაძლევს 
თამარის მეფობის პერიოდში მეჭურჭლეთუ-
ხუცესის ხელის მფლობელთა ასეთ სიას:

1.ყუთლუ-არსლანი - 1178-1185 წწ.;
2.კახაბერ ვარდანის-ძე - 1185-1188 წწ.;
3.აბულასანი  -                 1185-1188 წწ.;
4.შოთა რუსთაველი - 1188-1202/03 წწ.;
5.შალვა თორელ-ახალციხელი - 1188-

1202/3 წწ.;
6. ოვსიყმა - 1202/03 წ.-დან არა უგვიანეს 

1220 წ-მდე.
ნ. შოშიაშვილი XII საუკუნის მიწურულის 

და XIII საუკუნის მეჭურჭლეთუხუცესთა  
ქრონოლოგია ასეთ რიგზე მოჰყავს:

1.აბულასანი - 1191 წლამდე;
2.შალვა თორელ-ახალციხელი. - მისი 

მეჭურჭლეთუხუცესობა არ გადასცილებია 
1207 წელს (ამ წელს ის უკვე მანდატურთუხუ-
ცესად ჩანს);

3.ივანე-ყვარყვარე ჯაყელ-ციხისჯვარელი 
(მეჭურჭლეთუხუცესად იხსენიება) პირვე-
ლად 1220/21 წ. ჩანს 1245 წლამდე;

4.მამურჩა (ჯაყელი) - 1245-1250 წლებს 
შორის;

5.გამრეკელ-თორელი - 1245-1250 წლებს 
შორის;

6.კახა თორელი - 1260 წლამდე;
7.სარგის ჯაყელ-ციხისჯვარელი - 1260 

წლიდან.
როგორც ვხედავთ, იგი აღნიშნავს, რომ  

მეჭურჭლეთუხუცესთა აღნიშნულ ქრონო-
ლოგიურ რიგში თავისუფალი ადგილი რჩება 
1207-1220/21 წლებში.

ამდენად, თუ შოთა რუსთაველი თამარის 
თანამედროვე იყო და მეჭურჭლეთუხუცესო-
ბა ჰქონდა, ის სწორედ 1207-1220/21 წლებს 
შორის უნდა ვიგულისხმოთ ამ ხელის მფლო-
ბელად.

განძანი

სიამაყით შეირხა „რუსთაველის ნატერ-
ფალი”, გრძნობით აჩურჩულდა „ათასფ-
რად მოქარგული და მოსირმული ბებერი 
მეციხოვნე”, „ქართლის ცხოვრების მემა-
ტიანე” მშფოთვარე მტკვარი.

თმოგვის ციხემ ხერთვისს გადასძახა, 
ხერთვისმა კოხტას თავს, შორეთს, ჩიტი-
კიბეს. ფარად აღმართულმა ლომგულმა 
მთებმაც ერთურთს უჩურჩულეს – თინა-
თინი მობრძანდებაო...

შემოდგომის მზემ თავმომწონედ გამო-
ანათა, „ჭრელი ფოთლების წვიმაც” გაემზა-
და სტუმრის დასახვედრად, ფრთა ფრთას 
შემოჰკრა გნოლთა გუნდმა – ღირსეულად 
ვუმასპინძლოთო. სიხარულით „ჭრიჭინებ-
დნენ ჭრიჭინები” – ალბათ მზის სხივს თუ 
მოჰყვებაო. ქრიზანთემებმაც მხარი აუბეს 
– თინათინი მობრძანდებაო... და, მობრძან-
და ქალბატონი თინათინ მღვდლიაშვილი.

მობრძანდა „მეფურად, მედიდურად” 
და თან მოიტანა „ჩვენი წარსული, ჩვენი აწ-
მყო, ჩვენი ზეობა!”

28 სექტემბერს ასპინძას ესტუმრა 
„ლექსის მანტია მოხვეული”, „საქართვე-
ლოზე გამიჯნურებული”, „პოეზიის დედო-
ფალი”, „მარტოხელა. მარტოსული, ქალბა-
ტონი”. ესტუმრა და თან განსაკუთრებული 
სითბო და სიფაქიზე მოაყოლა.

მსმენელი დიდი გულისყურითა და გა-
ფართოებული თვალებით მისჩერებოდა 
პოეტ ქალს და ცდილობდა ამ სათნო, სან-
დომიან ლამაზ ქალბატონში დაენახა ის 
რაინდული სული, რაც ძალას აძლევს მის 
ლექსებს, ერთგვარ საბრძოლო მოწოდე-
ბებს.

საღამოს, დაწყებისთანავე, ყველაფერი 
ნათელი გახდა. ერთმანეთს ცვლიდა ქალუ-
რი სიფაქიზე და რაინდული გაუტეხლობა, 
სიმტკიცე და მორჩილება, სიმკაცრე და 
თავმდაბლობა, გულჩვილობა და სიამაყე.

ქალბატონმა თინათინმა „პოეზიის კო-
ცონი” გააჩაღა, „პოეზიის” ხმალი ალესა და 
„პოეზიის ზღვაში” გაგვიყვანა.

მოჯადოებული მაყურებელი დიდხანს 
უკრავდა ტაშს, არ წყდებოდა ოვაციები, 
ავტოგრაფების ჩამორთმევა...

მადლობა თქვენ, ქალბატონო თინა-
თინ, სტუმრობისთვის, სიყვარულისთვის, 
ამ ლამაზი საღამოსთვის, რომელიც გაგვყ-
ვება ტკბილ მოგონებად, მადლობა იმისათ-
ვის, რომ არსებობთ, ვიმედოვნებთ, რომ:

„ღვთისმშობელი აგარიდებს 
  ავდარს
და მფარველი ანგელოზის 
  ფრთები”...

თინათინ წითლანაძე,
ასპინძის საჯარო სკოლის პედაგოგი

“საქართველოზე გამიჯნურებული“

ნომადი ბართაია

ვიდრე მივიდოდეთ იმ დასკვნამდე, რომ 
გავაკეთოთ ასეთი განცხადება, უნდა ჩამო-
ვაყალიბოთ ჩვენი შეხედულება ქართული 
საერო მწერლობის აღმოცენება-განვითა-
რებასთან დაკავშირებით, რის ირგვლივაც 
მეცნიერთა შორის აზრთა სხვადასხვაობაა. 
ზოგი მას შიდა ფაქტორიდან მომდინარედ 
მიიჩნევს, ზოგი  –  გარე, ზოგიც  –  ორივე 
ფაქტორის არსებობას ითვალისწინებს.

თითქოსდა კარგა ხანია შეწყდა კამათი 
ამ თემასთან დაკავშირებით „შიდა ფაქტო-
რის” გამზიარებელთა სასარგებლოდ, მაგ-
რამ, ვფიქრობთ, ეს საკითხი მაინც გადასინ-
ჯვას საჭიროებს. 

ქართული მწერლობა, რომელიც სათა-
ვეს V საუკუნიდან იღებს, XI-XII საუკუნე-
ებამდე საეკლესიო ხასიათისა იყო. მხოლოდ 
ამის მერე იწყება, მის გვერდით, საერო 
მწერლობის აღმოცენება-განვითარება.

საერო მწერლობის გაჩენა ქართულ ლი-
ტერატურაში მოულოდნელ მოვლენად იქნა 
მიჩნეული არა მარტო ქართულ, არამედ 
მთელი ქრისტიანული სამყაროს მწერლო-
ბისთვის. მეცნიერთა მიერ ის გამონაკლი-
სად იქნა აღიარებული და დაიწყო ამ ფენო-
მენის წარმოშობის მიზეზთა ძიება, რამაც 
მკვლევართა შორის აზრთა სხვადასხვაობა 
გამოიწვია. ზოგმა ის შიდა ფაქტორიდან 
მომდინარედ მიიჩნია, ზოგმა  –  გარე, ზოგ-
მაც  –  ორივე ფაქტორის მნიშვნელობა გა-
იზიარა შეჯერებულად.

გარე ფაქტორის მომხრენი, ნიკო მარი 
და სხვები, ქართული საერო მწერლობის 
აღმოცენება-განვითარებას სპარსული 

მწერლობის გავლენით ხსნიდნენ, ხოლო  – 
შიდა ფაქტორისა, კორნელი კეკელიძე და 
სხვები,  – ეროვნული ნიადაგიდან. 

ნაწილი მეცნიერებისა კი ი. ჯავახიშვი-
ლი იუსტ. აბულაძე და სხვები კი ამ ვითარე-
ბაში ორივე ფაქტორის როლს მიიჩნევდნენ 
უმთავრესად.

ნიკო მარმა თავისი მოსაზრება 1899 
წელს გამოაქვეყნა, რომელიც 1917 წელს 
მოძველებულადაც მიიჩნია (Н. Марр, 
Грузинская поэма „Витяз в тигровой шкуре” 
и новая историко-культурная проблема 
(ИАН), 1917:  23), ხოლო 1925 წელს მან 
ქართულ მწერლობაზე სპარსულის გავლე-
ნას თურქული ლიტერატურის ზეგავლენაც 
მიუმატა და ქართული საერო მწერლობის 
აღმოცენება-განვითარების ხანად მონ-
ღოლთა ბატონობის პერიოდი გამოაცხადა. 
1928 წელს კი ფრანგულად გამოცემულ 
ნაშრომში  –  „ქართული ენა”  –  მეცნიერმა 
ქართული საერო მწერლობის აღმოცენება-
განვითარება წინაქრისტიანულ პერიოდს 
დაუკავშირა. აღნიშნული ნაშრომი მან 1936, 
ხოლო შემდეგ 1949 წელს რუსულადაც გა-
მოაქვეყნა.

ამგვარად, ნიკო მარი ბოლომდე ერთგუ-
ლი არ აღმოჩნდა თავისი პირვანდელი თე-
ორიისა და თანდათან ეს კამათიც ჩაცხრა, 
რომელიც ამ პრობლემასთან დაკავშირე-
ბით თითქმის ნახევარი საუკუნე არ შენელე-
ბულა. საბოლოოდ კი გაბატონდა აზრი ქარ-
თული საერო მწერლობის შიდა ფაქტორის 
ძალით აღმოცენება-განვითარების შესახებ.

ამის შემდეგ კი, თუ არ მივიღებთ მხედ-
ველობაში ცალკეულ გამონათქვამებს ქარ-
თული საერო მწერლობის აღმოცენება-გან-
ვითარებასთან დაკავშირებით სპარსული 
ლიტერატურის გავლენის შესახებ, დღემდე 
იგი სადავოდ არავის გაუხდია.

ქართული საერო მწერლობის ასეთი შე-
ფასება (მის წარმომავლობა-აღმოცენებას-
თან დაკავშირებით) საერთოდ არ ტოვებს 
ადგილს ქართულ-სპარსული ლიტერატუ-
რული ურთიერთობების არსებობისთვისაც 
კი.

როგორც აღვნიშნეთ, ვინც ამ პრობ-
ლემას პირველი შეეხო, ნიკო მარი იყო. 
მკვლევარი ქართულ მწერლობას არა 
იზოლირებურად, არამედ დასავლურ და 
აღმოსავლურ მხატვრულ სამყაროსთან 
მიმართებით განიხილავს. მისი აზრით, 
მართალია, ქართულ სასულიერო მწერლო-
ბაში მოიხსენიებიან დასავლელი  –  ბერძენი 
ავტორები, მაგრამ ეს სასკოლო სახელმძ-
ღვანელოებიდან უნდა მომდინარეობდეს, 
რადგან სასულიერო პირთაგან წარმართუ-
ლი ლიტერატურით დაინტერესება მოსა-
ლოდნელი არც იყო. აღმოსავლურ-სპარ-
სულ სამყაროსთან კი ქართველები არა 
სკოლების საშუალებით, არამედ პირდაპირ 

იყვნენ დაკავშირებულნი, რამაც გამოიწვია 
ეს გავლენა. მეცნიერი აცხადებს, რომ: „В 
памятниках древне-грузинской светской 
литературы даже периода так называемаго 
Золотого века, мы имеем продукты 
всепоглощающаго персидс-кого влияния” 
(Н. Марр, „Возникновение и разцвет 
древне-грузинской светской литературы”, 
ЖМНП, С-П., 1899. 1899: 251).

თუმცა, ნიკო მარი ბოლომდე ერთგული 
არ აღმოჩნდა თავისი თეორიისა.

ივანე ჯავახიშვილიც იმ აზრს იზიარებს, 
რომ „თავდაპირველად საერო მწერლობა 
საქართველოში სპარსული პოეზიის გავ-
ლენით და თარგმანებით დაიწყო” (ი. ჯავა-
ხიშვილი, ქართველი ერის ისტორია, II, თბ., 
1965: 367).

იუსტ. აბულაძის შეხედულებითაც „ქარ-
თული საერო მწერლობის წარმოშობის 
კვანძი საუკეთესოდ შეიძლება გახსნილ 
იქნას სწორედ ირანულ-ქართულ შეჯვა-
რედინების ნიადაგზე, რომელსაც ადგილი 
ჰქონდა ჩვენი ისტორიის დასაბამიდან დაწ-
ყებული მე-12, მე-13 საუკუნეთა მიჯნამდე, 
ე. ი. კლასიკური მწერლობის უძველესი ნი-
მუშების შექმნამდე” (იუსტ. აბულაძე, „შაჰ-
ნამეს” ქართული ვერსიების წარმოშობი-
სათვის, თსუ შრ., ტ. 53, თბ., 1954: 35).

სხვა შემთხვევაში, როცა იგი ეხება აღ-
ნიშნულ პრობლემას, უფრო აზუსტებს სათ-
ქმელს: 

„სპარსული ლიტერატურის გავლენა ბუ-
ნებრივად შემოიჭრა ქართული საზოგადო-
ების კარისკაცთა უმაღლეს წრეში. მწერალ-
თა განსაკუთრებული ყურადღება მოიპოვა 
სპარსული ლიტერატურის ეპიკურმა სადევ-
გმირო ამბებმა და რომანტიკულმა სიუჟე-
ტებმა. ამიტომაც ამ წრიდან გამოსული სა-
ერო მწერლები იწყებენ ჯერ თარგმანებით, 
შემდეგ კი თვითონ წერენ სპარსული ნიმუ-
შების მიბაძვით. ამნაირად ამ კლასიკურ 
ეპოქაში ჩვენ ვპოულობთ იმდროინდელი 
სპარსული მწერლობის ყველა საუკეთესო 
ნიმუშს” (აბულაძე: 1967: 95).

თუმცა, არც ი. ჯავახიშვილსა და არც 
იუსტ. აბულაძეს ეს პრობლემა საგანგებო 
კვლევის საგნად არ გაუხდიათ.

ახლა კი მათ შესახებ, რომელთაც მიიჩ-
ნიეს, რომ ქართული საერო მწერლობა აღ-
მოცენდა და განვითარდა შიდა ფაქტორის 
გამოისობით.

აი, რას წერს კ. კეკელიძე: 
„მაშინ, როდესაც აღმოსავლეთისა და 

დასავლეთის ქრისტიანები შებოჭილნი იყვ-
ნენ საეკლესიო სქოლასტიკური ბორკილე-
ბით, ქართველებმა საეკლესიო მწერლობას-
თან ერთად განავითარეს მდიდარი საერო 
მხატვრული მწერლობა, რომელსაც მხედვე-
ლობაში ჰყავს ჩვეულებრივი ადამიანი ამქ-
ვეყნიური ცხოვრების პირობებში, მისი არა 

მარტო სულიერი, არამედ 
მატერიალური, ხორციელი 
მოთხოვნილებებითა და 
მისწრაფებებით. ერთი სიტ-
ყვით, ჰუმანიზმი, რომელიც 
დასავლეთ ევროპის ისტო-
რიაში შედარებით გვიანი 
მოვლენაა, ჩვენ წარსულში, 
ყოველ შემთხვევაში, XI-XII 
საუკუნებიდან ფაქტია” (კ. 
კეკელიძე, ეტიუდები ძვ. 
ქართ. ლიტ. ისტორიიდან, 
თბ., 1945: 5).

მეცნიერი ამ პროცესში, 
უპირველეს ყოვლისა, დიდ 
როლს ანიჭებს იმ გარემო-
ებას, რომ ამ დროისათვის 
ჩამოყალიბებულია ქართუ-
ლი სალიტერატურო ენა, 
რომელიც უკვე საეკლესიო 
პირთაგან გადავიდა საერო 
წრეებში და დაუახლოვდა 
სასაუბრო მეტყველებას.

ასევე მნიშვნელოვანია 
მისთვის ის, რომ შეიქმნა 
მონარქიული სახელმწიფო 
და `ეკლესია იძულებუ-
ლი გახდა ხელმძღვანელი 
როლი, რომელიც მან წინა 
პერიოდიდან მოიპოვა, 
დაეთმო სახელმწიფოებრი-
ვი ხელისუფლებისთვის” 
(კ. კეკელიძე, ეტიუდები ძვ. 
ქართ. ლიტ. ისტორიიდან, 
თბ., 1945: 14).

მკვლევარი ხაზს უსვამს 

აგრეთვე იმას, რომ ქვეყნის პოლიტიკურ-
ეკონომიკურმა მოღონიერებამ ერში ოპტი-
მისტური განწყობილება წარმოშვა, სამეფო 
კარი გადაიქცა კულტურის ცენტრად, რა-
საც მოჰყვა მწერლობაში ახალი თემატიკის 
შემოჭრა და სხვა.

ყოველივე ამის შემდეგ მეცნიერი წერს: 
„საქმე გვაქვს მხატვრული შემოქმედე-

ბის ერთს მთლიან განუწყვეტელ პროცეს-
თან, მხოლოდ მეთორმეტე საუკუნემდე ეს 
შემოქმედება მიმდინარეობდა რელიგიური 
დროშის ქვეშ, მეთორმეტედან კი ფეოდა-
ლურ-რაინდული, ისე, როგორც მეცხრა-
მეტე საუკუნეში ეს შემოქმედება გადატე-
ხილია ბურჟუაზიულის, ხოლო მეოცეში 
სოციალისტურის პრიზმაში. ეს კი სხვა-
დასხვა, ერთიმეორისაგან განსხვავე-ბული 
ეპოქების საქმეა” (კ. კეკელიძე, ეტიუდები 
ძვ. ქართ. ლიტ. ისტორიიდან, თბ., 1945: 5).

ამგვარად, კორნელი კეკელიძე ქართუ-
ლი საერო მწერლობის აღმოცენება-განვი-
თარებას მხოლოდ შიდა ფაქტორიდან გა-
მომდინარედ მიიჩნევს.

რა თქმა უნდა, ის ფაქტორები, რომ-
ლებიც არგუმენტებად მოჰყავს მეცნიერს, 
აუცილებელი წინაპირობაა ქართული სა-
ერო მწერლობის აღმოცენება-განვითარე-
ბისთვის, მაგრამ, ჩვენი აზრით, არასაკმა-
რისი იმისათვის, რომ ასე ერთბაშად ეფეთ-
ქა მას მეთორმეტე საუკუნის ქართულ თუ, 
საერთოდ, ქრისტიანულ სამყაროს ლიტე-
რატურაში.

ეროვნული ნიადაგიდან გამომდინარედ 
თვლის ქართულ საერო მწერლობას პავლე 
ინგოროყვაც, რომელიც მის ფესვებს უფრო 
ღრმად, წინაქრისტიანულ ხანაში ეძებს. აი, 
რას წერს იგი: „ქართულ ენაზე ქრისტიანო-
ბის საბოლოო გაბატონებამდე უკვე არსე-
ბულა ძველი საერო მწერლობა, რომელსაც 
იმდენად ძლიერი ტრადიციები და ღრმა 
ფესვები ჰქონია, რომ მისი აღმოფხვრა და 
განვითარების საბოლოო შეფერხება ვერ 
შეძლო უფრო გვიან ხანაში გადმონერგილ-
მა ქრისტიანულმა მწერლობამ” (პ. ინგო-
როყვა, რუსთველის ეპოქის სალიტერატუ-
რო მემკვიდრეობა, რუსთველის კრებული, 
თბ., 1937: 12).

ასევე ეროვნული ფესვებიდან გამომ-
დინარედ მიიჩნევს შ. ნუცუბიძე ქართულ 
საერო ლიტერატურას. მოვიყვანთ სამ 
ამონარიდს მეცნიერის ნაშრომიდან „რუს-
თაველი და აღმოსავლური რენესანსი”, სა-
დაც მკვლევარი აღმოსავლურ რენესანსს 
ქართული ფილოსოფიური და მხატვრული 
აზროვნების მხოლოდ დასავლურ სამყა-
როსთნ კავშირში ხედავს და, უფრო მეტიც, 
არაბულ-ირანულ რენესანს ქართული რე-
ნესანსიდან გამომდინარედ მიიჩნევს, რაც 
ჩვენთვის სრულიად გაუგებარია:

პირველი: „XII საუკუნის ქართული სა-
ერო პოეზიის მკვლევარ ლიტე-რატურათმ-
ცოდნეებს რომ შესძლებოდათ გაერკვიათ 
ამ პერიოდის ქართული პოეზიის ხალხუ-
რი საფუძვლები და მოეძებნათ პოეტიკაში 
ხალხური ფორმების გამარჯვების ახსნა, 
მაშინ ნაკლებად დასჭირდებოდათ სხვა 
ქვეყნებიდან მომდინარე გავლენის ახსნა” 
(შ. ნუცუბიძე, რუსთველი და არმოსავლური 
რენესანსი, შრ., ტ. 4. თბ., 1976: 374).

მეორე: „ქართული რენესანსის იდეოლო-
გიური ხაზი ეფრემ მცირეს სახით, რომელ-
მაც საქართველოში ააღორძინა არეოპაგი-
ტული ტრადიციები, და იოანე პეტრიწის 
სახით, რომელმაც ხელახლა გადაამუშავა 
არეოპაგიტიკის საფუძველზე მისტიკური 
ნეოპლატონიზმის მოძღვრება, რომელსაც 
ნ. ი. მარმა საოცარი ინტუიციით უწოდა 
„ქართული ნეოპლატონიზმი”, უკვე ჩამო-
ყალიბებული იყო. აღმოსავლური რენესან-
სის იდეოლოგიური ბაზისი განახლებულ 
და განვითარებულ იქნა ქართული სინამდ-
ვილის პირობებში XII საუკუნის დასაწყისში  
(შ. ნუცუბიძე, რუსთველი და არმოსავლური 
რენესანსი, შრ., ტ. 4. თბ., 1976: 389).

მესამე: „ჩვენი გამოკვლევის მიზანია 
იმის გამოვლენა, რაც დაფარული აღმოჩნ-
და ბურჟუაზიული მეცნიერების „სიბეცის” 
გამო. აქ, უპირველეს ყოვლისა, იმ ფაქტზე 
უნდა იქნეს მითითებული, რომ ლიტერატუ-
რული რენესანსი ირანულ-არაბული კულ-
ტურის სფეროში ჩაისახა, როგორც აღი-
ნიშნა, XII საუკუნის საქართველოს კულტუ-
რულ-პოლიტიკური ცხოვრების ორბიტაში 
მოქცეულ ქვეყანაში” (შ. ნუცუბიძე, რუსთ-
ველი და არმოსავლური რენესანსი, შრ., ტ. 

4. თბ., 1976: 387).
პ. ინგოროყვასა და შ. ნუცუბიძის მო-

საზრებას ქართული საერო მწერლობის 
ეროვნული ნიადაგიდან მომდინარეობას-
თან დაკავშირებით, კიდევ უფრო ამყარებს 
ა. სილაგაძე თავის მონოგრაფიულ ნაშრომ-
ში „ძველი ქართული ლექსი და ქართული 
პოეზიის უძველესი საფეხურის პრობლემა”, 
სადაც მკვლევარი იმ დასკვნამდე მიდის, 
რომ „ქრისტიანულ ლიტერატურას დახვდა 
არა მხოლოდ ლექსთწყობა თავისი მოცე-
მული საზომებით, რაც თეორიულად მხო-
ლოდ ფოლკლორის კუთვნილება შეიძლება 
ყოფილიყო, არამედ აგრეთვე კონკრეტული 
ლიტერატურული  –  სწორედ ლიტერატუ-
რული ტრადიცია” (ა. სილაგაძე, ძვ. ქართ. 
ლექსი და ქართული პოეზიის უძველესი სა-
ფეხურის პრობლემა, თბ., 1997: 139).

რა თქმა უნდა, ამ პრობლემის ირგვლივ 
კიდევ მრავალ მეცნიერს აქვს გამოხატული 
მოსაზრება. მათზე სათითაოდ შეჩერება 
შორს წაგვიყვანდა და ამ შემთხვევაში არც 
აუცილებლობას წარმოადგენს.

საბოლოოდ კი გაბატონდა აზრი ამ მოვ-
ლენის შიდა ფაქტორის ძალის მომხრეთა 
სასარგებლოდ. აი, რას წერს ალ. ბარამიძე 
1966 წელს გამოცემულ ქართული ლიტერა-
ტურის  ისტორიის მეორე ტომის მეთაურ 
წერილში „საერო მწერლობის აღმოცენება 
და განვითარება”:

„ნ. მარის ადრინდელ თეორიას ქართუ-
ლი საერო მწერლობის სპარსული ლიტერა-
ტურის ზეგავლენით წარმოშობის შესახებ 
ახლა აღარავინ იზიარებს (ამ თეორიას თა-
ვის დროზე ბევრი მიმდევარი ჰყავდა). სა-
დავო არ არის, რომ ისეთი დიდი მასშტაბის 
მოვლენა, როგორიც არის ქართული საერო 
მხატვრული მწერლობის წარმოშობა, არ 
შეიძლება უცხოური გავლენით აიხსნას” 
(ალ. ბარამიძე, საერო მწერლობის აღმოცე-
ნება-განვითარება, ქართ. ლიტ. ისტორია, 
თბ., 1966: 8).  

შევნიშნავთ, რომ ეს კრებული დღემდე 
სახელმძღვანელო წიგნად ითვლება.

ახლა კი იმის შესახებ, თუ რამდენად 
არის მისაღები გაბატონებული მოსაზრე-
ბა ქართული საერო მწერლობის მხოლოდ 
შიდა ფაქტორის ძალით აღმოცენება-განვი-
თარებასთან დაკავშირებით, როგორც ამას 
მიიჩნევენ ქართული მეცნიერების ისეთი 
კორიფეები, როგორებიც არიან კორნელი 
კეკელიძე, პავლე ინგოროყვა, ალექსანდრე 
ბარამიძე და სხვები.

და აქ ჩვენ გვინდა ხაზი გავუსვათ იმ 
ეჭვს, რასაც გამოთქვამს კ. კეკელიძე ამ 
პრობლემასთან დაკავშირებით:

 „ის, რაც საეკლესიო მწერლობის წიაღ-
ში სტიქიურად მზადდებოდა, გარკვეული 
დროიდან, როდესაც შესაფერისი პირობები 

მომწიფდა, სახელდობრ, მეთერთმეტე-მე-
თორმეტე საუკუნეებიდან, მკვეთრად გა-
მომჟღავნდა და მხატვრული საერო ლიტე-
რატურის სახით გაიშალა და გაიფურჩქნა. 
თუმცა შესაძლოა, ასეთი წინასწარი კულ-
ტურული პირობები სხვა ქვეყანაშიც არსე-
ბობდა, მაგალითად, ბიზანტიაში, მაგრამ იქ 
საერო ლიტერატურა არ აღმოცენებულა, 
მაშასადამე, საჭირო იყო კიდევ რაღაც სხვა 
პირობა” (კ. კეკელიძე, ძვ. ქართ. ლიტ. ის-
ტორია, II, თბ., 1981: 12).

დიახ, თუ რა არის ის სხვა პირობა, სწო-
რედ იმასთან დაკავშირებით მოგახსენებთ 
ჩვენს აზრს.

***
მეშვიდე საუკუნეში არაბები გამოჩნდ-

ნენ მახლობელ აღმოსავლეთში.
მოხდა წარმოუდგენელი რამ, მსოფ-

ლიოს ერთ-ერთმა უდიდესმა იმპერიამ, ოთ-
ხსაუკუნოვანმა სასანურმა ირანმა, არაბთა 
შემოსევის შედეგად უცებ დაკარგა ცამეტ-
საუკუნოვანი ზოროასტრული რელიგია, 
მშობლიური ანბანი და სალიტერატურო 
ენა, სანაცვლოდ მიიღო ისლამი, არაბული 
ანბანი და სალიტერატურო ენად – არაბუ-
ლი (ამ დროს ქართველებმა, იმავე დამპყ-
რობთა ხელში, ყველაფერი შეინარჩუნეს).

ჩაბარდა წარსულს ირანის სახელმწი-
ფოებრიობა, რომელიც, თუ არ მივაქცევთ 
ყურადღებას  სამანიდების მიერ დამო-
უკიდებლობის ნაწილობრივ აღდგენას 
(Xს.), ირანს, სეფიანი შაჰების მოსვლამდე 
(1501წ.), დაკარგული ჰქონდა.

არაბებმა დაიწყეს მიღება ცივილური 
სამყაროს მონაპოვრებისა, როგორც აღმო-
სავლეიდან, ისე დასავლეთიდან. 

ასე ჩაისახა და დაიწყო განვითარება 
კულტურამ, რომელიც არაბულ-მუსლიმუ-
რი კულტურის სახელით დარჩა ისტორიაში.

ამგვარად, ირანელები, ასე ვთქვათ, გა-
არაბდნენ, მაგრამ თურმე ერთი შეხედვით. 
მათ გარეგნულად მოუსხამთ მხოლოდ არა-
ბული მანტია. აღმოჩნდა, რომ მათში არ 
ჩამქრალა ეროვნული სულისკვეთება და, 
აბასელთა ამირების ნომინალურ მმართვე-
ლებად ქცევასთან ერთად, მალე ირანულმა 
ეროვნულმა დინასტიებმა წამოჰყვეს და 
საბოლოოდ, როგორც ჯეიმს დარმსტეტე-
რი წერს: „სამანიდებთან ერთად ტახტზე 
სპარსული ენაც ავიდა” (ჯ. დარმსტეტერი, 
სპარსული პოეზიის სათავეებთან, თარგ-
მანი პფრანგულიდან ბ. ბრეგვაძისა, თბ., 
1985: 9).

ასი წელი გასტანეს სამანიდებმა. ამ 
დროს ახალ სპარსულ ენაზე შეიქმნა დიდი 
ლიტერატურა, რომელზედაც ფართოდ გა-
იშალა და დგას დღემდე დიდი სპარსული 
მწერლობა. 

საუკუნოვანი არსებობის დასასრულს, 
სამანიდების დინასტია, მათსავე კარზე 
მონობიდან სულთნობამდე აღზევებულმა 
თურქმა, მაჰმუდ ღაზნელმა დაამხო.

თურქები ანტიირანული განწყობისანი 
იყვნენ. მაჰმუდ ღაზნელმა სცადა სპარ-
სულის ნაცვლად ისევ არაბული ენის დაბ-
რუნება ირანში, მაგრამ სპარსულ ენაზე 
აწყობილი სახელმწიფო სტრუქტურების 
გადაყვანა სხვა ენაზე არც თუ ისე ადვილი 
აღმოჩნდა. ამავე დროს, ღაზნელები სამა-
ნიდების კარზე იყვნენ აღზრდილები და 
მათ სმენას ისედაც საამოდ ელამუნებოდა 
ტკბილხმოვანი სპარსული ყასიდები, რა-
მაც, ერთგვარად, ხელი შეუწყო სპარსულის 
დარჩენას თავის ფუნქციებში.

მაჰმუდ ღაზნელმა ინდოეთი დალაშქრა, 
სადაც შეიტანა ისლამი და სპარსული ენა, 
რითაც სპარსულ ენას მეტი ასპარეზი მიეცა. 
თუმცა ნამდვილი ასპარსეზი მას, თურქ-
სელჩუკთა ბატონობის ხანაში მიეცემა.

ნახევარ საუკუნემდე გასტანეს ღაზნე-
ლებმა, რომლებიც მერე თურქ-სელჩუკებმა 
შეცვალეს. 

თურქ-სელჩუკებმაც დაპყრობილ ირან-
ში, სცადეს თურქულის ჩანაცვლება, სა-
ხელმწიფო სტრუქტურებში, რაც მძიმე 
პროცესი აღმოჩნდა და სპარსული ენა და-
ტოვეს თავის ფუნქციებში.

შეიძლება ითქვას, აქედან იწყება ახალი 
ერა სპარსული ლიტერატურის ისტორიაში.

ახალი დამპყრობლები ირანის დაპყ-
რობით არ შემოფარგლულან. მალე ისინი 
მოედვნენ მთელ მახლობელ აღმოსავლეთს, 
შექმნეს იმპერია და სპარსულ ენას, ძალა-
უნებურად, არნახული ასპარეზი მიეცა.

ამგვარად, მოხდა ისე, რომ პოლიტიკუ-

რად დაპყრობილმა ირანმა კულტურულად 
დაიპყრო არა მარტო დამპყრობი თურქ-
სელჩუკები, არამედ მთელ მის იმპერიაში 
შემავალი ხალხები.

სპარსულ ენას მიეცა განვითარებისთ-

ვის სრულიად დიდი ასპარეზი.
ასე რომ, მახლობელ აღმოსავლეთ-

ში არაბებს პოლიტიკურად ჩაენაცვლნენ 
თურქ-სელჩუკები, ხოლო არაბულ სალიტე-
რატურო ენას – სპარსული. შესაბამისად, 
არაბულ-მუსლიმურ კულტურას  ჩაენაცვ-
ლა, ახალ თვისობრივ რანგში გადასული  
სპარსულ-მუსლიმური კულტურა.

ბუნებრივია, თურქ-სელჩუკთა იმპერი-
აში შემავალ ყველა ხალხს ჰქონდა თავისი 
კულტურული წარსული. ასევე ბუნებრივია, 
რომ მათგან გამოსულ ყველა შენაკადს შეჰ-
ქონდა რაღაც თავისი სპარსულ-მუსლიმური 
კულტურის საერთო ოკეანეში. სწორედ ამი-
ტომ „გარეგნულად ირანულ ფორმაში გა-
მოხვეულ კულტურაში (შუა აზიიდან ეგვიპ-
ტემდე) გამჭვირვალედ მოჩანს თურქ-სელ-
ჩუკთა მიერ დაპყრობილი ხალხების თავის-
თავადი, ადგილობრივ ნიადაგზე განვითა-
რებული კულტურა, ხელოვნება, მწერლობა” 
(ვ. გაბაშვილი, დიდ სელჩუკთა სახელმწიფო, 
იხ. კრებ. ნარკვევები მახლობელი აღმოსავ-
ლეთის ისტორიიდან, თბ., 1957: 137).

აი, რატომ არის სპარსულ-მუსლიმური 
ლიტერატურა მსოფლიოში სახელგანთქ-
მული.

აქვე უნდა აღინიშნოს, რომ ეს პროცესი 
გაგრძელდა ირანში მონღოლთა და თემუ-
რელთა ბატონობის ხანაშიც, რამაც განაპი-
რობა ის, რომ დღეს მთელ მახლობელ აღმო-
სავლეთში მიმოფანტულა სპარსულენოვან 
მხატვრული სიტყვის ისეთ დიდოსტატთა 
საფლავები, როგორიც არის ნიზამი განჯე-
ლისა (XIIს.) – აზერბაიჯანში, ჯელალ ედ-დინ 
რუმისა (XIIIს.) – თურქეთში, ხოსრო დეჰლე-
ვისა –ინდოეთში (XIII-XIVსს.), აბდ ორ-რაჰმან 
ჯამისა (XVს.) – ავღანეთში და სხვა.

„XI საუკუნეში არაბული ელემენტის 
უპირატესობა შეიცვალა სპარსული ელე-
მენტის უპირატესობით”. ”ამიერიდან 
“სპარსელი” მაჰმადიანსაც ნიშნავს, “სპარ-
სული” მაჰმადიანურს, “სპარსეთი კი სამაჰ-
მადიანოს”  (ვ. გაბაშვილი, შუა საუკუნე-
ების ახლო აღმოსავლური კულტურა, თბ., 
1980: 12).

ამ დროს “სპარსულ ამბავში” (“ესე ამბა-
ვი სპარსული”...) მოსაწონი ამბავი იგულის-
ხმება.  

მხოლოდ, მონღოლთა ხანიდან, ტერ-
მინს  ს პ ა რ ს ი,  ჩაენაცვლა  თ ა თ ა რ ი,  
რამაც შებღალა ის იმიჯი, რომელიც გააჩ-
ნდა მას ქართველთა წარმოდგენაში სპარ-
სელთა, როგორც კულტუროსან ხალხთა 
მიმართ.

პირველი ირანული დინასტიის წარმო-
მადგენლებს – სამანიდებს (Xს.) ტახტი შუა 
აზიის ქალაქ ბუხარაში ედგათ. სპარსული 
ლიტერატურის ცენტრიც იქ იყო, რომელ-
მაც, ხელისუფლებაში ღაზნელთა გამოჩენას-

თან ერთად, ღაზნაში გადაინაცვლა, ხოლო 
თურქ-სელჩუკთა მოსვლის შემდეგ, მიუხე-
დავად იმისა,  რომ იმპერიის სატახტო ქალა-
ქი ისპაჰანი იყო, მისი გადანაცვლება აღმო-
სავლეთიდან, ჩრდილოეთ ირანში, კერძოდ, 

შირვანში მოხდა. 
შეიქმნა სპარსული 
ლიტერატურის შირ-
ვანის სკოლა, სადაც 
განვითარების ახალ 
საფეხურზე ადის 
სპარსული ლექსი, 
რომელიც შემდეგ 
ტონის მიმცემი ხდე-
ბა მთელი სპარსული 
პოეზიისათვის.

 
***
რა ხდება ამ 

დროს საქართველო-
ში?

საქართველო-
შიც ამ დროს მოხდა 
ასევე მნიშვნელოვა-
ნი მოვლენა. დავით 
მეოთხემ დავით III 
კ უ რ ა პ ა ლ ა ტ ი დ ა ნ 
(IXს.) დაწყებული 
საქართველოს გამთ-
ლიანების პროცესი 
ბოლომდე მიიყვანა 
და შექმნა ისეთი და-
მოუკიდებელი ძლი-
ერი სახელმწიფო, 
რომელიც თავდაც-
ვითი ომებიდან თავ-

დასხმით ომებზე გადაიყვანა.
რა თქმა უნდა, თურქ-სელჩუკები გულ-

გრილად არ დაუწყებდნენ ცქერას საქარ-
თველოს და 1080 წლიდან  ქვეყნის სამხ-
რეთ-აღმოსავლეთ ნაწილში იწყება მათი 
თარეშიც. 

ოთხი ათეული წელი გასტანა საქართ-
ველოში თურქთა თარეშმა, რასაც  ბოლო 
მოუღო დავითმა და რომელიც 1122 წელს 
დავითის მიერ თბილისის არაბთა ოთხსა-
უკუნოვანი ბატონობისგან  განთავისუფლე-
ბით დაგვირგვინდა.

იმ მრავალ გარდამტეხ ქმედებათაგან, 
რომელიც განახორციელა დავითმა, ამ 
შემთხვევაში გამოვყოფდით ერთს – ისლა-
მურ სამყაროსთან მის დამოკიდებულებას, 
რაც გამოიხატა ტოლერანტიზმისა და შირ-
ვანთან მჭიდრო პოლიტიკურ-ნათესაური 
ურთიერთობის დამყარებაში, რომელმაც 
შემდეგ მნიშვნელოვანი როლი ითამაშა ქარ-
თული ლიტერატურული პროცესების განვი-
თარებაში. 

ტოლერანტიზმს მოჰყვა ის, რომ მუს-
ლიმებს შეექმნათ იმაზე უკეთესი პირო-
ბები,  ვიდრე მათ ჰქონდათ მუსლიმურ 
ქვეყნებში, რაზეც ნათლად მეტყველებს 
არაბ ისტორიკოსთა ცნობები. აი, ზოგი 
მათგანი:

ალ-ფარიკი: დავით IV-ემ „მიაგო მუსლი-
მებს უდიდესი პატივი, მეცნიერებს, ღვთის-
მეტყველებსა და სუფიებს ისეთი ღირსება 
და პატივი ჰქონდათ, რაც არ ჰქონდათ 
[თვით] მუსლიმებთანაც კი”;

ალ-ჯაუზი: დავით IV და მისი ვაჟი დე-
მეტრე I საჯაროდ გამოხატავდნენ თავიანთ 
პატივისცემას ისლამისადმი. ისინი პარას-
კეობით დადიოდნენ მეჩეთში, ისმენდნენ 
ხუტბასა და ყურანის კითხვას, ასაჩუქრებ-
დნენ ხატიბსა და მუაზზინებს”;

ალ-ფარაჯი: „მე ვნახე ალიმები, მქადა-
გებლები, დიდებულები, სუფიები, მლოც-
ველები, რომელთაც მეფე (დემეტრე I) 
პატივით იღებდა და ასაჩუქრებდა. ის კე-
თილად ექცეოდა [მათ], რისი მსგავსიც არ 
არსებობს. მე ვნახე [იქ] ისეთი პატივისვე-
მა მუსლიმებისა, რაც ბაღდადშიც კი არ 
ექნებოდათ”  ( გ. ჯაფარიძე, საქართველო 
და მახლობელი აღმოსავლეთის ისლამური 
სამყარო, თბ., 1995: 242).

შირვანთან მჭიდრო პოლიტიკურ 
და დინასტიურ ქორწინებაზე დამყარე-
ბულ ნათესაურ ურთიერთობას (დავითს 
ქალიშვილი თამარი დაქორწინებული 
ჰყავდა შირვან-შაჰზე)  კი მოჰყვა ქრის-
ტიანულ და ისლამურ სამყაროს შორის 
კულტურულ ურთიერთობათა დამყარება, 
კერძოდ, შირვანის გზით, დიდი სპარსუ-
ლი ლიტერატურის შემოდინება ქართულ 
მწერლობაში.

*** 
შირვანშიც ისე თარეშობდნენ თურქ-

სელჩუკები, როგორც საქართველში, რო-
მელთა წინააღმდეგ ბრძოლაში დავითმა 
მოკავშირედ გაიხადა შირვანშაჰები. 

თურქ-სელჩუკთა მიერ დღევანდელი 
აზერბაიჯანის დაპყრობას, პოლიტიკურ-
კულტურულთან ერთად, მოჰყვა  ეთნიკური 
ცვლილებები. მოხდა ადგილობრივი ირა-
ნული ტომის მოსახლეობის ასიმილირება 
თურქებთან, რასაც მოჰყვა საშუალო სპარ-
სული ენის თურქულით ჩანაცვლება. 

სახალიფოს დაშლამდე, ამ ტერიტო-
რიის მოსახლეობის  სახელმწიფო და კულ-
ტურის ენა იყო არაბული, რომლის ადგი-
ლიც, თურქ-სელჩუკთა გამოჩენიდან, და-
იკავა სპარსულმა. 

ისე როგორც ირანში, საქართველოშიც, 
პოლიტიკური ცენტრის ქუთაისიდან თბი-
ლისში ადგილმონაცვლეობას მოჰყვა კულ-
ტურის ცენტრის ადგილმონაცვლეობაც, 
რის გამოც ქართულ-სპარსული ლიტერა-
ტურის ცენტრები გეოგრაფიულად დაუახ-
ლოვდნენ ერთმანეთს.

იმასაც თუ გავითვალსწინებთ, რომ 
თბილისიდან ორასიოდე კილომეტრით და-
შორებული შირვანი ამ დროს საქართვე-
ლოს ვასალური ქვეყანაცაა, რომელიც 1124 
წლიდან შემოიერთა დავითმა, იმისი თქმაც 
შეიძლება, რომ ამ დროს სპარსული ლიტე-
რატურული ცენტრი ქართულ პოლიტიკურ 
და კულტურულ სივრცეშიც კი მოექცა, რა-
მაც მნიშვნელოვნად განაპირობა ქართულ-
ქრისტიანულ და სპარსულ-მუსლიმურ 
კულტურათა ურთიერთდაახლოება.

ამავე დროს, დავით მეფემ, რამდენა-
დაც, ქვეყნის დამოუკიდებლობით, პოლი-
ტიკურად გადაუკეტა გზა სპარსულ ენას 
საქართველოში, იმდენად გაუხსნა კარები 
ამ ენაზე შექმნილ კულტურას, კერძოდ, 
დიდ სპარსულ ლიტერატურას, რითაც 
მსოფლიოში მიმდინარე საერო ლიტერატუ-
რული პროცესების მონაწილე გახადა ქარ-
თული მწერლობა.

წისქვილის ღარზე მიშვებული წყა-
ლივით დაიწყო ამ დროს შემოდინება 
ქართულ მწერლობაში მსოფლიო მნიშვ-
ნელობის სპარსული ლიტერატურის ნი-
მუშებმა.

სამწუხაროდ, იმ მრავალ ლიტერატუ-
რულ ქმნილებათაგან, რომელიც შემოვიდა 
ამ დროს ქართულ ლიტერატურაში, მხო-
ლოდ „ვისრამიანის” უბადლო თარგმანმა 
მოაღწია ჩვენამდე. დანარჩენთა არსებობის 
შესახებ ქართულ მწერლობაში (იგულისხ-
მება ფირდოუსის “შაჰ-ნამე”, ნიზამისა და 
ონსორის პოემები, “ქილილა და დამანა”...) 
ისტორიულმა წყაროებმა თუ შემოგვინახეს 
მხოლოდ ცნობები. 

სწორედ ამ პირობებში წარმოიშვა „ვეფ-
ხისტყაოსანი”, ასე ვთქვათ, ნაზავი სპარ-
სულ-მუსლიმური „ოკეანისა” და ქართულ-
ქრისტიანული „კუნძულის” ჰავისა.

გადავხედოთ მსოფლიო ლიტერატურის 
ისტორიას, სადაც პოემები ან არის აღმო-
სავლური, ან  დასავლური.

ერთადერთია „ვფხისტყაოსანი”, რომე-
ლიც ორივეს მოიცავს. მისი უნიკალურო-
ბაც სწორედ ამაში უნდა ვეძიოთ. 

ამგვარად, შეგვიძლია განვაცხადოთ, რომ 
„ვეფხისტყაოსანი” არის გვირგვინი ორი კულ-
ტურის –  სპარსულ-მუსლიმურისა და ქარ-
თულ-ქრისტიანულის ურთიერთ გადაკვეთისა.

დასასრულს დავუბრუნდეთ ჩვენს მიერ 
ზემოთ მოტანილ ციტატას კ. კეკელიძიდან: 
„ის, რაც საეკლესიო მწერლობის წიაღ-
ში სტიქიურად მზადდებოდა, გარკვეული 
დროიდან, როდესაც შესაფერისი პირობები 
მომწიფდა, სახელდობრ, მეთერთმეტე-მე-
თორმეტე საუკუნეებიდან, მკვეთრად გა-
მომჟღავნდა და მხატვრული საერო ლიტე-
რატურის სახით გაიშალა და გაიფურჩქნა. 
თუმცა შესაძლოა, ასეთი წინასწარი კულ-
ტურული პირობები სხვა ქვეყანაშიც არსე-
ბობდა, მაგალითად, ბიზანტიაში, მაგრამ იქ 
საერო ლიტერატურა არ აღმოცენებულა, 
მაშასადამე, საჭირო იყო კიდევ რაღაც სხვა 
პირობა” (კ. კეკელიძე, ძვ. ქართ. ლიტ. ის-
ტორია, II, თბ., 1981: 12).

დიახ, ის „რაღაც სხვა პირობა”, რო-
მელსაც გრძნობდა სულმნათი მეცნიერი, 
სწორედ სპარსულ-მუსლიმურ და ქართულ-
ქრისტიანულ ცივილიზაციათა დიალოგის 
ოქროს ჩარჩოშია საძიებელი.

ცივილიზაციის დიალოგისა

თამარ მეფის სამეფო კარი შალვა დადიანის რომანში  
„უბედური რუსი”

ვახტანგ ინაური
მეთორმეტე საუკუნის ბოლო და მეცა-

მეტე საუკუნის დასაწყისი (1184-1213 წწ.) 
საქართველოს ისტორიაში „ოქროს ხანად” 
წოდებული პერიოდია, რომელიც, მემატი-
ანეთა და ისტორიის სპეციალისტთა აზრით, 
განუხრელად უკავშირდება თამარის სახელს. 
ამ წლებში, და მანამდეც, დავით აღმაშენებ-
ლის მეფობიდან რუსუდან დედოფლამდე, 
საქართველო ერთ-ერთი უძლიერესი ქვეყანა 
იყო იმ პერიოდის მსოფლიოში ეკონომიკური, 
დემოგრაფიული, კულტურული და სამხედ-
რო თვალსაზრისით. შეიძლება ითქვას, რომ 
ჩვენი სამშობლო სწორუპოვარი ქვეყანა იყო, 
მაგრამ ამ ეპოქაზე საფუძვლიანი მხატვრული 
ნაწარმოები ჯერ კიდევ არა გვაქვს. მეტნაკ-
ლებად, ამ მხრივ, აღსანიშნავია შალვა დადი-
ანის „უბედური რუსი”, რომელიც უშუალოდ 
უკავშირდება თამარის ცხოვრებას და, ამდე-
ნად, იური ბოგოლიუბსკის ბედის ამსახველი 
რომანი იურისთან კონტექსტში ასახავს ქვეყ-
ნის მდგომარეობასა და თამარ მეფის პიროვ-
ნებას, რომელიც, ფაქტობრივად, ნაწარმო-
ების მთავარი გმირია, მასთან არის დაკავში-
რებული თითქმის ყველა ეპიზოდი და ყველა 
პერსონაჟის მოქმედება.

რომანი თამარის მეფობის 3-4 წლის პე-

რიოდზე მოგვითხრობს, მაგრამ ეს რამდენი-
მე წელი მნიშვნელოვანი იყო როგორც მეფის 
პირადი ცხოვრებისთვის, ისე სახელმწიფოს 
მომავლისათვის. სამეფო ძლიერია, არანაირი 
პოლიტიკური და ეკონომიკური პრობლემა არა 
აქვს, მაგრამ გადასაწყვეტია თამარის თანა-
მეცხედრის საკითხი. ეს დიდმნიშვნელოვანია 
ქვეყნისთვისაც, მეფის ოჯახისთვისაც – ვინ 
იქნება სასიძო?.. ეს კითხვა დარბაზის ყველა 
წევრსა და ყველა ქართველს აწუხებდა. ის, 
ფაქტობრივად, თანამეფე იქნება ანუ სამეფოს 
მართვაში პორველ-მეორე ავტორიტეტია და 
სტატუსითაც იგი, პრაქტიკულად, მეფეა. ცხა-
დია, თამარზე წინ ის ვერ დადგებოდა, რადგან 
თამარის სიბრძნე, გამოცდილება,  გონიერება 
და მართვის ნიჭი ბევრად აღემატებოდა თავის 
თანამედროვე ხელისუფლებსა და დარბაზის 
წევრებს. ამასთან, დიდი ავტორიტეტი ჰქონ-
და საეკლესიო მესვეურთა შორის და ერის სა-
თაყვანებელი მეფე იყო. იგი გულმოწყალე და 
გონიერი მმართველია. ეს კარგად ჩანს მატი-
ანეებშიც და შალვა დადიანის რომანშიც, ამას 
ყივჩაღთა მეფეც აღიარებს, ის აღფრთოვანე-
ბულია საქართველოთი და თამარით. ზანქარ 
ზორაბაბელთან საუბარში იგი ამბობს, რომ 
თამარის ტახტზე ასვლის დროს იყო საქართ-
ველოში მისალოცად: „თვით მე წაველ, მინ-
დოდა საქართველო მენახა, ის ქვეყანა, სადაც 
ჩვენი ვაჟკაცები სისხლსა ღვრიან. ვნახე და 
დაბრუნება აღარ მინდოდა. ოოჰ, რა ქვეყანაა! 
იმიტომ არის, რომ ჩვენების უმეტესობა აღარ 
ბრუნდება. იქვე ბინავდება, ირთავს ცოლს. მა-
მულს იძენს,  ქართველდება... რას ამბობ, ჩვენ 
სადა ვცხოვრობთ, რა შედარებაა! მზიანი ქვე-
ყანა, მდიდარი, ლამაზი, მართლა რომ სამოთ-
ხეა და აი, ამ სამოთხის საუკეთესო ანგელოზი 
თამარია”.

ზანქარის მიზანია იურის წამოყვანა თბი-
ლისში თამარის საქმროდ. ეს თბილისელი 
სოვდაგარი ახლო კავშირშია სამეფო კარის 
ყივჩაღური წარმოშობის პირებთან: თბილი-
სის ამირა აბულ-ასანთან და სხვებთან. ისტო-
რიული წყაროებისა და შ.დადიანის რომანის 
მიხედვით, რუსის ჩამოყვანა საქართველოში 
სომეხ სოვდაგართა და ყივჩაღ მაღალჩინო-
სანთა ჩანაფიქრი იყო. ვაჭრებს სავაჭრო მას-
შტაბების გაფართოვება უნდოდათ, ხოლო 
ყივჩაღებს თავიანთ მხარეში, ყივჩაღებთან 
გაზრდილი უფლისწული ერჩიათ ბიზანტიელ, 
სპარს, ოსმალ თუ არაბ სასიძოებს.

ობიექტური შეფასებით, იური მიუღებელი 
უნდა ყოფილიყო ქართული სამეფო კარისათ-
ვის, ის ანდრია ბოგოლიუბსკის ვაჟი რომ იყო, 
ეს არაფერს ცვლიდა. ანდრია მოკლეს ნოვგო-
როდის მთავრებმა და დევნილი იური ყივჩა-
ღებთან პოლოცკში გაიზარდა. უსამშობლო, 
უსახლკარო, უპატრონო ბიჭი, რომელიც ტყის 
ყაჩაღურ ცხოვრებასა და ნადირობასაა მიჩვე-
ული, ის არა მარტო თამარის ქმრობის შესაფე-
რისი არ იყო, არამედ, საერთოდ, ერთი რომე-
ლიმე სოფლის გამგებლადაც არ ივარგებდა. 
მას მეფური აღზრდა არ მიუღია, კუზმა ზრდი-
და მას, მაგრამ არა მეფედ, არამედ, როგორც 
თავისი მთავრის ობლად დარჩენილ შვილს.

ეკლესია მხარს უჭერს იურის, როგორც 
ქრისტიან უფლისწულს, რა თქმა უნდა, ჩვე-
ნი მათლმადიდებელი სოლიერი მამები მას 
მუსლიმ უფლისწულებზე მაღლა დააყენებდ-
ნენ. ეკლესიისთვის ქრისტიანული რწმენაა 
მთავარი, საერო საქმე მეორეხარისხოვანია 
მისთვის. ამდენად, საქართველოს ქვეგამხედ-
ველებმა ყველაფერი გათვალეს საკუთარი 
ჩანაფიქრის განსახორციელებლად და მიზნის 
მისაღწევად. დიდებულთა თვალით კი ტანად 
მოსული და კარგი აღნაგობის რუსი მოსაწო-
ნი და მისაღებიც იქნებოდა. ესეც გათვლი-
ლი აქვს ზანქარ ზორაბაბელს. მისი აზრით: 
„ქართველებს თვალში აქვთ ჭკუა! შეხედავენ 

– ვაჟკაცია, იამებათ. ვაჟკაცობას ძალიან 
აფასებენ”. მან კარგად იცის ქართველთა 
ფსიქოლოგია, ხასიათები, გემოვნება და ამ 
ცოდნას იყენებს ქართული სახელმწიფოს წი-
ნააღმდეგ.

მატიანეში ფიქსირდება რუსისა და თა-
მარის დაწინდვა და არა ქორწილი. როგორც 
ჩანს, მეფის და ქვეყნის ერთგულმა დიდებუ-
ლებმა არ იჩქარეს ჯვრისწერა და გარკვეული 
დრო მისცეს საქმროს თავის წარმოსაჩენად. 
დაწინდვა კი სამ წლამდე გრძელდებოდა. რა 
თქმა უნდა, ტყეში და მომთაბარეებში დევ-
ნილად გაზრდილი რუსი ქართველ დარბაის-
ლებსა და სამეფო კარს თავისი ველური და 
უკულტურო ქცევით, თავს ვერ მოაწონებდა 
და, მით უმეტეს, თამარ მეფეს, რომელიც ამ 
დროს უკვე გამოცდილი ხელისუფალია. მის 
გონიერებას, შორსმჭვრეტელობას, ქვეყნისა 
და ერის ერთგულ და მზრუნველ დედოფალს 
ვერ აცდუნებდნენ და ვერ მოატყუებდნენ 
ზანქარის, აბულ-ასანის, დადიანის და სხვა 
მათი მსგავსი ადამიანები. ის მალევე მიხვდა, 
რომ რუსი უღირსი პიროვნება იყო, რომ მას 
არაფერი სცხია თავადური და მეფური. ამას-
თანავე, დაწინდვის ვადაში ქვეყნის ერთგული 
სამეფო კარის წევრი  ქართველები დააზუს-
ტებდნენ მის რეალურ სოციალურ სტატუსსა 
და ქონებას, მდგომარეობასა და დასკვნასაც 
გამოიტანდნენ, რომ ანდრია ბოგოლიუბსკის 
შვილობა არაფერს ნიშნავდა, როცა შვილს 
არა აქვს არც აღზრდა, არც უნარი ქვეყნის 
პატრონობისა და ქონებრივადაც არაფერი 
გააჩნია, თავისი სახლიც კი არა აქვს. ასეთი 
კაცის თამარის ქმრად მოყვანა, უბრალოდ, 
დანაშაული კი არა, სახელმწიფოს, მეფის, 
ერისა და ეკლესიის წინაშე ღალატია. უღმერ-
თო ყივჩაღებში აღზრდილი რუსი, როგორი 
ქრისტიანი იქნებოდა?! ეს მან ორ-ნახევარ წე-
ლიწადში სრულად გამოავლინა.

გარდა იმისა, რომ იური ლოთი იყო და 
ავზნიანი, ამასთან ერთად იყო მეღოდარი და 
გარყვნილი კაცი. სიღოდა  და გარყვნილება 
ნიშნობის პროცესშივე გამოჩნდა, რაც იმაზე 
მიგვანიშნებს, რომ რუსს არა აქვს გაცნობი-
ერებული სად მოხვდა, რომელ ქვეყანაშია, 
როგორ მოიქცეს არ იცის. ის, ფაქტობრივად, 
ტყიური კაცია. ტყის ყაჩაღ რედედიას გაზრ-
დილი, იქ რა კულტურაზე, რა ზნეობასა და 
რა მეფის ქცევაზეა საუბარი! ამდენად, კონფ-
ლიქტი სამეფო კარზე გარდაუვალი იყო.

იური რუსის ირგვლივ თანდათან იძაბება 
ურთიერთობა. მისი ქცევა არა მარტო ქართუ-
ლი, არამედ, ნებისმიერი აზიური თუ ევროპუ-
ლი ქვეყნის, იგივე რუსეთის მთავრის კარზე 
ყოვლად მიუღებელი, უღირსი და დანაშაულებ-
რივი იყო. ლოთობას, ავზნიანობას ემატება 
მამათმავლობა, ანუ სოდომური ცოდვა. ეს კი 
ყველა ქვეყანაში იკრძალებოდა, ყველა რელი-
გია მკაცრი იყო ამგვარი ადამიანების მიმართ.

აქედან გამომდინარე, ნათელი ხდება, 
რომ რუსის მომხრეები, ფაქტობრივად, მე-
ფის, ქვეყნისა და ეკლესიის მოღალატეები 
იყვნენ. ესენი ისტორიულად რეალური პირე-
ბი იყვნენ: ვარდან დადიანი-მსახურთუხუცე-
სი, აბულ-ასანი – თბილისის ამირა,  გუზანი 
– სამცხის მმართველი, ასანის შვილი და სხვა 
მათი ხელქვეითი პირები. მეფის მხარეს დგა-
ნან: ჭიაბერი, რატი სურამელი, ზაქარია და 
ივანე მხარგრძელები.

მეფეს კარგად აწყობილი მენეჯმენტი 
ჰქონდა და სათანადოდ აფიქსირებდნენ ყო-
ველ მოვლენასა და წესრიგს სამეფო კარზე. 
თამარისთვის ცნობილი იყო რუსის მრუშობა 
მამაკაცებთანაც, გუზანთან და ცვატასთან. 
ორივე ყივჩაღური წარმოშობის შთამომავალ-
ნი იყვნენ, სასურველი იყო მწერლს გამოგო-
ნილ პერსონაჟ ცვატასთვის ეს სახელი არ 
დაერქმია, ცვატა ან ვახტანგი, აღმაშენებლის 
შვილი იყო, რომელიც ყივჩაღის ქალისაგან 

ჰყავდა და რომელსაც აღმაშენებლის შვი-
ლიშვილმა დავითმა, დემატრეს ძემ თვალები 
დასთხარა და დაასაჭურისა, ანუ ძმის შვილმა 
ბიძა დაასაჭურისა. ამდენად, არ არის სასი-
ამოვნო მკითხველისთვის, რომ მამათმავლო-
ბაში რუსის პარტნიორისთვის ავტორს  ცვატა 
დაერქმია.

დაწინდვის ჩაშლა იოლი არ იყო, მაგრამ 
თამარმა ეკლესიური პოზიციიდან წარმოაჩი-
ნა რუსის დანაშაული და უზნეობა, მან იცო-
და ეს, მაგრამ ითმენდა, როგორც მემატიანე 
წერს: „ორისა და ნახევრის წელთა, ვითარცა 
გრდემლი მოითმენდა უკეთურებათა რუსისა-
თა და რცხვენოდა ყოველთა თამარისგან”.

რუსი სადიტიც აღმოჩნდა, უაზროდ 
სცემდა და ტანჯავდა კეთილშობილ კაცებ-
საც „ასოთა ამოგდებით”. კათალიკოსმა და-
წიდვნა გააუქმა ოფიციალურად, რაც იურის 
მომხრეთა მარცხი იყო. ამასთანავე, თა-
მარმა ბრძნული და გაბედული სიტყვა თქვა 
იურისთან დაწიდვნის გაუქმების თაობაზე: 
„მე არ მიძლავს აჩრდილისა მრუდისა ხის-
გასასა გამართვად და უბრალოდ განვიყრი 
მტვერთაცა, რომელი აღმეკრა შენ მიერ”. 
„ ხელიდან ბეჭედი მოიხსნა და კათალიკო-
სის წინაშე პატარა მაგიდაზე დასდვა”. ზა-
ქარია მხარგრძელმა კი რუსის ხმალი ამო-
იღო ქარქაშიდან და მუხლზე გადაამტვრია.                                                                                                                                     
        „ისტორიანი და აზმანი შარავანდედთანი” 

ავტორს მნიშვნელოვანი ფრაზა უწერია  ამის 
თაობაზე: „ვინა თუ ვისიღა მოსაყდრე საყ-
დარსა დაჯდა დავითიანსა’’.

უცნაური და დაუჯერებელია მართლაც 
ფარნავაზიან-გორგასლიან-დავითიანის ტახ-
ტზე ვიღაც გადამთიელის, უცხო ერის დევნი-
ლი და უთვისტომო კაცის თამარის ქმრად ანუ 
მეფედ დასმა.

მემატიანის ცნობით, რუსი გააძევეს ,,რუ-
სუდან დედოფალმა და ყოველთა მთავართა” 
და თამარის ქორწინების საკითხი კვლავ დად-
გა დღის წესრიგში. როგორც ჩანს, რუსუდან 
დედოფალმა იმძლავრა ამ საკითხში, რომ 
ოსთა უფლისწული დავით სოსლანი მოიყვანეს 
თამარის ქმრად. დავითი მამით ბაგრატიონთა 
შთამომავალი იყო, რუსუდანის, თამარის მამი-
დის გაზრდილი. ის ოსეთში იყო გათხოვილი და 
ქვრივი სამშობლოში დაბრუნებული თამარს 
ზრდიდა. აქ მართლაც აირეკლება ,,ვეფხისტ-
ყაოსნის’’ ეპიზოდი, რომელიც დავარის ცხოვ-
რებას ეხება. დავარი გათხოვილი იყო ქაჯეთში  
და დაქვრივებული, უკან დაბრუნებული ზრდი-
და ნესტანს. გავს დავარისა და რუსუდანის 
პერსონაჟები ერთმანეთს.

დავით სოსლანისა და თამარის ქორწილი 
სახელმწიფო ინტერესებიდან გამომდინარე, 
სწრაფად უნდა შემდგარიყო, რადგან სამეფო 
კარზე ჰქონდათ ინფორმაცია იური რუსის 
დაბრუნებისა და ტახტის დაკავების საფრთ-
ხის შესახებ.

ხალხური ლექსი გადმოგვცემს: ,,დიდუბე-
ში იქორწილა, სადაც რომ საყდარი არი, ასი 
სული ცხვარი დაკლა და ორასი ნიშა ხარი’’.

ეს სტრიქონები ჰიპერბოლურია თუ რე-
ალური, ფაქტია, რომ დიდი ქორწილი გადა-
იხადა თამარმა, სადაც, ალბათ, აღმოსავლეთ-
დასავლეთის უცხო ქვეყნის სტუმრებიც იყვ-
ნენ მოწვეულნი.

იური რუსი თავისი სურვილით არც სა-
ქართველოში ჩამოვიდოდა და არც თამარის 
ქმრობას იფიქრებდა. ასევე ბიზანტიაში გაძე-
ვებული რუსი უკან არ დაბრუნდებოდა, რომ 
არა ქვეყნის და ერის მოღალატე სამეფო კა-
რის წევრები. ამ შემთხვევაში – ვარდან დადი-
ანი, აბულ-ასანი, გუზანი და სხვა მაღალი თა-
ნამდებობის პირები. მიუხედავად იმისა, რომ 
თამარმა იური პატივით გააცილებინა ბიზან-
ტიაში, დადიანისა და აბულ-ასანის რჩევით, 
მაინც მობრუნდა საქართველოში ტახტის 
დაუფლებისათვის. მას არ ჰქონდა სხვა გამო-
სავალი, მისი სიცოცხლე მის მრჩველთა ხელ-
ში იყო, ხოლო  დამოუკიდებლად მას არ შეეძო 
რაიმე ემოქმედა, ფაქტობრივად, ის მარტო 

იყო. არც ჯარი ჰყავდა, არც ქონება ჰქონდა. 
წინააღმდეგობის შემთხვევაში, დადიანი არ 
აპატიებდა რუსს გეგმის ჩაშლას. მას ძალაც 
ჰქონდა, ავტორიტეტიც და ჯარის შეკრებაც 
შეეძლო. ცხადია, მსახურთუხუცესი დადიანი 
თავის ძალაუფლებაზე ზრუნავდა რუსის გა-
მეფებისთვის რომ იბრძოდა და სიცოცხლეს 
რისკის ქვეშ აყენებდა.

ბასილი ეზოსმოძღვარი რუსის მომხ-
რეებსა მეფის ერთგულთა შორის ამ ბრძო-
ლას დიდ მნიშვნელობას არ ანიჭებს: ,,ამას 
ჟამსა მცირედ რამე აღიძრეს იმერელ-სუანნი 
მსგავსად ჩვეულებისა ურჯუკობისა  და რუსი 
მოიყვანეს, როცა კუალად განსამეფებლად, 
ეუბნებოდეს მესხთაცა მირთვასა, რომელი 
ვერ უძლეს, არამედ უფროსღა შეეიმტერნეს. 
გააქციეს და წავიდეს სირცხვილელნი”.

ამ ცნობის მიხედვით, ,,იმერელნი’’, ანუ 
დასავლეთის თავადების ნაწილი, სვანების 
მონაწილეობით, ვარდანის მოწოდებით, გა-
მოდიან საბრძოლველად. იმერელი იმ ეპოქის 
გააზრებით მთლიან დასავლეთს, ანუ ლიხს 
იქეთა მხარეს ნიშნავდა. სავარაუდოდ, დადი-
ანის ხელქვეითები და მისი მეომრები უნდა 
ყოფილიყვნენ, რომლებმაც მესხების ჩაბმაც 
სცადეს, მაგრამ მესხებმა ისინი მტრულად მი-
იღეს და გააქციეს სირცხვილით’.

ბასილი ეზოსმოძღვრისგან განსხვავებით 
,,აზმანი შარავანდედთანის’’ ავტორი დიდ ად-

გილს უთმობს  იური რუსის მომხრე მეფის-
გან განდგომილთა  ბრძოლას სამეფო ჯარის 
წინააღმდეგ. ამ ცნობის მიხედვით, ძირითადი 
ძალა მოღალატეთა ჯარში დასავლეთ საქართ-
ველოდან იყო. სვანეთი, აფხაზეთი, გურია, სა-
მეგრო,  რაჭა, თაკუერი და არგვეთი, რომელ-
შიც დადიანმა დააფიცა რუსის გამეფებაზე.

კარნუ-ქალაქში ჩამოსულ უბედურ რუსს 
პირველი გუზანი მიეახლა, რომელიც კლარ-
ჯეთსა და შავშეთსა ფლობდა. ანუ კურა-
პალატების ადგილზე ყივჩაღი გუზანი ზის. 
ყივჩაღები, რა თქმა უნდა, რუსს, როგორც 
ყივჩაღეთში გაზრდილ კაცსს, თავისიანად 
მიიჩნევდნენ. ალბათ, ამიტომაც, აბულ-ასანი  
და გუზანი დაუფიქრებლად დადგნენ იურის 
მხარეს. გუზანის მომხრე ბოცო (ყივჩაღი) და 
მისი მიმდგომნი, ანუ მათ ქვეშევრდომობაში 
მყოფი კლარჯთა და შავშთა ნაწილი. 

მეფის მხარეს დგას სამეფო სპა, დანარ-
ჩენი მხარეების ჯარები და მესხები ,,და მიერ 
მესხნიცა, ერთგულად დარჩომილნი’’.

ბრძოლა არათანაბარია, მეფის უძლეველ 
ჯარს, რომელსაც წინ ვერც ერთი ქვეყნის 
ჯარი ვერ უდგება, როგორ სძლევდა განდ-
გომილთა შენაერთები, რომლებიც, როგორც 
შ. დადიანის რომანშია ასახული, მეფის დრო-
შის დანახვაზე, აღარ შეებნენ სამეფო სპას. 
აშკარად ჩანს, რომ დადიანი მხოლოდ თავად-
აზნაურებს უხსნის შეკრების მიზეზს და მათ 
აფიცებს რუსის ერთგულებაზე, ხოლო რი-
გითმა მომხრეებმა არ იციან, სად და ვისთან 
მიდიან საომრად.

მეფის მხარეს ერთგულად დგას დიდი 
ძალა – ამირსპასალარი გამრეკელი, ზაქარია 
და ივანე მხარგრძელები, ჭიაბერი, რატი სუ-
რამელი და სხვა უებრო სარდლები და მეომ-
რები.

ვარდან დადიანმა ამაოდ გათვალა მესხე-
თისა და ჯავახეთის დაპყრობით დაეწყო ომი. 
ბრძოლა, ძირითად, ნიალის ველზე გაიმართა, 
სადაც გამრეკელის მეთაურობით, სრულიად 
გაანადგურა მეფის ჯარმა განდგომილები. 
მწერალი ამ ომს მაღალმხატვრულად აღწერს 
და ობიექტურად წარმოაჩენს ვარდან დადი-
ანის მარცხსა და მოღალატურ ბუნებას, მან 
დაჭრა ივანე ათაბაგი.

ამ ბრძოლის შემდეგ მეფე საკუთრებაში 
აძლევს თავის მომხრეებს ქალაქებს, ციხეებს,  
სოფლებსა და მამულებს. რაც მოგვიანებით 
არასასურველ შედეგს მიიღებს  და ხელს 
შეუწყობს საქართველოს მთლიანობის დაშ-
ლას. რომანის მიხედვით, დადიანი მარტვი-
ლის მონასტერში აღიკვეცა, კუზმა – რუსის 
გამზრდელი შეიწყალა მეფემ, როგორც უდა-
ნაშაულო კაცი, იური და ცვატა სამეფოდან 
გააძევა. მემატიანის ცნობით ,,,რუსი წავიდა, 
მასვე მისსა სვეუბედურსა გზასა გაემართა’’. 
ივანე მხარგრძელს მსახურთუხუცესობა უბო-
ძა. ალბათ, ვერავინ წარმოიდგენდა, რომ შემ-
დეგში, ქვეყნის ყველაზე დიდ მოღალატეს – 
ივანე ათაბაგს აწინაურებდა თამარი.

შ. დადიანის რომანი ,,გიორგი რუსი’’ 
(,,უბედური რუსი’’) ერთ-ერთი მნიშვნელო-
ვანი  ნაწარმოებია ქართულ მწერლობაში, 
რომელიც რუსის საქართველოში ყოფნისა 
და მისი თამართან ურთიერთობის ფონზე 
ასახავს მეთორმეტე საუკუნის 90-იანი წლე-
ბის ეპოქას. რომანში ლიტერატურულ-ისტო-
რიულ წყაროდ გამოყენებულია ქართული 
მატიანე   ,,ისტორიანი  და აზმანი და შარავან-
დედთანი’’ და ბასილი ეზოსმოძღვრის ,,ცხოვ-
რება მეფეთა მეფის თამარისი”. მატიანეებში-
ცაა და რომანშიც წარმოჩენილია იური რუსის 
თამარის ქმრად მოწვევისა და მისი გამეფების 
მომხრეთა ღალატი, რაც შ.დადიანმა საინტე-
რესო და მაღალმხატვრული ოსტატობით ასა-
ხა, რითაც მისმა რომანმა ღირსეული ადგილი 
დაიმკვიდრა ქართულ პროზაში. 

კახაბერ ჯაყელი
მტკვრის პირას, კლდოვან ბორცვზე აღმარ-

თულ „კიდობანს”, ანუ სახლს მეჭურჭლეთუხუ-
ცესისას, ფეხოსანთა რაზმი მიუახლოვდა. დას-
ტად დაწყობილ ფეხოსანთ კიდობნის შუბოსანი 
მცველი გამოელაპარაკა და გამოკითხვის შემ-
დგომ უმაღლეს ლაშქართ და დასტის მეთაურს 
მცირე კარში შეუძღვა.

მოვარაყებული სასანთლეები ირმის რქე-
ბივით განტოტილიყვნენ სამეფოს დიდმნიშვ-
ნელოვან დარბაზში. ცეცხლის ალი ვნებისაგან 
ანთებულ ქალს წააგავდა. დარბაზის კედლებზე 
უშნოდ წაგრძელებული უფორმო ჩრდილები 
და მოყაყანე ხმები,  სამსახიობო-სამიჯნურო 
წარმოდგენას უფრო ჰგავდა, ვიდრე სახელმ-
წიფოსას.

შემაღლებულზე მჯდომი, შავ სამოსში გა-
მოწყობილი კაცი დაფიქრებული დაჰყურებდა 
მის წინ მაგიდაზე გაშლილ ყვითელ ფოლიან-
ტებს, ტყავის გრაგნილებს, ქათქათა პერგამენ-
ტებს, დროგამოშვებით ბრძანებას გასცემდა 
მის წინ მდგომ უწვერულვაშო ბიჭებს, რომელ-
თაც უცხო, ოთკუთხა ფორმის ხის დაფა ფარი-
ვით აღემართათ და მთელი ყურადღება მასზე 
გამოსახული ასოების კითხვაში ჩაექსოვები-
ნათ.

ლაშქარი დარბაზის შუაგულში შედგა და 

ცნობისმოყვარე მზერით დაუწყო თვალიერება 
შავსამოსიანს, ხის ფარსა და უწვერულვაშო ბი-
ჭებს. ამ უჩვეულო ხის ფარისა და მასზედ გა-
მოსახული წარწერების ამბავს ტფილისის სანა-
ხები დაეტოვებინა და მთელი კავკასია მოეცვა. 
უცხო ქვეყნებიდან მოქარავნეთა მიერ შემოტა-
ნილი საუნჯეებით დედაქალაქის მცხოვრებთ 
დიდი ხანია ვერ გააკვირვებდით, მაგრამ ხის 
ფარმა შეაშფოთა ჭორის მოყვარული ქალაქის 
ვიწრო ქუჩების და სარდაფების მობინადრენი. 
თვით შავი კლდის პონდიქონში მასზე ლაპა-
რაკს ჯერ კიდევ ერიდებოდნენ ტფილისელნი, 
ხოლო შემდეგ, უცებ ალაპარაკდნენ და ათასი 
რამე შეთხზეს მეზღაპრეებმა  ხის ფარის ირგ-
ვლივ. 

ამბობდნენ, ბაბილონელ ბერებსა და მწიგ-
ნობრებს ჯერ კიდევ დიდი მეფის ნაბუქოდო-
ნოსორის დროს ცის კამარებისა და მნათობთა 
მწყობრის შეცნობისა და კაცთა ბედიღბლის 
ჭვრეტის მიზნით შეუქმნიათ სიბრძნე, რო-
მელიც ამ დაფაზე ამოუჭრიათ. საუკუნეთა 
მსვლელობისას ბაბილონისა და შუმერის, ქალ-
დეასა და ერუშალაიმის დაცემის შემდგომ, ხის 
დაფა გამქრალა. სიბრძნე დაკარგულა. მხო-
ლოდ ბრძენნი და შთამომავლობით მკვლევარ-
ნი ძველი ქალაქების ნანგრევებისა, ბაზრებსა 
თუ საროსკიპოებში ეძებდნენ ბაბილონელ 
სწავლულთა ამ სანუკვარ ქმნილებას. ბარდა-
ვის ერთ-ერთ სულთანს, სიამაყით გამოჩენილს, 
შემთხვევით მიეკვლია და თავის საბრძოლო 
ფარი შეემკო ბაბილონელთა ხის დაფის რამ-
დენიმე ფრაგმენტით. სულთანი ამ გზით ბრძო-
ლებსა და ჭირ-ვარამში ხელშეუხებელი იყო მა-
ნამ, სანამ ერთმა მსტოვარმა, ეროვნებით ქურ-
თმა, არ წარსტაცა მას დიდებული განძი.

ჩურჩულით ჰყვებოდნენ ბერძენნი, ბარ-
დავის სულთნის ფარის დაკარგვიდან მეორე 
დღესვე, – მცირე ამალით უდაბნოში შევიდა და 
შემდეგ მისი კვალი არავის უნახავსო.

რაც შეეხება ხის ფარს, იგი უეცრად ტფი-
ლისში გამოჩნდა და გიორგი მესამის სამხედრო 
თათბირები დაამშვენა. ორბელთა აჯანყების 
ჟამს, როცა მეფე გიორგი მეომართა ბრბოებს 
ჰკრებდა და მათ უზომო მოწყალებას ჰპირდე-
ბოდა, დაღვრილი სისხლისა და ომის სანაცვ-
ლოდ, სიბრძნით მოფენილი ხის ფარი უცვ-
ლელად ამშვენებდა სამეფო რაშს თუ მეფის 
კარავს.

„დიდო ივანევ, ორბელიანო, მჰხნეო ძლი-
ერო და უძლეველო, რომელი ხარ ქვეყნისა 
მას ჭანეთისაგან მოსრული და ტომი თვითმ-
პყრობლისა მეფისა. ოდეს მოხვედ ქვეყანასა 
ამას ქართლისას, აქ ჰპოვე პატივი უზომო, იყავ 
მთავარი და თავი სახლისა სამეფოისა და სპასა-
ლარი გიორგისა. აწ უკეთუ გნებავს განსვენება 
და სიცოცხლე, პატივი სასურველი და განუზო-
მელი მამული შენი... მოვედ და მოართვი ყრმა 
ეგე, ძე დავითისა დემნა, რომელ იქმნა მიზეზი 
ბოროტისა შენისა და სხვათა მრავალთა”... ეს 
სიტყვები ხაფი ხმით აღმოხდა ლორეს მიმდგარ 
გიორგის, რომელმაც განაცვიფრა ლაშქარი 
მისი.

სწორედ ამ დროსო, – ამბობდნენ ტფილი-
სელნი. მეფის გვერდით მარტოოდენ შუბით 
აღჭურვილი იდგა უწვერულვაშო და უცხო 
გარეგნობის თაფლისფერთვალება უგუარო 
ჭაბუკი, დედის მიერ ყუთლუდ წოდებული, რო-
მელიც ქალაქელთა სამხედრო რაზმის წევრი 
იყო და რომლის გაუგონარი აღზევება იდუმალ 
ხის ფარს და იმ მეფეს უკავშირდება, რომლის 
სახელის ხსენებისას ხვლიკიც კი სტოვებდა 
მეტეხის კლდეს და ქვაბულში მალავდა ცივ 
სისხლს თავისას. ივანე ორბელიანის მიმართ 
ხაფი შეძახილის შემდგომ გიორგი მეფე ლო-

რეს წინ გაშლილ სამხედრო ბანაკში საველე 
ტახტზე დაბრძანდა და ათასგვარი ფიქრითა 
და ლაშქრობით დაღლილი თვალნი, მის წინ ჩა-
მოკიდებულ ხის ფარს მიაპყრო. შორს, ტყეთა 
მასივებიდან გამოტყორცნილი ჩამავალი მზის 
სხივები პირდაპირ ურტყამდა ხის ფარს და მას-
ზე იდუმალი წარწერების მიმზიდველ რელიეფს 
წარმოაჩენდა.

– არის კი ვინმე, რომ წამიკითხოს უცხო 
სიბრძნე აღბეჭდილი ამ ფარზე?! – გაბრაზე-
ბულმა იკითხა მეფემ და მის წინ შეკრებილ დი-
დებულთ შეხედა.

ამგვარი ჟინი მეფის მრისხანების ახალ 
გამოვლინებად შეაფასეს ერთგულმა მხლებ-
ლებმა. კავკასიური ფოცხვერის მსგავსი ჭრე-
ლი თვალები დახარა ახოვანმა მებრძოლმა, 
ყივჩაღ-ყოფილმა ყუბასარმა და მისმა ძმად-
ნაფიცმა, ჰუნთა ჩამომავალმა აფრიდონმა. 
დაბნეულად იმზირებოდა მეჯინიბეთუხუცესი 
ჭიაბერი და მალიმალ ლორეს ციხეს უყურებდა. 
ჩუმად იდგნენ და მხოლოდ ჯაჭვს აკრთობდნენ 
თუშეთის, ხევისა და ფხოვის ჯართა წინამძღო-
ლი ხევისბერები. 

ამ დროს სარდალთა მწყობრიდან გამოვი-
და ტფილისის ამირმთავარი, ქალაქში ქურდად 
მჯდომი, აბულ ასანი. მეფე გიორგის მდაბლად 
თაყვანი სცა და დამპალი კასრიდან ამომავალი, 
ყრუ ბგერის მსგავსი მოგუდული ხმით წარმოთ-
ქვა.

– ტფილისელთა ჯარი ყოველმხრივ ერთ-
გულია ჩვენი უძლეველი მეფისა და ამ საქმე-
შიც გვსურს გამოვიჩინოთ თავი, ჩვენ გვყავს 
ენათა და სიბრძნეთა მოყვარული მებრძოლი 
ყუთლუ...

აბულ ასანმა ბრძანებით ახლოს მოიხმო 
შუბს დაბჯენილი, თაფლისფერთვალება რაზ-
მელი, რომელიც რამდენიმე ნაბიჯიდან ადევ-
ნებდა თვალყურს ტახტზე მჯდარ, დაღლილ 
მეფეს, მის ამალას და ფიქრობდა ტფილისში, 
კალოს უბანში დარჩენილ, შრომისაგან გატე-
ხილ დედაზე, რომელმაც ტირილით გამოაცილა 
ერთადერთი შვილი, მარჯვენა დაუკოცნა და 
მთელი კვირის მანძილზე ნალოლიავები საგ-
ზალი უბეში ჩაუდო. როგორ უთრთოდა დედას 
ხელები და რა უცნაური მეტყველი თვალებით 
შეჰყურებდა იგი თავის მხოლოდ შობილს, 
საომრად მიმავალს, ქალაქელთა აჭრელებულ 
რაზმში ჩარიცხულ ყუთლუს. აბულ ასანის შე-
ძახილმა ქალაქელი შუბოსანი ჯერ ფიქრიდან 
გამოაფხიზლა, ხოლო შემდეგ შიშში ჩააგდო. 
ქალაქის ამირთ-ამირა მორკინული ხელით მას 
თავისკენ უხმობდა. ყუთლუ ქალაქური შუბით 
ამირასკენ გარბოდა და ანაზდად თრთოდა.

– მებრძოლო, შენ მითხარი, რომ რამდენიმე 
ენას ფლობ და წიგნთა სიბრძნის მოყვარული 
ხარ. ხომ ასეა? – მჭახე ხმითა და გამომცდელი 
თვალით იკითხა აბულ ასანმა.

– ვსაუბრობ და ვკითხულობ ბერძნულად, 
ებრაულად, სომხურად. ვსწავლობ სპარსულს, 
დიდო ამირთ ამირა, – სულმოუთქმელად თქვა 
ყუთლუმ. 

– ქართულად, ებრაულად, სომხურად, 
სპარსულად და ქურთულად მეც ვლაპარაკობ, 
მაგრამ ეს საკმარისი არ არის, – გადაიხარხარა 
აბულ ასანმა და შემდეგ დაამატა, – მე გამიგია, 
რომ შენ ქალაქში მწერლობითა და ენიდან ენა-
ზე გადათარგმნით ირჩენდი თავს, შენი თანა-
მოძმეები კი ხშირად ქვებსაც გიშენდნენ შურის 
გამო.

– არ ვიცი რა გიპასუხოთ, ამირთ ამირავ, მე 
სულმოუთქმელი ვშრომობდი, რადგანაც დედა 
მყავდა ავად მაშინ და დიდსა თუ პატარა საქ-
მეს სწრაფად ვართმევდი თავს, ეს იყო და ეს, 
– თქვა შუბოსანმა და ამირთ ამირას გონიერი 
და მორჩილი მზერა მიაპყრო.

– რა ჰქვია დედაშენს? – იკითხა აბულ ასან-
მა.

– ხათუნა, კალოს უბნიდან, – გულის მომე-
ტებული ცემა იგრძნო ყუთლუმ.

– მამას რა ქვიანო, – არ უკითხავს ამირა-
ქურდს, რადგანაც მას გაახსენდა რომ ყუთლუს 
მამა არ ყავდა. მაგრამ ჭორიკნები ამბობდნენ, 
რომ დედამისი კორიდეთის ერისთავის, ბეშ-
ქენის კარზე იდგა მოსამსახურედ და ყუთლუ 
ძალიან წააგავდა კორიდელ ბატონს, რაც იმის 
დასტური იყო რომ მის ძარღვებში, შესაძლოა, 
სწორედ ბეშქენის  დაუოკებელი, ბუნზარი და 
ამაყი სისხლი ჩქეფდა.    

– ახლა შენ მეფის წინაშე წარსდგები. ქა-
ლაქური ზნე, როგორც ვხედავ, კარგად გაქვს 
შეთვისებული. სიბრძნეს თუ ფლობ, მაშინ ტფი-
ლისის მკვიდრთ სახელს შეგვმატებ, ხოლო თუ 
არ ფლობ, რისხვა ჩემი არ აგცდება. წამომყევი, 
დაფიქრდი და მერე ილაპარაკე. აბულ ასან-
მა შუბოსანი წინ გაიგდო, სარდლების ტევრი 
გაარღვია და სამეფო ტახტის მიმდებარე მიწა-
ზე დაადგა ფეხი.

ყუთლუმ უეცრად გიორგი მეფის ფართო 
თვალებს შეხედა, იქიდან გამომავალი იდუმა-
ლი ძალა შეიგრძნო და მიწაზე მოცელილივით 
დაეცა. მეფის თვალები სულის კუნჭულში ჩაჰყ-
ვნენ მას და დაფარული აზრების თვალიერება 
უწყეს შუბოსანს. ოჰ, როგორ არ უნდოდა მიწი-

დან ამდგარიყო და კვლავ მეფისათვის შეეხედა 
ყმაწვილს.

– ფეხზე წამოდექი, შუბოსანო და სახელი 
მითხარი შენი! – ლომური მრისხანებით დაიგუ-
გუნა გიორგი მეფემ და უჩინარმა ძალამ შუბო-
სანი ფეხზე წამოაგდო.

– ყუთლუ მქვი. ქრისტიანთა ხელმწიფევ, 
მეფევ აფხაზთა და ქართველთა, სომეხთა და 
რანთა, შირვანშავ და შაჰინშავ, – თქვა შუბო-
სანმა და თვალებდახრილი დადგა ტახტის წი-
ნაშე.

– ქალაქის ამირთ ამირამ შენი კეთილი ზნე-
ნი წარმოაჩინა. ახლა გეძლევა წუთი დაგვიმტ-
კიცო შენი ერთგულება და ამ ფარზე დაწერილი 
სიბრძნე მოგვახსენო ამ ჟამს, როცა მეფე და 
სარდლები რჩევას ელიან. ქვეყნის ბედი თითქ-
მის შენს ხელშია, შუბოსანო, თორემ... საზარე-
ლი სიცილით გაიცინა მეფე გიორგი მესამემ, – 
თორემ ხვალ დილას, უთენიას, ჩემი მახვილის 
ხელში იქნება სამეფოსა და ჩვენთა შვილთა 
სვე-ბედი. მიდი მაგ ფართან და იქნებ რაიმე 
კარგი და შესარგი გვითხრა დაღონებულ სტრა-
ტეგოსებს.

ყუთლუმ ერთი შეხედა მეფე გიორგის, გა-
ზომა მისი ფართო თვალებისა და კოშკივით 
აღმართული ნიკაპის ძლიერება, მერე მოავლო 
თვალი შეჯგუფებულ მდუმარე სარდლებსა და 
მათ სისხლიან ხმლებს. – „ამათ გადაწყვეტილე-
ბა უკვე მიღებული აქვთ და ჩემგან რა უნდა-
თო”, – გაიფიქრა და მუხლებში ოდნავ ათრთო-
ლებულმა, ხის ფარისაკენ იწყო სვლა.

ჩამავალი მზის სხივებმა ათინათების თამა-
ში იწყეს ოთკუთხა ფარის მოწითალო სხეულ-
ზე, ცისარტყელასავით ლიბროებად დაიშალნენ 
სინათლის ანგელოზები და ფარის ამოზნექილ-
ჩაზნექილი და ნაჭდევი გამოსახულებები სიღ-
რმისეულად შეისწავლეს. აქა-იქ განაწილდნენ 
შუქები და ჩრდილები ფარსა თუ დაფის ზედა-
პირზე. მოფარფატე ფრინველივით ებრძოდა 
სინათლე ჩრდილებს. ამ სურათს ყურადღებით 
აკვირდებოდა ახალგაზრდა ტფილისელი რაზ-
მელი და გრძნობდა, რომ ზურგს უკან არა მარ-
ტო მეფე და მისი ველური სარდლები, არამედ 
დედა, კეთილი მეზობლები და მთელი ქართლი 
ელოდა მის პასუხს და ამჟამინდელი გადაწყვე-
ტილებების მახვილგონიერებას. ყუთლუ მთე-
ლი მონდომებით ჩააკვირდა ფარზე გამოსახულ 
უცხო ასოებსა და ცხოველებს, სიმბოლოებსა 
თუ თარიღებს, ძველ სამეფოთა და ხალხთა. ქა-
ლაქელმა შუბოსანმა იგრძნო მის წინ მდებარე 
ფარის მნიშვნელობა. უცხო ნახატთა წყობამ 
მის გონებაში სხვადასხვა აზრი წარმოშვა. ერთ-
მა ასომ იგი ისე დააინტერესა, რომ ეს ასო დატ-
კეპნილ მიწაზე თითით გამოსახა და ყოველი 
მხრიდან დაუწყო მას თვალიერება.

მეფე და ლაშქარი გაოცებით აკვირდე-
ბოდნენ მიწაზე ჩამუხლულ, შუბოსანს. თავად 
გიორგი გამხიარულდა და გაღიმებული სახით 
თავზე დაადგა ყუთლუსა და მის მიერ გამოხა-
ტულ ასოს.

– რას გვეუბნება ბაბილონელთა ფარი, 
შუბოსანო? – კითხვა დასვა გიორგი მეფემ და 
ნელა მიმოავლო თვალი ირგვლივ შემოჯარულ 
სარდლებსა და მოლაშქრეებს.

ყუთლუმ მიმოიხედა, მზერა მიაპყრო მეფეს 
და უეცრად აღმოხდა:

– დიდებას ვხედავ თქვენსას და თქვენს ნა-
შიერთა, – გამარჯვება თქვენს მხარეზეა, დიდო 
მეფევ!

ამ სიტყვებზე მეფის ამალამ ომახიანი ყიჟი-
ნა დასცა. მოლაშქრეთა შორის სწრაფად გავრ-
ცელდა ხმა კარგი ამბის შეცნობის შესახებ და 
მოხალისეთაგან შეკრებილმა ჯარმა ნადავლის 
თვალით დაუწყო ლორეს ციხეს მზერა.

მხოლოდ ყუთლუ დარჩა ხის ფართან, მასზე 

გამოსახულ ასოთა შეცნობას მოწადინებული 
და საკუთარი სიტყვებისაგან შეშინებული.

მეორე დღეს დიდი გამარჯვება იზეიმა 
გიორგი მეფის ლაშქარმა. ლორესაკენ, ივანე 
ორბელის დასახმარებლად მომავალი მუჰამედ 
ფეჰლევან-ჯეიჰანის ლაშქარი გიორგისთან 
შერკინების გარეშე, ისრის ტყორცნის მანძილ-
ზე უეცრად შემოტრიალდა და ირანის აზერ-
ბაიჯანისაკენ გაემართა ტაშირის საქარავნო 
გზებით.

გიორგი მეფემ კმაყოფილებით შეხედა 
ალამზე დაკიდებულ ხის ფარს. ყუთლუს ფა-
რისმტვირთველად დანიშვნა ბრძანა და ლორეს 
ციხეს გარშემორტყმა დაიწყო.

სასწრაფოდ მსახურთუხუცესი და კარვის 
უხუცესნი მიეჭრნენ ყუთლუს. გახადეს ლაშ-
ქრობისას შემორღვეული თალხი ჩოხა, ტყა-
ვის პაჭიჭები და შავი ქამრის შალის ქულაბა, 
ალებასტრის მძივებით გაწყობილი თეთრი აბ-
რეშუმის პერანგი,  მაღალყელიანი მესტიები, 
ჯვარნაქარგი საგზაო ქუდი და ფართოყელიანი 
ბალახის ფერი მოსასხამი ჩააცვეს მას.

ფარისმტვირთველად დანიშნული ლამობ-
და ხელიდან დასხლტომოდა მეკარვეებს და 
სადმე ბუჩქებში ჩაეცვა ახალი ტანისამოსი. 
წვერცანცარა მეკარვენი ჭირვეულობას დაჩ-
ვეულ ყუთლუს ისეთი ძალადობით ხდიდნენ და 
ახევდნენ დედის ხელით შეკერილ, ხმარებისა-

გან დამდნარ სირმებს, რომ ყუთლუ ვერანაირ 
კმაყოფილებას ვერ გრძნობდა და ხვალინდელი 
დღის შიშით, ლაშქრიდან გაპარვაზე ფიქრსაც 
ბედავდა.

მეორე დილით, გამთენიისას, ახალ სამოსში 
გამოწყობილი ყუთლუ ერთხანს შეჰყურებდა 
მისი რაზმის, ტფილისელ შუბოსანთა დასტის 
გასვლას ბანაკიდან და გული სევდით ევსებო-
და. ქალაქელები შეჰყურებდნენ მას და ჩვე-
ული სიხალისით, ხუმრობითა და ხორხოცით 
მიდიოდნენ ლორე-ტაშირის გზების ჩასაკეტად. 

იგი გრძნობდა მარტოობასა და სევდას.
– ფარისმტვირთველო! – მჭახე ხმა, თითქოს 

ფოლადს აწრთობენო, შემოესმა ყუთლუს ზურ-
გიდან და მისი ფიქრები ისე განაბნია, როგორც 
ბაბუაწვერის თეთრი ღინღილები განიბნევიან 
ხოლმე მდელოზე სიოს წამოქროლებისას. 

– ფარისმტვირთველო, ახლავე ჩაუდგები 
ლაშქარის ბირუნს და მოივლი ლორეს სანა-
ხებს. მთავარი გახლავს ბაბილოვანთა ფარი 
მთელი სიბრძნით დაატყდეს თავს ლორეში გა-
მაგრებულ მოღალატეებს და მათაც ისეთი დღე 
აყაროს, როგორც დაუმარცხებელ ფაჰლავან-
ჯეიჰანს დამართა. ახლავე გაემგზავრები იქ.

მთლიანად რკინებში ჩამჯდარ აბულასანის 
ეს ბრძანება ყუთლუს უნიადაგო ცხოვრებაში 
ახალი, აღმავალი გზის დასაწყისი გახლდათ.

– ერიჰაა – გაიფიქრა ყუთლუმ ანაზდად.
ამ დღიდან ყუთლუს აზრი და გონება იმ 

ერთის მონა-მორჩილი შეიქმნა, რასაც ში-
შის გრძნობით თუ არა, რიდით ახსენებდნენ 
მრავლისმნახველი ტფილისის სანახებში, სე-
იდაბადის, კალოს უბნებში, ვერცხლისა და 
ოქრომჭედელთა ქუჩებზე, რასაც შეშინებული 
ფრინველივით გულგახეთქილი გაურბოდა დე-
დამისი ხათუნი და ზოგიერთი მეზობელი. ეს 
ქართველთა და აფხაზთა, სომეხთა და რანთა 
მეფე გიორგი მესამე გახლდათ. მისი ამალის 
ხილვისას კალოს უბნიდან გადმოყუდებულ 
ბავშვს ხათუნი მუდამ ბნელ ოთახში შეკეტავდა 
ხოლმე და ყუთლუს ახსოვდა თუ როგორ აძი-
ნებდა მას ფოთოლივით მთრთოლვარე დედა 
სიტყვებით: „დაიძინე, თორემ, გიორგი მეფე მო-
ვაო”. ყუთლუს ხშირად უგრძვნია, რომ თვითონ 
დედამისი იყო შეშინებული მასზე მეტად და ამ 
შიშის გრძნობით გათანგულ დედასა და შვილის 
ოჯახს არაფერი რჩებოდა სანუგეშო. თუმცა 
არა, ერთადერთი ნუგეში რწმენა და წიგნები 
იყო. ამ წიგნებს დამწვრის სუნი ასდიოდა. ეს 
სუნი აღარ დაავიწყდება ყუთლუს. ბავშვობი-
დან იგი ერთ მარტოხელა მოხუცთან დადიოდა 
სახლში წიგნის სასწავლად. ამ მოხუცს სახლი 
შურის ციხის ფერდობში ჰქონდა გამართული, 
რომელიც ერთ მიწურს წარმოადგენდა, მაგრამ 
ამ მიწურს მზის სხივები ანათებდნენ და კარში 
გამოჭრილი რიკულებიდან შემოსულ სხივებს, 
მოხუცი სამენოვანი ლოცვით ხვდებოდა.

ლორეს ციხეს შემომდგარ ყუთლუს იგივე 
დამწვრის სუნი სცემდა, რაც ტფილისში ძველი 
წიგნებისა და ფოლიანტების კითხვისას. ციხის 
გარშემო ძალუმად მუშაობდნენ საალყო მანქა-
ნები. ციხეს ცეხლოვან ჭურვებს აფრქვევდნენ 
მარბიელი რაზმები. ლორეს დამცველები ხან-
დახან გამოაღებდნენ ოთხივე კარს და მეფის 
ამალის შორიახლო ამაღლებულ ბორცვზე შემ-
დგარი ყუთლუ ხედავდა, ლორეს ფართო კარიბ-
ჭებიდან ზვავის სისწრაფით როგორ გამოიჭრე-
ბოდა ბრწყინვალე აბჯარში, მეფის სპაზე მეტი 
ახოვნებით გამორჩეული, რაზმის ცხენოსნები, 
რომელნიც ყველაფერს აპარტახებდნენ თავის 
გზაზე. რაზმის მეწინავენი ერთი დაუნდობელი 
შეტევით აქცევდნენ და ანგრევდნენ გიორ-
გის საალყო მანქანებს, ჟლეტდნენ მოალყეებს 

საოცარი აღზევება
ყუთლუ-არსლანისა

გიორგი III

ნახ. გიორგი გეგეჭკორისა

და გულიანად უტევდნენ თვით მეფის ბანაკს. 
„ივანე ორბელი მეთაურობს ამ რაზმს”, – ამ-
ბობდნენ გამოცდილი მსახურნი მეფისა. ისინი 
აჩვენებდნენ კიდევაც მეწამულისფერ რაშს 
და სარკესავით მბზინავ მუზარადს ყუთლუს, 
მაგრამ იგი მხოლოდ შეჩოჩხნილ, ერთმანეთში 

არეულ კაცთა და ცხენთა გუნდებს ხედავდა და 
თრთოდა უჩუმრად, როცა გაშმაგებით სცემდ-
ნენ ერთმანეთს ყოველგვარ სასროლსა და საჟ-
ლეტ იარაღს ლორეს ვეება კედლის შიგნით და 
გარედან მიმდგარი ჯარები.

– იოანე ორბელს საკუთარი საჭურჭლე 
სამშვილდეს აქვს გადამალული, რასაც მალუ-
ლად ახალი რაზმების დაქირავებას ახმარსო, 
– ამბობდნენ მეკარვენი. ყუთლუ გრძნობდა, 
სამეფო კარი გათანგული იყო აუღებელი ცი-
ხის უნაყოფო იერიშებით. ამიტომაც გუმანით 
ხვდებოდა, რომ მასაც და მისთვის ჩაბარებულ 
ფარზეც პასუხს მოკითხავდნენ სამეფოს ბედ-
იღბალის გამგები პირები.

ლორესთან დგომის მე-5 თვის ორშაბათს, 
როცა დაღლილი ანგელოზებივით, მდუმარედ 
იდგნენ ხშირფოთლოვანი ხეები, ხოლო ლაშქა-
რი სნეულებაშეყრილი ჩუმად კვნესოდა, ლო-
რეს ციხეს აფაფრული ქონგურიდან ვიღაცის 
ლანდმა ისარი სტყორცნა სამეფო ბანაკს. ნაც-
ნობი ზუზუნის ხმამ წამოშალა სამეფო სპა და 
რამდენიმე მონადირე სირბილით დაუყვა მეფის 
კარვისაკენ. ერთმა მათგანმა გადაჭრილი ხის 
კუნძზე დასობილ ვეება ქეიბურს მოჰკრა თვა-
ლი. ქეიბურს, დიდი ზომის მძიმე ისარს, ტყავის 
ქარქაში ჰქონდა შემოსალტული. მონადირემ 
ზეაწია ქეიბური და შეჰყვირა მეფის მეკარვეთა 
და მცველთა გასაგონად: 

– წერილი გვტყორცნეს ლორელებმა...
მეფის მანდატური უმალ მიეჭრა ისრის 

მპყრობელს, ღიმილით გამოართვა მას ტყავის 
ქარქაში და მეფის კარვისაკენ სირბილით გაიჭ-
რა.

– წერილია, გვნებდებიან ლორეს მცველნი, 
– ერთმანეთს ეუბნებოდნენ მოლაშქრენი და 
თვალებანთებული შეჰყურებდნენ გორაკს, რო-
მელზედაც სხვა კარავთა შორის გიორგი მესამე 
ბაგრატიონის შავი კარავი იწონებდა თავს. აღ-
მაფრთოვანებელი ამბავი სწრაფად იპყრობდა 
მეფის ჯარის განსხვავებულ დასტებს და სულ 
მალე თვით წერილის შინაარსზეც საუბრობდ-
ნენ ჭორის მოყვარულნი ქალაქელი მეომრები.

ფარისმტვირთველი ყუთლუ დილაად-

რიან სრულ მზადყოფნაში იმყოფებოდა. მის 
ყურამდეც მიაღწია მეომართა ყიჟინამ და 
სასიხარულო შეძახილებმა, ივანე ორბელის 
დანებების შესახებ. ყუთლუმ მიაყურადა 
ლორეს სანახებიდან მომავალ ხმებს და საჩ-
ქაროდ გაემართა სამეფო მცველთა მოწნუ-
ლი სახლისაკენ. შევიდა მოწნულში, ხელში 
აიღო დათვის ტყავის შალითაში ჩასვენებუ-
ლი ხის ფარი და სამეფო კარავის მიმართუ-

ლებით წავიდა. როცა იგი კარავის მცველთ 
მიუახლოვდა, უჩუმრად შედგა და ლორეს 
ციხეს მიაპყრო თვალი.

– გაგიმარჯოს, ფარისმტვირთველო! – მი-
ესალმა მას ათეულისთავი მუხრან გაბლიძე და 
მამაშვილური სიყვარულით შეხედა ყუთლუს.

– გაგიმარჯოს, ათისთავო, ვერ შეგიცნე 
უცბად, მაპატიე, – სიხარულით წარმოთქვა 
ყუთლუმ და მკერდზე მოეხვია ხელგაშლილ 
მუხრანს.

– ვერ შემიცან და რა დიდი კაცი გახდი 
ყუთლუვ, გავიგე შენი განათლების ამბავი. და-
გიფასა ჩვენმა ხელმწიფემ, გაგვიმართლე იმე-
დები ყველას. აბა, შენ იცი, ჩემი კარგო, აბა შენ 
იცი! – ამბობდა ძია მუხრანი და ანჯღრევდა 
მის ხელებში მოქცეულ ყუთლუს. ბავშვობისას 
მეზობელთა წრეში ჩამჯდარი ყუთლუ დიდი 
მოწიწებით უსმენდა მუხრან გაბლიძის ქალის, 
ასმათის მოყოლილ ამბებს ქმრის ლაშქრობე-
ბის შესახებ. მხოლოდ იშვიათად მოკრავდა იგი 
თვალს სახლში შემოსულ სამეფო ტყავ-კაბაში 
გამოწყობილ მხარგანიერ ათეულისთავს, რო-
მელსაც მუდამ საკუთარი შვილები ეხვივნენ 
გარს.

ახლა კი ამხელა მეომარი თავს უტოლებდა 
მას – ჯერ კიდევ დაუმსახურებელ კაცს და მას-
თან, როგორც სწორი სწორთან, საუბრობდა. – 
ყუთლუ, ამ აზრმა, ცოტა არ იყოს, გაახარა და 
სახეზე ფერი მოჰგვარა.

– ფარისმტვირთველო, თუ გნებავს გაგატა-
რებთ! – მოწიწებით თქვა მუხრან გაბლიძემ.

– არა, ძია მუხრან, ჯერ არავის დავუბა-
რებივარ დიდი მეფის კარავში. უბრალოდ, 
ვდგევარ და ვიცდი, ადვილად რომ მომძებნონ 
მალემსბორლთა, – თქვა ყუთლუმ და სამეფოს  
კარვისაკენ გააპარა თვალი.

– ჩემო ყუთლუ, გენაცვალოს ძია მუხრა-
ნი. იცი, რა გითხრა, ძალიან გამიხარდა, რომ 
ყველას შორის გამოგარჩია ქალაქის ამირამ. 
მე ისიც ვიცი თუ როგორ სწავლობდი წიგნს 
და სიბრძნეს. იქნებ ჩემი ბაჩანაც შენ დაგემს-
გავსოს – გააგრძელა საუბარი ათეულისთავ-
მა. ყუთლუს გაახსენდა მოკირწლულ ქუჩები-
ანი, აღმართ-დაღმართებიანი უბანი და უცებ 

წარმოიდგინა მუდმივად მოფუსფუსე დედა, 
რომელიც ახლა წელზე ხელებშემოწყობილი 
მილასლასებს ტფილისის კალოუბნის აღმარ-
თზე და თავის ერთადერთ შვილზე ფიქრობს. 
ძია მუხრანთან შეხვედრამ მშობლიური კერა 
მოაგონა ფარისმტვირთველს და, რაც მთავა-
რია, ახალ თანამდებობასა და სამეფო მოწყა-
ლების დედისთვის მიხარება მოუნდა მას. – 
ეჰ, როგორ გაიხარებს ხათუნი თავისი შვილის 
ჩინებულობით, – გაიფიქრა ყუთლუმ და დედა 
წარმოიდგინა, მაგრამ უეცრად შიში მოაწვა 
გულს, შიში იმისა, რომ მეფის წყალობა არ 
დაეკარგა და უკვე შეჩვეული ახალი სამხედ-
რო ჩინი პირიქით, ახალ, უფრო უკეთეს ჩინში 
გადაეზარდა.

– ფარისმტვირთველი მეფესთან, – შესძახა 
სამეფოს კარის მალემსრბოლმა ომახ ბარას-
კევაშვილმა. ყუთლუ უეცრად ამ შეძახილზე 
წელში გასწორდა. მასთან მოსაუბრე ათეულის-
თავისათვის მრავლისთქმელი სიტყვა „ყუთლუ, 
იცოდე არ დაგვივიწყო”, უპასუხოდ დატოვა და 
სამეფო კარისაკენ გაიქცა. მუხრან გაბლიძემ 
თვალი გააყოლა ფარის სიმძიმისაგან წელში 
მოხრილ, მორბენალ ყუთლუს და შემდგომ ამა-
ყად გადახედა თავის ხელქვეითებს.

ყუთლუ გარბოდა მეფის კარვისკენ და წინა 
დღეებში მოფიქრებულ სიტყვებს იმეორებდა. 
ამ სიტყვებს და მათში ჩაქსოვილ აზრს მეფის 
სპა გამარჯვებამდე უნდა მიეყვანა. ყუთლუ 
გრძნობდა, რომ მისი თეთრად გათენებული ღა-
მეები, სწავლა და შრომა, რაც მთავარია ახლის 
მიგნებისა და ძველის გაუმჯობესების ბავშვუ-
რი სურვილი, ვიღაცას სჭირდებოდა, ვიღაცას 
სჯეროდა, აქედან გამომდინარე, მეფის კარზე 
უეცრად დაწინაურებული ფარისმტვირთველი 
მის წინ უზარმაზარ, ჯერ შეუცნობელ ასპა-
რეზს ხედავდა და ეს ხედვა ყუთლუს გამხდარ 
მკერდსა და მკლავებს უზარმაზარი ძალით ავ-
სებდა თითქოს.

სამეფო კარავში ყუთლუმ თვალი გიორგი 
მეფეს მიაპყრო. კარვის ბოლოს საველე ტახტ-
ზე იჯდა იგი – ფართო თვალწარბიანი, სწორ 
ცხვირიანი, გრძელი, ფართო სახის მქონე, ჩა-

მოგრძელებული, მკვეთრი ნიკაპითა და წვერ-
ულვაშით შემკული ვაჟკაცი, რომელიც თვალე-
ბის ნელი მოძრაობით თანმიმდევრულად ათ-
ვალიერებდა კარავში თავმოყრილთა სახეებს, 
მათ თვალებსა და ჩაცმულობას. გიორგი მეფე 
თითქოს ტფილისშიაო, თავის სასახლეში, მშვი-
დად ელოდა სამხედრო საბჭოს შეკრებას და 
იცდიდა.

სარდლებსა და ერისთავებს რომ მომცრო 
თავები და ვიწრო სახეები ჰქონდათ მეფესთან 
შედარებით, ყუთლუს შეუმჩნეველი არ დარჩე-
ნია. გიორგის ახოვნება მისივე სიბრძნის ნიშნად 
ჩათვალა მან და უჩვეულო სიყვარულით შეხედა 
მეფეს, თან ხასიათის სხვადასხვა გამოვლინე-
ბას დაუწყო შესწავლა.

– წამაკითხეთ წერილი, – მიმართა მეფემ 
სწრაფად სამხედრო საბჭოს და თვალებით კარ-
ვის იმ ბნელ კუთხეს გახედა, სადაც ყუთლუ 
იდგა. ფარისმტვირთველმა დაინახა თუ როგორ 
გაიბრწყინეს მეფის თვალებმა და როგორ შეჰ-
კრეს არწივისებრი კამარა კარვის წევრთა თა-
ვებზე.

– „ჰოი, დიდებულნო, საყვარელნო ჩემნო 
დიდნო და ძლიერნო, მთავარნო კეთილნო. მე, 
ივანე ორბელიანმან, აღმოვიკითხე წერილი 
სწავლებისა თქვენისა, გარნა მე არ მომწონს 
განზრახვა ესე თქვენი, რომელი მოგეწერათ 
ჩემდა. კაცი, რომელიცა იშვებს სოფელთა ამათ 
და დაუტევებს ბრძანებასა უფლისას, გარდა-
ვალს აღთქმასა, იგი მიიღებს ნაწილს უარისმ-
ყოფელისა და უშრეტსა ცეცხლსა შინა დაიწვე-
ბა და ეშმაკთა თანა დაედაღების”.

აქ მეფის მესტუმრე – ორატორი შეჩერდა 
და, თითქოს პირს ალიკაპი ეტაკაო, ხველება და 
ცხიკვება აუტყდა.

სპასალართა და ხევისბერთა მომცრო თა-
ვები ისევ ჩაშტერებოდნენ თავიანთი ხმლების 
ტარებს და უგრძნობი, დაღლილი სახეებით 
ელოდებოდნენ უსტარის კითხვის გაგრძელე-
ბას. მესტუმრე ცდილობდა ხელნაწერის კითხვა 
განეგრძო, მაგრამ ამაოდ. ცხიკვება, ცხიკვებას 
მოსდევდა. – წყალი დაალევინეთ ამ კაცს, – 
თქვა ვიღაცამ სამეფო კარავში.

გაგრძელება იქნება

ლობს თავისუფალი პრესის 
პრინციპებით და ავტორის 

მოსაზრებებსა და გამონათ-
ქვამებზე პასუხს არ აგებს

საოცარი აღზევება ყუთლუ-არსლანისა

მატიანე

ახალციხის მაზრის მცხოვრებლები. XIX ს.-ის 90-იანი წლები.
 ბაჰადირ სულეიმანის საოჯახო არქივიდან

“ლექსო, არ  
დაიკარგები!”

მარტი ჩამოდგა

მარტი ჩამოდგა ფანჯრებში,
ცა სევდით დაინამაო,
მურჯებში თოვლი ალაგდა,
ენძელა გაიშალაო.

საბანობლიდან ნისლები
აბულზე აიყარაო,
ჩიტებმა იწყეს ჭიკჭიკი
ახარეს მინდორ-ჭალაო.

რაი ყოფილა ტიალი
ამ სიყვარულის ძალაო,
ვილევი შენი სურვილით
ბარნაბიეენთ ქალაო.

რად არ მომყვები ცოლადა,
რად ამბობ – „არა, არაო!”
იქნება ვინმე სხვა გიყვარს
და გულის ნადებს მალავო?

***

გაზაფხულის ნათება ხარ,
მაისი ხარ ვარდიანი,
შენი ცქერით მილეულმა
ლექსი ვწერე დარდიანი...
ხან მზეს გავხარ,
ხან მთვარესა,
ხან დილა ხარ ქარიანი.

დანკალი

გადახიზნულა სოფელი
ფერი წასვლია ველებსა,
დანკლის მდუმარე კედლები
ელოდებიან მშველელსა.

არც ხნავენ, აღარც თესავენ,
აღარც რეკავენ ზარებსა,
აღარც აბქარი დასტირის
შამბიან ნასახლარებსა.

გოგაშენი

შენი გამჩენის ჭირიმე,
შენი მიწის და ცისაო,
პურ-ღვინით დაულეველო,
დამთრგუნებელო მტრისაო.

ჭაჭკარს ნაწურო მტევანო, –
სასმელო ღმერთებისაო,
რა თხელი თალხი ჩაგიცვამს,
ქარაფო გოგაშნისაო?

გამშვენებს გუთნეულები –
ყანები თავთუხისაო,
დაბლით გალაღებს წალკოტი –
ხეობა ვარძიისაო.

მოგაქვს ყვავილთა სურნელი –
ფაფარაშლილი ზვრისაო,
რა ლამაზი ხარ საცქერლად
მზე რომ მოგაფენს სხივსაო.

ავტორ-მთქმელი ელდარ ზაზაძე, 
43 წლის, ასპინძის მუნიციპალიტეტი, სო-

ფელი ტოლოში. 2022 წელი


